
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 69 
 

ᐅᓪᓗᑐᐃᓐᓇᖅ, ᒫᑦᓯ 10, 2017 
 

 

ᖁᑉᐱᕐᓂᓖᑦ 3936ᒥᒃ 3971ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᒪᓕᒐᒃᓴᐃᑦ 

ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 10, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 9:01-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐲᐅᒃ, ᒥᔅᑐ ᐲᑕ 

ᑕᑉᑑᓇ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎᐅᔪᖅ, ᐋᓚᓐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ 

ᒪᓕᒐᓕᐅᖅᑏᑦ, ᐅᓪᓛᒃᑯᓪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᑕᐃᒪ ᐊᖏᖅᑕᐅᔪᒪᒐᒪ ᐅᓪᓗᒥ ᑕᕝᕗᖓ 

ᑲᑎᒪᔾᔪᑎᒃ 19-ᒧᑦ ᓅᑲᐅᑎᒋᔪᒪᓪᓗᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᑕᕝᕗᓐᖓᑦᑕᐅᑎᒋᔪᒪᓪᓗᓂ 19-

ᒧᑦ ᑲᑎᒪᔾᔪᑎᒃᓴᓂ. ᐊᒃᑳᖅᑐᖃᖅᐹ? 

ᐋᒃᑳᖅᑐᖃᖏᒻᒪᑦ ᑕᕝᕗᓐᖓᑲᐅᑎᒋᓂᐊᖅᐳᒍ 

ᓇᐄᓴᐅᑎᖓ 19. ᑲᑎᒪᑐᐃᓐᓇᕐᓂᒃᑯᑦ ᒪᓕᒐᒃᓴᓄᑦ  

ᐊᓯᖏᓐᓄᓪᓗ ᒪᓕᒐᒃᓴᐃᑦ 19, 26, 27, 30, 32, 

33, 34, 35, 41, ᐊᒻᒪᓗ, 43, ᒥᔅᑕ ᐃᓄᒃ 

ᐃᒃᓯᕙᐅᑕᐅᓂᐊᖅᑐᖅ. 

 

ᑖᐃᒪᓕ ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᐃᒃᓯᕚᖏᓐᓇᕐᓗᑎᒃ ᑕᕝᕗᓐᖓᑲᐅᑎᒋᓂᐊᕋᑦᑕ 

ᑲᑎᒪᑐᐃᓐᓇᕐᓂᕐᒧᑦ.  

 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓪᓗᒃᑯᑦ, ᒫᓐᓇ 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑎᓪᓗᒋᑦ, 

ᓯᕗᓪᓕᖅᐹᒥᒃ ᓄᓇᕗᒻᒥᐅᑦ, ᑎᕖᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᑦ ᑐᓵᔪᑦ ᑐᓐᖓᓱᒋᑦᑎ 

ᑲᑎᒪᕕᖁᑎᔅᓯᓐᓄᑦ. ᒫᓐᓇᓕ ᐱᓕᕆᐊᖃᖅᑎᑕᐅᔪᒍᑦ 

ᑲᑎᒪᔨᑐᐃᓐᓇᐅᑎᓪᓗᑕ ᐅᑯᓂᖓ 

ᐱᓕᕆᐊᖃᕆᐊᖃᖅᑐᒍᑦ. ᒪᓕᒐᒃᓴᐃᑦ 19, 26, 27, 

30, 32, 33, 34, 35, 41, ᐊᒻᒪᓗ 43. ᑲᑎᒪᔩᑦ, 

ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐅᓪᓛᒃᑯᒃᑲᓐᓂᖅ. ᐃᒃᓯᕙᐅᑖᖅ ᑲᔪᓯᔪᒪᔪᒍᑦ 

ᒪᓕᒐᒃᓴᖅ 34, ᑖᒃᑯᐊ ᕿᒥᕐᕈᓗᒋᑦ 

ᑮᓇᐅᔭᖅᑐᕈᑎᒃᓴᖏᑦ ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ. ᑭᖑᓂᖓ ᓄᓇᕗᒻᒥ 

ᓯᓚᑦᑐᖅᓴᕐᕕᒃ, ᒐᕙᒪᐅᖃᑎᒌᒃᑐᓕᕆᔨᒃᑯᑦ, 

ᐊᕙᑎᓕᕆᔨᒃᑯᑦ, ᐱᖅᑯᓯᓕᕆᔨᒃᑯᑦ, ᐊᒻᒪᓗ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑲᑎᒪᔩᑦ 

ᐊᖏᖃᑎᒌᒃᐱᑕ ᑖᓐᓇ ᒪᓕᒐᒃᓴᖅ 34 

ᐱᓕᕆᐊᕆᖅᑳᕈᒪᓪᓗᑎᒍ? ᐊᖏᖅᐱᓰ? 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓪᓛᒃᑯᑦ, ᒥᓂᔅᑐ ᐃᐊᓪ-

ᑲᓇᔪᖅ. ᐊᐱᕆᖅᑳᕐᓚᒋᑦ ᑕᕝᕙᓂ 

ᐊᐱᖅᓱᖅᑕᐅᕝᕕᖕᒦᖃᑎᖃᕈᒪᖕᒪᖔᖅᐱᑦ 

ᐱᓕᕆᔨᖁᑎᖕᓂᒃ? ᒥᓂᔅᑐ ᐃᐊᓪ-ᑲᓇᔪᖅ? 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ, 

ᑕᕝᕙᓂ ᐃᖅᑲᓇᐃᔭᖅᑎᖁᑎᒥᓂᒃ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᒃ ᑕᕝᕗᖓ ᑲᑎᒪᕕᐅᑉ 

ᐃᓗᐊᓅᖅᑎᓚᐅᒃᑭᒃ. 

 

ᐃᖅᑲᐃᓯᒋᐊᑐᐃᓐᓇᕐᓗᓯ ᑕᕝᕙᓂ K-5 

ᒪᒃᐱᖅᑐᕋᖓᓂ ᐱᒋᐊᕐᓂᐊᖅᑐᒍᑦ 

ᖃᓪᓗᓈᑎᑑᖓᔪᓂᒃ. ᐃᓄᒃᑎᑑᖓᔪᓂ, ᕕ-5.  

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐃᐊᓪ-ᑲᓇᔪᖅ, 

ᑖᒃᑯᐊᒃ ᑕᕝᕙᓂ ᐃᒃᓯᕚᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ ᓇᓗᓇᐃᖅᓯᒪᓂᐊᕐᒪᑦ. ᒥᓂᔅᑐ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᕙᖓ ᓴᐅᒥᐊᓃᑦᑐᖅ ᑐᖏᓕᕋ 

ᓯᐅᕆ ᕉ, ᐊᒻᒪᓗ ᐅᕙᖓ ᑕᓕᖅᐱᐊᓃᑦᑐᖅ ᑖᓐᓇ 

ᑐᖏᓕᒃᑲᓐᓂᕋ ᐱᕙᓪᓕᐊᔪᓕᕆᓂᕐᒧᑦ ᐴᓂ ᒪᑲᐃᓴᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᕉ, ᒥᔅᑕ ᒪᑲᐃᓴᒃ, 

ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ.  

 

ᒫᓐᓇ ᑲᔪᓯᒋᐊᑐᐃᓐᓇᕈᓐᓇᖅᓯᒐᑦᑕ. ᑕᐃᒃᑯᐊ 

ᒪᓕᒐᕆᔭᕗᑦ ᐃᑉᐸᒃᓴᖅ ᐅᖃᐅᓯᐅᓚᐅᖅᑐᖅ 

ᐃᖅᑲᐅᒪᒐᔅᓯᐅᒃ, ᐃᖅᑲᐅᒪᖏᒃᑯᔅᓯᐅᒃ  

ᐃᖅᑲᐃᑎᖃᑦᑕᓐᓂᐊᖅᑖᓗᒋᕙᔅᓯ. 

ᐅᕙᓃᒃᑲᑦᑕ K-5, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 

ᑕᒪᒃᑭᖅᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓂᕈᐊᖅᑕᐅᔭᕆᐊᓖᑦ, $21,751,000. ᐊᖏᖅᐱᓰ? 

ᒥᔅ ᐊᕐᓇᒃᑲᖅ. ᓇᓗᓇᐃᑦᑎᐊᖃᑦᑕᕐᓗᓯ, ᐅᖓᓯᒃᑐᒧᑦ 

ᑕᐅᑐᑦᑎᐊᓐᖏᑦᑐᕈᓘᒐᒪ.  

 

ᐊᕐᓇᒃᑲᖅ: ᐄᖑᕙᓪᓚᐃᔪᖅ, ᖁᔭᓐᓇᒦᒃ. ᐅᓪᓛᒃᑯᑦ. 

ᐃᒪᐃᓕᐅᖅᑐᖅᐹᓘᕋᑖᕋᓗᐊᕋᒪ. (ᑐᓵᔨᒃᑰᓕᖅᑐᖅ) 

ᐅᖃᐅᓯᖃᖅᑐᒍᑦ ᐳᓚᕋᑦᑐᓕᕆᓂᕐᒥᒃ ᐅᓪᓛᖅ.  

 

ᓯᑎᐱᕆ 22, 2016-ᒥ ᓄᓇᕗᑦ ᒐᕙᒪᒃᑯᓐᓂ 

ᑐᓴᖅᑎᑦᑎᓚᐅᕐᒪᑕ ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᐱᓕᕆᕕᒃ, ᑖᒃᑯᐊ 

ᐳᓚᕋᑦᑐᓕᕆᓂᖅ ᑎᒍᓯᓂᐊᕐᒪᑕᒎᖅ. 

ᐳᓚᕋᑦᑐᓕᕆᓂᐅᑉ ᐱᕙᓪᓕᐊᓂᖓᓄᑦ 

ᓂᐅᕐᕈᑎᖃᕐᓂᕐᒧᑦ, ᖃᐅᔨᓴᕐᓂᕐᒧᑦ, ᐳᓛᕆᐊᖅᓯᒪᔪᑦ 

ᐊᑐᖃᑦᑕᖅᑕᖏᑦ ᐊᒻᒪᓗ ᓄᓇᕗᒻᒥ ᐳᓚᕋᑦᑐᓕᕆᔨᑦ 

ᑲᔪᓯᓂᐊᕐᒪᑕ ᐃᓚᒋᔭᐅᔪᓄᑦ ᑲᑐᔾᔨᖃᑎᒌᖕᓂᒃ 

ᐃᑲᔪᖅᓱᐃᓗᑎᒃ.  

 

ᖃᔅᓯᓂᒃ ᑕᐃᒪ ᐃᖅᑲᓇᐃᔮᓂᒃ ᐳᓚᕋᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖃᓚᐅᖅᐸᑦ ᐊᒻᒪᓗ ᖃᔅᓯᓂᒡᓗ 

ᐃᖅᑲᓇᐃᔮᖅᑕᖃᕐᓂᐊᖅᐸ ᑕᒪᓐᓇ 2016-17? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᖃᐃ ᐃᓚᖓ 

ᑭᐅᑲᐃᓐᓇᕈᓐᓇᖅᑕᕋᓗᐊᕋ. ᓅᑕᐅᓂᕆᔭᖓ 

ᖁᓕᐅᔪᓂᒃ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᑕᕝᕗᖓ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᒃ, 9-ᖑᒐᓗᐊᑦ ᖁᓕᐅᓐᖏᑦᑐᑦ. 9 ᐃᖅᑲᓇᐃᔮᑦ  

ᑕᕝᕗᖓ ᐱᓕᕆᕝᕕᑎᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᓅᓐᓂᐊᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑯᑦ): ᑖᒃᑯᐊ ᐃᖅᑲᓇᐃᔮᑦ 

ᐱᓕᕆᕕᔅᓯᓐᓄ ᐳᓚᕋᑦᑐᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᑦ ᐊᒡᒍᖅᓯᒪᓂᐊᑕ ᑮᓇᐅᔭᖏᑦ 

ᐅᓄᖅᓯᒋᐊᕐᓂᐊᕐᒪᑕ, ᑕᐃᑲᓐᖓᑦ 9-ᓂᒃ 2016 

ᐊᕐᕌᒍᐊᓂ ᑕᕝᕗᖓ 19-ᒧᑦ. ᖃᔅᓯᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓂᐊᖅᐸᑦ ᐃᖅᑲᓇᐃᔭᖅᑎᐅᓚᐅᖅᑐᓄᑦ 

ᓄᓇᕗᒻᒥ ᐳᓚᕋᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊᖏᓛᒃ ᐃᖅᑲᓇᐃᔮᖑᓂᐊᖅᑐᐃᑦ 

ᓴᖅᑭᑉᐸᓪᓕᐊᓂᐊᖅᑐᐃᑦ ᐊᑐᓪᓗᒋᑦ 

ᐊᑐᖅᑕᐅᕙᑦᑐᐃᑦ ᒐᕙᒪᒃᑯᓐᓄᑦ 

ᓴᖅᑭᑎᑕᐅᕙᓪᓕᐊᓂᖏᑎᒍᑦ, ᑕᕘᓇ 

competition-ᖑᓂᕋᖅᑕᐅᔪᒃᑯᑦ ᑕᑯᑦᓴᐅᔪᒃᑯᑦ 

ᐊᒻᒪᓗ ᐃᖅᑲᓇᐃᔭᖅᑎᒥᓂᖏᑦ ᑕᐃᒃᑯᐊ Nunavut 

Tourism ᐆᑦᑐᕈᒪᑉᐸᑕ ᑕᐃᑰᓇᑦᓴᐃᓐᓇᖅ 

ᐆᑦᑐᖃᑕᐅᒍᓐᓇᓐᓂᐊᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᒃᓯ ᑎᑎᕋᖅᑕᐅᕐᖓᐅᑎᖏᑦ 2017-20 

ᐱᔭᒃᓴᓄᑦ ᐸᕐᓇᐅᑎᑦ ᓇᓗᓇᐃᖅᓯᓯᒪᖕᒪᑕ 

ᐃᓚᖓᓐᓂ ᑖᓐᓇ ᐱᓕᕆᕝᕕᓯ ᓯᕗᓕᐅᕆᔭᖓ 

ᓴᖅᑮᒋᐊᕐᓂᕐᒥᒃ ᑮᓇᐅᔭᓕᐅᕈᑎᒃᑯᑦ 

ᐊᒃᑐᖅᑕᐅᓂᖏᓐᓄᑦ ᖃᐅᔨᓴᕈᑖᓂᒃ 

ᐳᓚᕋᑦᑐᓕᕆᓂᕐᒧᑦ. ᑖᓐᓇ ᑕᑯᓇᓪᓗᓂ ᖃᓄᑎᒋ 

ᐊᒃᑐᐃᓂᖃᕐᓂᖏᑦ ᐳᓚᕋᑦᑐᓕᕆᔨᑦ ᐱᖁᑎᖏᓐᓄᑦ 

ᓄᓇᕘᑉ ᑮᓇᐅᔭᓕᐅᕈᓯᖏᓐᓄᑦ ᐊᒻᒪᓗ 

ᐊᒃᑐᐃᓂᖃᕐᓂᖏᑦ ᓯᓚᑦᑎᑦᑎᓂ 

ᑮᓇᐅᔭᓕᐅᕋᓱᐊᕈᑎᓄᑦ ᐊᓯᔾᔩᔪᓐᓇᖃᑦᑕᓲᓂᒃ 

ᐳᓚᕋᑦᑐᓕᓂᕐᒥᒃ ᓄᓇᕘᑉ ᐃᓗᐊᓂ.  

 

ᐸᕐᓇᐅᑎᓯ ᓇᓗᓇᐃᖅᓯᒪᖕᒪᑕ ᓯᕗᓪᓕᖅᐹᖓᒎᖅ 

ᖃᐅᔨᓴᕐᓂᖅ ᐊᒻᒪᓗ ᑐᒡᓕᐊ ᐱᒋᐊᖅᓯᒪᓕᕐᒪᑦ. 

ᖃᓄᖅ ᖃᐅᔨᔪᖃᓚᐅᖅᐸ ᓯᕗᓪᓕᖅᐹᒥᒃ 

ᖃᐅᔨᓴᕐᓂᕐᒥ? ᖃᓄᐃᒻᒪᑦ ᒪᕐᕉᓕᖅᑲᖓᕙᑦ 

ᖃᐅᔨᓴᕐᓂᐅᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᖏᓕᒃᑲᓐᓂᕐᒪ ᒥᔅᑕ ᒪᑲᐃᓴᒃ-

ᒧᑦ ᑭᐅᔭᐅᑎᑦᑐᒪᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᓯᐅᑎᖓ ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ 

ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᖓ 

ᑮᓇᐅᔭᓕᐅᕐᓂᖓᓗ ᑖᓐᓇ ᐊᒃᑐᖅᓯᓂᖓ 

ᐳᓚᕋᑦᑐᓕᕆᓂᕐᒧᑦ ᑕᕝᕙᓂ 

ᑮᓇᐅᔭᓕᐅᕈᓐᓇᖅᑕᑦᑎᓐᓂᒃ ᐊᒻᒪᓗ 

ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᑦ ᐊᒻᒪᓗ 

ᐃᖅᑲᓇᐃᔮᑦ ᓴᖅᑭᑕᐅᓂᖏᑦ.  

 

ᑕᐃᒃᑯᐊ ᕿᒥᕐᕈᔭᕗᔅᓱᓕ ᖃᐅᔨᓚᐅᖅᑕᕗᑦ, 

ᓄᐊᓚᐅᖅᑕᕗᑦ ᐊᒻᒪᓗ ᑲᑎᖅᓱᖅᑕᕗᔅᓱᓕ ᐅᓂᒃᑳᑦ 

ᑐᓴᐅᒪᔾᔪᑎᒃᓴᑦ. ᐅᓂᒃᑳᓕᐅᕋᓱᒃᑐᒍᑦ ᐱᔾᔪᑎᒋᓪᓗᒍ 

ᒪᕐᕉᓕᖅᑲᖓᓚᐅᕐᓂᖓ ᐊᒃᑐᐊᓂᖃᓚᐅᖅᑐᖅ 

ᑮᓇᐅᔭᖃᖅᑎᑕᐅᓂᑦᑎᓐᓄᑦ. ᑖᓐᓇ ᑐᒡᓕᐊ 

ᒐᕙᒪᑐᖃᒃᑯᓐᓂ ᐅᓄᕐᓂᖅᓴᐃᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᖃᓚᐅᕐᒪᑕᖔᑦ ᐊᑭᕕᓂᖓᑕ 

ᐅᖃᐅᔾᔭᐅᔪᓐᓇᖅᐱᑖ ᑲᑎᓐᓂᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᐃᓴᐅᑎᖓ 

ᐱᓯᒪᖏᓐᓇᑦᑎᒍᑦ. ᑐᓂᔪᓐᓇᕐᓂᐊᖅᑕᕗᑦ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖃᐃᑦᑎᔭᐅᓛᖅᑐᒍᒡᒎᖅ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐸᕐᓇᐅᑎᔅᓯᓐᓂ 204-ᒥ, ᐅᖃᖅᓯᒪᖕᒪᑦ 

ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

ᐃᑲᔪᖅᑕᐅᓂᐊᕐᒪᑕ ᑲᓇᑕᒥ ᑕᕝᕙᓂ ᑲᓇᑕᓕᒫᒧᑦ 

ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᐅᑎᖏᓐᓄᑦ 

ᓄᓇᓕᖕᓄᑦ ᐱᓕᕆᖃᑕᐅᖃᑦᑕᖅᑐᓄᑦ 

ᓴᓐᖏᒃᑎᕆᓇᓱᒃᖢᑎᒃ. ᑖᒃᑯᐊ 

ᐳᓚᕋᑦᑐᓕᕆᔨᐅᓂᕐᒧᑦ ᓄᓇᓕᖕᓂ ᐱᓕᕆᔨᐅᓂᕐᒧᑦ 

ᐊᒻᒪᓗ ᐊᖏᖃᑎᒌᒍᑎᒥᒡᒎᖅ ᐱᓕᕆᖃᑎᒌᖕᓂᕐᒧᑦ 

ᐱᒋᐊᖅᓯᒪᖕᒪᑦ. 

 

ᑖᓐᓇ ᓇᓗᓇᐃᔭᒃᑲᓐᓂᕈᓐᓇᖅᐱᐅᒃ ᖃᓄᖅ ᑕᒪᓐᓇ 

ᑐᑭᖃᕐᒪᖔᑦ ᖃᓄᕐᓗ ᐊᒃᑐᖅᓯᒪᑎᒋᓂᐊᕐᒪᖔᑦ? 

ᑖᓐᓇ ᐃᓱᓕᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᖏᓕᒃᑲᓐᓂᕋ ᐴᓂ ᒪᑲᐃᓴᒃ 

ᑭᐅᖁᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᖓ ᑕᕝᕙᓂ ᐳᓚᕋᑦᑐᓕᕆᓂᕐᒥ ᑖᒃᑯᐊ  

ᐱᓕᕆᕕᖓ ᐊᔾᔨᒌᖏᑦᑐᓂᒃ ᐱᓕᕆᐊᖃᖃᑦᑕᕐᒪᑕ 

ᐅᖃᐅᓯᖃᖃᑦᑕᖅᖢᑎᒃ ᑲᓇᑕᓕᒫᒥᑦ  

ᐱᖃᓯᐅᑎᓪᓗᒋᑦ ᓄᓇᖃᖅᑳᖅᓯᒪᔪᑦ 

ᐳᓚᕋᑦᑐᓕᕆᓂᕐᒧᑦ ᑲᑐᔾᔨᖃᑎᒌᒋᔭᖏᑦ. ᑕᐃᒃᑯᐊ 

ᑎᒥᐅᔪᑦ ᐅᑭᐅᖅᑕᖅᑐᒥ ᒐᕙᒪᐅᔪᑦ ᒐᕙᒪᑐᖃᒃᑯᑦ, 

ᓄᓇᑦᑎᐊᖅ ᓄᓇᕗᓪᓗ, ᑖᒃᑯᐊ ᐃᓘᓐᓇᖏᑦ 

ᐅᖃᐅᓯᖃᓕᕌᖓᒥᒃ ᐊᑕᐅᓯᕐᒥᒃ ᑕᐃᒎᓯᕐᒥᒃ 

ᐊᑐᖃᑦᑕᖅᑐᑦ. 

 

ᓲᕐᓗ ᑮᓇᐅᔭᓕᐅᕋᓱᐊᕐᓂᖅ ᐊᒃᑐᖅᑕᐅᖃᑦᑕᕐᒪᑦ 

ᐳᓚᕋᑦᑐᓕᕆᓂᖅ. ᐃᖅᑲᓇᐃᔭᖅᑎᓪᓗᒋᑦ 

ᑮᓇᐅᔭᓕᐅᕐᓗᑎᒃ 

ᐃᖅᑲᓇᐃᔭᒃᑲᓐᓂᖅᑕᐅᔭᕆᐊᖃᖃᑦᑕᕐᒪᑦ ᓄᓇᕗᒥ. 

ᑖᓐᓇ ᑕᑯᓐᓇᕐᒪᒍ ᐃᓕᑉᐹᓪᓕᕈᑕᐅᔪᓐᓇᕐᓂᐊᕐᒪᑦ. 

ᐊᓯᖏᑦ ᒐᕙᒪᐅᔪᑦ ᐱᓕᕆᐊᖏᑦ ᕿᒥᕐᕈᓇᒡᓗᑎᒍᑦ 

ᖃᓄᖅ ᑭᐅᖃᑦᑕᕐᒪᖔᑦ ᑕᒪᒃᑯᓄᖓ 

ᐃᖅᑲᓇᐃᔮᒃᓴᓄᑦ ᓴᖅᑭᑕᐅᓯᒪᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑕᐃᓐᓇ ᐃᖅᑲᓇᐃᔭᖃᑦᑕᖏᓐᓇᒪ 

ᐳᓚᕋᑦᑐᓕᕆᓂᕐᒥ ᐃᖅᑲᓇᐃᔭᓚᐅᖅᓯᒪᓇᖓ, 

ᑕᐃᓐᓇ ᑕᑯᐃᓐᓇᐅᔭᖃᑦᑕᕋᒃᑯ 

ᓂᐅᕐᕈᑎᖃᐃᓐᓇᐅᔭᕈᒪᖕᒪᑕ ᓄᓇᕗᒻᒥ ᓲᕐᓗ 

ᐅᐸᒃᑕᐅᖃᑦᑕᖁᔨᓪᓗᑎᒃ. ᑖᒃᑯᐊᓗ 

ᑐᓐᖓᕕᒋᔭᐅᒐᔪᒃᖢᑎᒃ ᑕᒪᒃᑯᐊ 

ᐋᖅᑭᑦᑎᐊᖅᓯᒪᖃᑦᑕᖏᒻᒪᑕ. 

ᐱᕚᓪᓕᑦᑎᐊᖅᑕᐅᒃᑲᓐᓂᕆᐊᓕᐅᒐᓗᐊᑦ. 

 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᑐᓐᖓᓱᒃᑎᑦᑎᔩᑦ 

ᐳᓚᕋᑦᑐᓂᒃ. ᐳᓚᕋᑦᑐᓕᕆᓂᒃᑯᑦ ᓲᕐᓗ ᑖᒃᑯᐊ 

ᑐᔪᕐᒥᕕᖃᐅᑦᑎᐊᕆᐊᖃᕐᒥᖕᒪᑕ ᐳᓚᕋᑏᑦ. ᑕᐃᒪᓐᓇ 

ᓲᕐᓗ ᓄᓇᓕᒃ ᐅᐸᒃᑕᐅᔪᒪᓐᓂᕈᓂ ᐳᓚᕋᑎᓂᒃ, 

ᑲᔪᖏᖅᓴᐃᓗᑎᒃ ᑕᐃᒪᓐᓇ ᐱᔨᑦᑎᕈᓐᓇᕐᓂᐊᕐᒪᑕ.  

 

ᕿᒥᕐᕈᓇᒃᖢᒋᑦ ᑖᒃᑯᐊ ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ, ᐆᒃᑐᕋᐅᑎᓕᐅᓚᐅᖅᓯᒪᖕᒪᑕ 

ᑕᐃᔅᓱᒪᓂ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ. ᑖᒃᑯᐊ 

ᓲᕐᓗ ᑐᕌᖓᓂᖅᓴᐅᓚᐅᕐᒪᑦ ᑲᔪᖏᖅᓴᐃᓂᕐᒥᒃ 

ᓄᓇᕘᒧᐊᖃᑦᑕᖁᔨᓪᓗᑎᒃ. ᑖᓐᓇ ᑐᓐᖓᕕᒋᔭᖓ 

ᐱᔭᐅᓗᐊᖏᖦᖢᓂ ᐳᓚᕋᑦᑐᓕᕆᓂᐅᑉ.  

 

ᖃᐅᔨᒪᖏᑦᑐᖓ ᑕᐃᒪᓐᓇ 

ᐱᓕᕆᔭᐅᖃᑦᑕᕐᓂᐊᖅᑐᒃᓴᐅᔫᒐᓗᐊᖅ ᑭᓯᐊᓂ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3940 

ᐱᕈᖅᐸᓪᓕᐊᓪᓗᖓ ᐸᖕᓂᖅᑑᕐᒥ ᑕᐃᔅᓱᒪᓂ 

ᒪᒃᑯᑯᓗᒃᖢᑕ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᒐᑦᑕ 

ᓲᕐᓗ ᐳᓚᕋᑦᑐᓕᕆᔨᐅᓂᕐᒥᒃ. 

 

ᓄᓇᓕᓕᒫᑦ ᑖᒃᑯᐊ ᐃᓚᐅᖁᔭᐅᓚᐅᖅᓯᒪᖕᒪᑕ ᓲᕐᓗ 

ᐃᖃᓪᓕᐊᖅᑎᑦᑎᖃᑦᑕᕐᓂᕐᒥᒃ ᖃᓄ ᐃᖃᓗᖕᓂᓪᓗ 

ᑲᒪᑦᑎᐊᕐᓂᕐᒥᒃ ᐃᖃᓗᓕᕆᓂᕐᒥᓪᓗ 

ᐃᓕᓐᓂᐊᖅᑎᑕᐅᓪᓗᑕ. ᖃᓄᐃᑦᑐᓂᒃ 

ᐊᐅᓚᔾᔭᐃᓐᓂᖅᐱᓯ? ᐃᒃᐱᒍᓱᒃᐱᓰ 

ᐃᖅᑲᓇᐃᔭᖅᑕᐅᒃᑲᓐᓂᕆᐊᖃᕐᓂᖓᓂᒃ ᓲᕐᓗ 

ᑐᓐᖓᕕᒃᓴᐅᓂᐊᖅᑐᒦᒃ ᓄᓇᕘᒥ 

ᐅᐸᒃᑕᐅᑎᑦᑎᓂᕐᒧᑦ ᓂᐅᕐᕈᑎᖃᕐᓂᖅᓴᐅᖁᓪᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓕᐅᑎᓯᒪᔭᑦᑕ 

ᐃᓚᒋᖕᒪᒋᑦ 2017-18 ᐃᓗᐊᓂ. ᑕᐃᒪᓐᓇ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᓴᓇᔪᒪᓪᓗᑕ 

ᐃᓕᓴᕆᔭᐅᔾᔪᑎᑖᖃᑦᑕᕐᓂᐊᕐᓗᑎᒃ 

ᐳᓚᕋᑦᑐᓕᕆᓂᒃᑯᑦ ᐊᒻᒪᓗᑦᑕᐅᖅ ᑮᓇᐅᔭᐃᑦ ᑖᒃᑯᐊ 

ᓄᒃᑎᖅᑕᐅᓯᒪᔪᑦ ᓄᓇᕗᑦ ᐳᓚᕋᑦᑐᓕᕆᔨᒃᑯᑦ 

ᐊᑐᕈᒫᕐᓂᐊᖅᑕᖏᓐᓂᒃ ᓄᓇᓕᖕᓄᑦ 

ᐳᓚᕋᑦᑐᓕᕆᓂᕐᒧᑦ ᑕᒪᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕕᖓᑦᑎᒍᑦ. ᑖᒃᑯᐊ 

ᐋᖅᑭᑦᑎᐊᖅᑕᐅᒃᑲᓐᓂᕐᒪᑕ ᑮᓇᐅᔭᐃᑦ 

ᐊᑐᖅᑕᐅᑦᑎᐊᒃᑲᓐᓂᕐᓂᐊᕐᒪᑕ ᒪᓕᒡᓗᒋᑦ 

ᐳᓚᕋᑦᑐᓕᕆᓂᕐᒧᑦ ᑎᓕᓯᔾᔪᑏᑦ. ᑖᒃᑯᐊ 

ᐱᕚᓪᓕᖅᑎᑦᑎᓂᕐᒧᑦ ᑐᑭᖃᑦᑎᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᕝᕙᓘᓐᓃᑦ ᐱᓕᕆᕝᕕᖓ 

ᐅᖃᐅᔾᔨᔪᓐᓇᖅᐹ ᐅᕙᑦᑎᓐᓂᒃ ᐅᖃᐅᓯᖃᖅᑎᓪᓗᑕ 

ᐃᖅᑲᓇᐃᔭᖃᑎᖃᖅᑎᓪᓗᑕ ᓲᕐᓗ, 

ᑐᓐᖓᕕᒋᓂᐊᖅᑕᖓᓂᒃ ᐱᕚᓪᓕᖅᑎᑦᑎᓗᑕ 

ᐳᓚᕋᑦᑐᓕᕆᔾᔪᑎᐅᖃᑦᑕᕐᓂᐊᖅᑐᓂᒃ? ᖃᓄᐃᑦᑐᓂᒃ 

ᑭᓱᓂᒃ ᓯᕗᓪᓕᐅᔾᔨᓂᐊᖅᐱᓯ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᒃᑲᓐᓂᕋ, ᒥᔅᑕ ᒪᑲᐃᓴᒃ 

ᑭᐅᑦᑎᐊᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨ ᑕᒻᒪᖏᑦᑐᖅ, ᐱᖓᓲᖕᒪᑕ ᑖᒃᑯᐊ 

ᐱᓪᓗᐊᑕᐅᓂᐅᔪᑦ ᐱᒻᒪᕆᐅᓇᓱᒋᔭᕗᑦ ᐃᓚᖓ 

ᐃᓕᓐᓂᐊᖅᑎᑦᑎᓂᒃ ᐱᓕᒻᒪᒃᓴᐃᓂᖅ, 

ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᐊᒻᒪᓗᑦᑕᐅᖅ 

ᑕᐃᒪᐃᑦᑐᓕᕆᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᓪᓗᒋᑦ. 

 

ᐊᐃᑉᐹᓂᒃ, ᓴᓇᓗᑕ ᑖᑯᓂᖓ ᐱᖁᑎᕐᔪᐊᓂᒃ 

ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ ᐳᓚᕋᖅᑏᑦ 

ᓄᓇᓕᖕᓂ ᑎᑭᓐᓂᖅᓴᐅᖁᓪᓗᒋᑦ ᓲᕐᓗ 

ᑐᔪᕐᒥᕕᓕᐅᑦᑎᐊᕐᓗᑕ, 

ᑐᔪᕐᒥᕕᖃᑦᑎᐊᕐᓂᖅᓴᐅᓗᑎᒃ. 

 

ᐊᓯᐊᓗ ᓂᐅᕐᕈᑎᒃᓴᐃᑦ ᑕᒪᒃᑯᐊ ᐳᓚᕋᑏᑦ 

ᓄᓇᓕᖕᓄᑦ ᐳᓛᕆᐊᕌᖓᒥᒃ ᖃᓄᐃᑦᑐᓂᒃ 

ᐱᔨᑦᑎᕋᖅᑕᐅᔾᔪᑎᖃᕈᓐᓇᖅᐸᑦ? ᑕᒪᒃᑯᐊ 

ᐳᓚᕋᖅᑏᑦ, ᐊᒻᒪᓗᑦᑕᐅᖅ ᐊᖅᑭᒋᐊᖅᑕᐅᓚᐅᖅᑐᑦ 

ᒪᓕᒃᖢᒋᑦ ᓄᓇᕗᒻᒥ ᐳᓚᕋᑦᑐᓕᕆᓂᖅ 

ᐊᒻᒪᓗᑦᑕᐅᖅ ᐱᓕᕆᕕᑦᑕ ᐃᓗᐊᓂ 

ᐳᓚᕋᑦᑐᓕᕆᓂᖅ ᐃᓕᖅᑯᓯᓕᕆᓂᕐᒧᑦ 

ᐱᓕᕆᕕᐊᕈᓯᖅᑕᕗᑦ. ᑖᓐᓇ ᓲᕐᓗ 

ᓂᐅᕐᕈᑎᖃᕋᓱᐊᖅᖢᑎᒃ ᐅᐸᒃᑕᐅᖃᑦᑕᕈᒪᔪᓂᒃ 

ᓄᓇᓂᒃ. ᓄᓇᕘᒥ ᓲᕐᓗ ᐅᐸᒃᑕᐅᖃᑦᑕᖁᔨᓪᓗᑎᒃ 

ᓂᐅᕐᕈᑎᖃᕋᓱᖕᓂᖅ ᓄᓇᕐᔪᐊᕐᒥ. ᑕᐃᒪᓐᓇ 

ᑐᔪᕐᒥᕕᖃᕐᓗᒋᑦ ᓂᕆᑎᖃᑦᑕᕐᓗᒋᑦ ᐊᒻᒪ 

ᐱᔪᒥᓇᖅᑐᓂᒃ ᑕᑯᑎᖃᑦᑕᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑐᓴᕋᒃᑯᑦ ᑕᕝᕙ  

ᑕᐃᒪᓐᓇᐃᓕᐅᖁᔨᓪᓗᖓ ᐅᖃᕋᓱᕋᑖᖅᑐᖓ. 

ᑕᒻᒪᖏᖦᖢᓯ ᑐᕌᒐᓯ ᐊᓕᐊᓇᐃᒍᓱᒃᑐᖓ ᑐᓴᕋᒃᑯ.  

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐸᒃᓴᖅ ᑮᓇᐅᔭᓕᕆᔨ ᓵᑦᑎᓐᓃᖦᖢᓂ 

ᐅᖃᐅᓯᖃᓚᐅᕐᒪᑦ ᑲᔪᖏᖅᓴᐃᓂᖃᕐᓂᕐᒥᒃ ᓄᓇᕗᑦ 

ᖃᓄᖅ ᐅᐸᒃᑕᐅᒃᑲᓐᓂᕈᓐᓇᕐᒪᖔᑦ ᐱᔫᒥᓵᕈᑎᒋᓗᒍ. 

ᖃᓄᕐᓗ ᑕᖅᑲᒃᑯᐊ ᐱᔫᒥᓵᖅᑕᐅᔪᓐᓇᕐᒪᖔᑕ ᓲᕐᓗ 

ᐃᖅᑲᓇᐃᔭᖅᑎᑖᕋᓱᖕᓂᖅ ᓄᓇᕘᒧᐊᖁᔨᓂᖅ 

ᐃᖅᑲᓇᐃᔭᖅᑎᐅᓂᐊᖅᑐᓂᒃ. ᐱᓕᕆᕕᓰ ᑕᒪᑐᒧᖓ 

ᐃᖅᑲᓇᐃᔭᖃᑎᖃᕈᓐᓇᖅᐹ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂᒃ? 

 

ᑕᑯᔭᕌᖓᔅᓯ ᑕᓚᕖᓴᒃᑯᑦ ᓂᐅᕙᓐᓛᓐᖑᐊᒥᒃ 

ᐅᐸᒃᑕᐅᔪᒪᓪᓗᑎᒃ ᑕᑯᒃᓴᐅᑎᑦᑎᖃᑦᑕᕐᒪᑕ 

ᑲᔾᔮᕐᓇᑦᑎᐊᖅᑎᖦᖢᒍ ᓄᓇᑦᑎᐊᕐᒥᐅᓪᓗ 

ᔫᑳᓐᒥᐅᓪᓗ. ᑕᐃᒪᓐᓇᑦᑕᐅᖅ ᓄᓇᕗᒧᑦ 

ᑲᔪᖏᖅᓴᐃᔾᔪᑎᓂᒃ ᐱᔫᒥᓵᕈᑎᓂᒃ ᐱᓕᕆᕕᓰ 

ᓴᖅᑭᑦᑎᔪᓐᓇᖅᐱᓰ? ᐱᓕᕆᖃᑎᖃᕐᓗᓯ 

ᐱᓕᕆᕕᖕᓂᒃ ᐊᓯᖏᓐᓂᒃ ᑲᑎᓪᓗᒋᑦ ᑕᒪᒃᑯᐊ 

ᑮᓇᐅᔭᓂᒃ ᑲᑐᔾᔭᐅᓗᑎᒃ 

ᐊᑐᖏᓐᓂᖅᓴᐅᔪᓐᓇᖅᑰᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓ. ᓇᓕᐊᑐᐃᓐᓇᕐᓗ ᐱᓕᕆᕕᒃ 

ᐃᖅᑲᓇᐃᔭᖃᑎᖃᕈᒪᔪᖅ 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. K-5 

ᖃᓪᓗᓈᑎᑑᖓᔪᓂᒃ, ᐃᓄᒃᑎᑑᒥ ᕕ-5. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᐅᑉᓛᑦᓯᐊᖅ ᒥᓂᔅᑑ ᐃᖅᑲᓇᐃᔭᖅᑎᑎᓪᓗ 

ᓄᓇᕗᑦᒥᐅᑕᐃᓪᓗ ᖃᒪᓂᑦᑐᐊᕐᒥᐅᑕᐃᓪᓗ. 

 

ᑖᓐᓇ ᐊᐱᖅᑯᑎᒋᓂᐊᕋᒐ ᒥᓂᔅᑐ 

ᑐᑭᕼᐃᒡᓚᒃᕼᐃᓐᓇᕐᓂᐊᕋᒐ, 

ᓂᕈᐊᖅᑕᐅᓕᕼᐋᖅᕼᐃᒪᑎᓪᓗᖓ 

ᐊᐱᖅᓲᑎᒋᓚᐅᖅᕼᐃᒪᒐᓗᐊᕋᒐ. (ᑐᓵᔨᒃᑰᓕᖅᑐᖅ)  

ᐱᓕᕆᕝᕕᓯ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᖓ 

ᐊᖏᖃᑎᒌᒍᑎ ᒫᔾᔨ 31, 2016-ᒥ ᐃᓱᓕᓚᐅᕐᒪᑦ. 

ᑕᕝᕙᓂ ᐊᑐᐊᒐᕐᒥ ᐅᔭᕋᓐᓂᐊᖅᑏᑦ ᑕᐃᒃᑯᐊ  

ᐊᖏᖃᑎᒌᒍᑎᓕᐅᖅᑐᑦ ᐱᕙᓪᓕᐊᑎᑦᑎᓂᕐᒧᑦ 

ᓄᓇᕘᑉ ᒐᕙᒪᒃᑯᖏᓐᓂᒃ, 

ᑐᒃᓯᕋᐅᑎᓕᐅᕈᓐᓇᓚᐅᕐᒪᑕ ᐅᖅᓱᐊᓗᐃᑦ 

ᑖᒃᓰᔭᖅᑕᐅᓂᖏᓐᓄᑦ ᐅᑎᖅᑐᒃᓴᖅᑖᕈᒪᓪᓗᑎᒃ.  

 

ᑎᓯᐱᕆ 22, 2016-ᖑᑎᓪᓗᒍ ᐱᓕᕆᕕᖓ 

ᑮᓇᐅᔭᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ ᐅᖅᓱᐊᓗᐃᑦ 

ᑖᒃᓰᔭᖅᑕᐅᓂᖏᑦ ᐅᑎᖅᑎᑦᑎᔾᔪᑏᑦ 

ᐊᑐᐃᓐᓇᐅᓂᐊᕐᒪᑕ ᑭᓯᐊᓂ ᑭᒃᑯᑐᐃᓐᓇᕐᓄᑦ 

ᐱᓕᕆᕝᕕᐅᔪᓄᑦ ᐱᓕᕆᐊᖃᖅᑐᓄᑦ ᐃᓄᐃᑦ 

ᐱᖅᑯᓯᑐᖃᖏᓐᓂᒃ ᐱᓕᕆᐊᖃᖅᑐᓄᑦ ᐊᒻᒪ 

ᐅᔭᕋᒃᓴᖅᓯᐅᖅᑐᓄᑦ. ᑖᒃᑯᐊ ᐅᑎᖅᑐᒃᓴᐃᑦ 

ᐊᑐᐃᓐᓇᐅᑎᑕᐅᔾᔮᖏᑦᑐᑦ ᐱᓕᕆᕕᐅᔪᓄᑦ 

ᐊᑐᖃᑦᑕᖅᑐᓄᑦ ᐅᖅᓱᐊᓗᖕᒥᒃ ᐱᕙᓪᓕᐊᑎᑦᑎᓗᑎᒃ 

ᐅᔭᕋᒃᓴᖅᓯᐅᓪᓗᑎᒃ ᐲᔭᐃᓗᑎᒃ ᐅᕝᕙᓘᓐᓃᑦ 

ᓴᓗᒻᒪᖅᓴᐃᑎᓪᓗᒋᑦ.  

 

ᒫᔾᔨ 3, 2016-ᖑᑎᓪᓗᒍ ᐅᖃᓚᐅᕋᕕᑦ 

ᒪᓕᒐᓕᐅᕐᕕᖕᒥ ᐱᓕᕆᕕᓯ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓ 

ᐃᖅᑲᓇᐃᔭᖃᑎᒌᖕᒪᑕ ᓴᓇᓪᓗᑎᒃ 

ᑭᖑᕝᕕᖅᓯᔾᔪᑕᐅᓂᐊᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ 

ᑕᐱᕇᒡᓗᑎᒃ ᐊᖏᖃᑎᒌᒍᑎᐅᔪᒧᑦ. 

 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸ ᑕᒪᑐᒧᖓ 

ᐃᖅᑲᓇᐃᔭᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑭᖑᓪᓕᖅᐹᖅᓯᐅᑎᓂᒃ ᓴᓇᔭᐅᕙᓪᓕᐊᓕᖅᑐᑦ 

ᐱᔭᕇᖅᑕᐅᕙᓪᓕᐊᓕᖅᑐᑦ ᑕᐱᕇᒃᖢᑎᒃ 

ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᓇᓗᓇᓐᖏᑦᑐᓪᓘ ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᒐᕋ 

ᐊᑕᐅᕼᐃᐅᓐᖏᑦᑐᓄᑦ ᐊᒃᑐᐊᓂᐊᖅᑑᒐᓗᐊᖅ. 

ᑭᕼᐃᐊᓂᓕ ᒫᓐᓇᐅᔪᖅ ᒐᕙᒪᐅᔪᑦ ᒐᕙᒪᕆᔭᖅᐳᑦ 

ᑖᑉᑯᓂ ᐱᕙᓪᓕᐊᓂᕐᒧᓪᓗ ᐊᖏᕈᑏᑦ 

ᐅᖃᐅᕼᐃᕆᕼᐋᕋᒐ. ᖃᓄᕐᓕ ᑕᒪᓐᓇ  

ᖃᓄᐃᓪᓚᕆᓕᖅᐸᓕ ᑕᐃᒃᑯᓄᖓ 

ᐅᔭᕋᒃᑕᕆᐊᖅᑐᓄᑦ ᐊᐳᖅᑎᓐᓈᖅᑐᕐᒥ? ᒪ’ᓇ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ, ᑖᓐᓇ ᑐᖏᓕᒃᑲᓐᓂᓐᓄᑦ ᒥᔅᑕ 

ᒪᑲᐃᓴᒃ ᑭᐅᓂᐊᒻᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᕐᕌᒍ ᕿᖑᓪᓕᖅᐹᖑᓕᕐᒪᑦ ᑕᐱᕇᒃᖢᑎᒃ 

ᐱᓕᕆᕝᕕᐅᖃᑦᑕᖅᑐᑦ ᐊᐳᖅᑎᓐᓈᖅᑑᑉ 

ᐅᔭᕋᓐᓂᐊᕐᕕᖓᓂ. ᑖᒃᑯᐊ 

ᐊᖏᖃᑎᒌᒍᑎᓕᐅᕈᑕᐅᓚᐅᖅᑐᖅ. ᐊᕐᕌᒍᓗ ᑖᓐᓇ 

ᑭᖑᓪᓕᖅᐹᖑᓂᐊᓕᖅᖢᓂ. 

 

ᐊᖏᖃᑎᒌᒍᑎᓕᐅᓚᐅᖅᑐᒎᒐᓗᐊᖅ ᐅᓄᑲᓪᓚᒃᑐᓂᒃ 

ᐅᔭᕋᒃᓴᖅᓯᐅᖅᑎᐅᔪᓂᒃ ᑖᒃᑯᐊ ᐊᑐᕈᓐᓇᕐᓂᐊᕐᒪᑦ. 

ᓲᕐᓗ ᐅᖅᓱᐊᓗᐃᑦ ᑖᒃᓰᔭᖅᑕᐅᓂᖏᑦ ᐅᑎᖅᑐᒃᓴᓂᒃ 

ᐱᔪᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᒃᑲ ᑖᒃᑯᐊ ᐱᓕᕆᔨᑎᑦ. ᑖᒃᑯᐊ 

ᐊᖏᖃᑎᒋᒍᑏᑦ ᕿᒥᕐᕈᓇᒃᖢᒋᑦ ᓄᑖᒥᒃ 

ᐊᖏᖃᑎᒌᒍᑎᓕᐅᕐᓂᐊᖅᐹᑦ ᐊᐳᖅᑎᓐᓈᖅᑐᒥᒃ 

ᐅᔭᕋᓐᓂᐊᕐᕕᖕᒥ ᖁᒻᒧᐊᒃᑎᑕᐅᓯᒪᔪᒃᑯᑦ 

ᐱᓕᕆᐊᖃᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ  

ᐃᖅᑲᓇᐃᔮᖃᓕᖅᑐᒍᑦ ᑐᑭᓯᒪᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᐅᔪᒥᒃ ᐊᐳᖅᑎᓐᓈᖅᑐᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᐸᕐᓇᐅᑎᖏᓐᓂᓪᓕ ᒪᒃᐱᒑᖓᓂ 205, ᑖᓐᓇ 

ᕼᐃᕗᓪᓕᖅᐹᖅ ᐅᔭᕋᒃᑕᕆᐊᓄᓪᓗ 

ᐅᖅᓱᐊᓗᓕᕆᓂᕐᒧᓪᓗ ᐱᕙᓪᓕᐊᓂᖅ. ᑖᓐᓇ 

ᑮᓇᐅᔭᖓ ᐊᕐᕌᓂᐅᓚᐅᖅᑐᖅ $2,047,000-

ᖑᓚᐅᖅᖢᓂ, ᑭᕼᐃᐊᓂ ᐊᕐᕌᒎᔪᒥ ᑮᓇᐅᔭᖓᑦ 

ᐊᖅᐸᕆᐊᕐᒪᑦ $1,780,000. ᕼᐅᓇᒥᒃ 

ᐱᔾᔪᑎᖃᖅᖢᓂ ᑖᒻᓇ ᐊᖅᐸᕆᐊᕐᓂᕐᒪᖔᑦ 

ᓇᓗᓇᐃᔭᐃᔫᓪᓗᐊᖅᐸᑕ ᖁᕕᐊᓇᕋᔭᖅᑐᖅ. 

ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᒃᑲᓐᓂᕐᒪ ᒥᔅᑕ ᒪᑲᐃᓴᒃ 

ᑭᐅᓂᐊᒻᒪᒍ. 

 

ᐃᒃᓯᕙᐅᑕᖅ: ᒥᔅᑐ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᖃᖅᑐᖅ ᑖᓐᓇ ᑕᐃᒪᓐᓇᐃᓕᖓᔪᖅ ᐃᓚᖓ 

ᐱᓕᕆᐊᒃᓴᐅᔪᖅ ᑕᕝᕘᓇ ᐱᓕᕆᕕᐅᑉ 

ᐊᒡᒍᖅᑐᖅᓯᒪᓂᖓᒍᑦ. ᑖᒃᑯᐊ ᐃᓅᓯᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᖃᐅᔨᓴᐃᔨᐅᖃᑦᑕᕐᒪᑕ ᓄᓇᓕᖕᓂ. 

ᓇᐅᑦᑎᖅᓱᐊᕆᔭᐅᓪᓗᑎᒃ ᑕᒪᒃᑯᐊ 

ᐱᕙᓪᓕᐊᑎᑕᐅᓂᕆᔭᖏᑦ ᐊᒻᒪᓗᑦᑕᐅᖅ 

ᐊᖏᖅᑕᐅᓯᒪᔪᒧᑦ ᒪᓕᒃᑕᐅᓪᓗᑎᒃ 

ᐅᔭᕋᓐᓂᐊᖅᑐᓕᕆᔨᒃᑯᓐᓄᑦ. ᑖᒃᑯᐊ 

ᓄᒃᑎᖅᑕᐅᓯᒪᓕᕐᒪᑕ ᑕᕝᕙᓐᖓᑦ. ᐲᖅᑕᐅᓪᓗᓂ 

ᐊᓯᐊᓄᑦ ᓄᒃᑎᖅᑕᐅᓪᓗᓂ ᐊᒡᒍᖅᑐᖅᓯᒪᔪᓂᒃ 

ᑎᑎᕋᕐᕕᖕᓄᑦ ᑲᒪᒋᔭᐅᖔᓕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᕕᒃᑐᖅᓯᒪᔪᑦ ᑎᑎᕋᕝᕕᖏᑦ ᑕᑯᓪᓗᒋᑦ 

ᐃᒃᑯᐊ ᐱᕙᓪᓕᐊᔪᓕᕆᓂᒻᒧᑦ 

ᐃᖏᕐᕋᔾᔪᑎᓕᕆᓂᒻᒧᑦ ᐱᓕᕆᕝᕕᒻᒥ 

ᐅᖃᐅᓯᖃᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ). ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ K-5 

ᖃᓗᓈᑎᑑᖓᔪᓂ. ᐃᓄᒃᑎᑑᖓᔪᓂᒃ ᕕ-5. ᒥᔅᑐ 

ᔪᐊᓇᓯ 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ 

ᐅᓪᓛᒃᑯᑦ ᒥᓂᔅᑐ ᐃᐊᓪ-ᑲᓇᔪᖅ ᐊᒻᒪᓗ ᒥᔅᑕ 

ᒪᑲᐃᓴᒃ ᐊᒻᒪ ᒥᔅ ᐅᕉ.  

 

ᓯᕗᓪᓕᖅᐹᒥ ᑐᑭᓯᒋᐊᕋᓱᐊᕈᒪᔪᖓ 

ᖃᓄᐃᓕᖓᓕᒻᒪᖔᑦ ᐊᕐᕌᒍᓯᒪᔪᑦ ᕿᒪᑦᑕᑎᓐᓂ 

ᑐᓴᖅᐸᓪᓕᐊᖃᑦᑕᓚᐅᖅᓯᒪᒐᑦᑕ ᑕᒪᒃᑯᐊ ᐃᓄᐃᑦ 

ᓴᓇᐅᒐᖏᑦ ᓲᕐᓗ ᓄᓇᕗᑦ ᓯᓚᑖᓂ ᐅᕝᕙᓗ 

ᑲᓇᑕᓘᓐᓃᑦ ᓯᓚᑖᓂ 

ᓂᐅᕕᖅᑕᐅᓗᐊᖃᑦᑕᕈᓐᓃᓚᐅᖅᓯᒪᒻᒪᑕᒍᖅ ᑭᓯᐊᓂ 

ᖃᓄᐃᓕᖓᓕᒻᒪᖔᑦ ᑕᒪᓐᓇ 

ᖃᐅᔨᓴᖅᑕᐅᖃᑦᑕᖅᑎᓪᓗᒍ. ᐃᒻᒪᖄ 

ᐊᕐᕌᒍᓚᐅᖅᑐᒥᒃ 2016-17 ᑕᕝᕙᓂ ᐃᓱᓕᓕᒻᒪᑦ 

ᑐᓴᖅᓯᒪᕙᓪᓕᐊᓯᒪᓐᖏᓚᓰ ᑕᒪᓐᓇ 

ᑕᐃᒪᓕᖓᑐᐃᓐᓇᖅᑳ ᐅᕝᕙᓘᓐᓃᑦ 

ᓂᐅᕕᖅᑕᐅᖏᓐᓇᖅᐸᓪᓕᐊᕙᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᓪᓕᐊᓐᓃᒻᒪᖔᑦ 

ᐸᓐᓇᒍᑎᑦᑎᓐᓂᓘᓐᓃᑦ 

ᓇᓗᓇᐃᕐᕕᐅᒍᒪᑲᐃᓐᓇᖅᑐᒍᑦ. ᐃᓛᒃ 

ᓇᓗᓇᐃᕈᓐᓇᖅᐸᑦ ᒪᓕᑦᓯᐊᓐᓂᐊᕋᑦᑎᒍ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ,  

ᓇᓗᓇᐃᕆᐊᕈᓐᓇᖅᐱᐅᒃ?  

 

ᔪᐊᓇᓯ: ᐄ, ᖁᔭᓐᓇᒦᒃ. ᐸᓐᓇᐅᑎᓂ 

ᐅᕙᓃᒐᔭᖅᑐᖃᐃ ᒪᑉᐱᒐᖅ 203 ᓴᓇᓐᖑᐊᒐᐃ 

ᐱᕙᓪᓕᐊᓂᒻᒧᑦ ᐱᓕᕆᐊᑦ. ᐅᓇ ᑮᓇᐅᔭᖅ 

$395,000 ᑕᕝᕙᓃᒻᒪᑦ ᑕᕝᕙᓂᐅᒐᔭᖅᐸᓪᓕᐊᔪᖅ 

ᐅᓇ. ᐊᒻᒪᓗ ᑕᒪᒃᑯᐊ ᓄᓇᕘᒥᐅᑦ ᓴᓇᐅᒐᖏᓐᓂᒃ  

ᓲᕐᓗ ᓴᓇᐅᒐᐃᑦ Strategy ᑕᐃᓐᓇ 

ᑐᑭᒧᐊᒍᑎᑕᖃᒻᒪᑦ. ᑕᒪᓐᓇᓗ ᓲᕐᓗ ᓄᓇᔾᔪᐊᒻᒧᑦ 

ᐊᓯᐊᓄᑦ ᓄᓇᕘᑉ ᓯᓚᑖᓄᑦ ᑖᒃᑯᐊ ᓴᓇᐅᒐᐃᑦ 

ᓴᖅᑭᔮᖅᑎᑕᐅᒐᓱᐊᖃᑦᑕᖅᑎᓪᓗᒋᑦ 

ᓂᐅᕕᐊᕆᔭᐅᖁᓪᓗᒋᑦ. ᖃᓄᐃᓕᖓᓕᒻᒪᖔᑦ 

ᑐᑭᓯᒐᓱᐊᖅᑐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᖏᓕᒃᑲᓐᓂᕐᒪ ᒥᔅᑕ ᒪᑲᐃᓴᒃ 

ᑭᐅᓂᐊᒻᒪᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ:. ᒥᔅᑕ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒪᓐᓇ ᐊᑐᖃᑦᑕᖅᑕᕗᑦ ᑕᒪᒃᑯᐊ ᓴᓇᓐᖑᐊᖅᑏᑦ 

ᒪᒃᑯᐊ ᓴᓇᓲᑦ ᐊᒡᒐᒥᓄᑦ 

ᓂᐅᕐᕈᑎᖃᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 

ᓱᓇᒃᑯᑖᖅᑖᕈᑎᑦ ᓴᓇᕐᕈᑎᒃᓴᖅᑖᕈᓐᓇᕐᓗᑎᒃ 

ᑖᒃᑯᑎᒎᓇᖅ. 

 

ᑖᓐᓇ ᐊᐱᖅᑯᑎᒋᔭᐃᑦ ᐱᔾᔪᑎᓕᒃ ᑲᓇᑕᐅᑉ 

ᓯᓚᑖᓄᑦ ᓂᐅᕐᕈᑎᖃᖃᑦᑕᕐᓂᖅ. ᑕᒪᓐᓇ 

ᒪᓕᒐᕐᔪᐊᖅᑎᒍᑦ ᐊᑐᖅᑕᐅᖃᑦᑕᖅᑐᑦ ᓲᕐᓗ 

ᐃᓚᖏᓐᓂᒃ ᓄᓇᕐᔪᐊᒥ ᐊᑐᖅᑕᐅᕙᒃᑐᓂᒃ. 

ᓴᓇᔭᐅᒪᓲᑦ ᓲᕐᓗ ᑐᒑᒥᒃ ᐊᒻᒪᓗ ᐃᓚᖏᑦ 

ᐳᐃᔨᒥᓐᖔᖅᑐᑦ ᐱᑦᑕᐃᓕᒪᖃᑦᑕᕐᒪᑕ 

ᑕᐃᒪᐃᑦᑑᓂᖓᓄᑦ.  

 

ᑕᐃᒪᓐᓇ ᐅᔾᔨᖅᓵᕆᔭᕆᐊᖃᕋᑦᑎᒍᑦ 

ᐱᔫᒥᓴᐃᓕᕌᖓᑦᑕ ᐊᒻᒪᓘᓐᓃᑦ ᓴᓇᓐᖑᐊᖅᑏᑦ 

ᓂᐅᕐᕈᑎᖃᕐᓂᕐᒧᑦ ᐱᔫᒥᓴᖅᑕᐅᑎᓪᓗᒋᑦ ᐊᒻᒪᓗ 

ᑐᑭᓕᐅᑎᕝᕕᒋᓗᒋᑦ. ᑖᒃᑯᐊ ᐅᒥᐊᕐᔪᐊᑦ 

ᐊᖅᑯᓵᓚᐅᖅᑐᑦ ᐅᑭᐅᖅᑕᖅᑑᑉ ᐃᑳᕐᕕᖓᒍᑦ 

ᐅᐊᖕᓇᖅᐸᓯᐅᑉ ᐅᑭᐅᖅᑕᖅᑑᑉ ᐃᒪᖏᓂᒃ ᐊᐅᔭᖅ.  

 

ᑐᑭᓯᐅᒪᔭᕆᐊᖃᖅᑐᒍᑦ ᑭᓇᒃᑰᖕᒪᖔᑕ ᐳᓚᕋᑏᑦ 

ᖃᐅᔨᒪᑦᑎᐊᕆᐊᖃᖅᑐᒍᑦ ᑭᓱᓂᒃ 

ᓂᐅᕕᕈᓐᓇᕐᒪᖔᑕ ᑕᐃᒃᑯᐊ ᐅᒥᐊᕐᔪᐊᑦ ᒪᐅᖓ 

ᕿᑲᕆᐊᖃᑦᑕᖅᑐᑦ ᑭᓱᓂᒡᓗ 

ᓂᐅᕐᕈᑎᖃᕈᓐᓇᕐᒪᖔᑦᑕ. ᑕᐃᒃᑯᐊ 

ᓂᐅᕕᕈᓐᓇᖅᑕᖏᑦ ᑭᓯᐊᓂ ᐃᓱᒪᒋᓪᓗᑎᒃᑯᑦ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑭᒃᓯᒪᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, ᖁᔭᓐᓇᒦᓪᓗ. 

ᐊᒻᒪᑦᑕᐅᖅ ᐱᒋᐊᕈᑎᖏᓐᓂᒃ ᒥᓂᔅᑐ ᐅᖃᓚᐅᒻᒪᑦ 

ᑕᐃᒃᑯᐊ ᓄᓇᕗᒻᒥ ᓴᓇᓐᖑᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ NACA. ᑮᓇᐅᔭᓂᒃ 

ᑐᑭᒋᐊᓪᓚᒃᑲᓐᓂᓐᓂᕋᔅᓯᐅᒃ $150,000 ᑕᒪᓐᓇᓗ 

ᐱᐅᔪᖅ ᐊᒻᒪᓗ ᐃᒻᒪᖄ ᑕᒪᒃᑯᐊ ᓄᓇᕗᒻᒥᐅᑦ 

ᓴᓇᐅᒐᖏᑦ ᐅᒃᑯᓯᒃᓴᐅᑉᐸᑕ ᐅᕝᕙᓘᓐᓃᑦ 

ᒥᖅᓱᒐᐅᑉᐸᑕ, ᐱᕙᓪᓕᐊᒃᑲᓐᓂᑐᐃᓐᓇᕝᕙᓗᒻᒪᑦ.  

 

ᑐᑭᓯᒐᓱᐊᕈᒪᔪᖓ ᓲᕐᓗ ᐃᓚᒃ ᖃᐅᔨᒪᒐᑦᑕ ᐃᓄᐃᑦ 

ᒥᖅᓱᒃᑳᓗᐃᑦ ᓴᓇᓐᖑᐊᒃᑳᓗᐃᑦ. ᐅᓇᖃᐃ 

ᐅᒃᑑᑎᒋᓐᖑᐊᑐᐃᓐᓇᓪᓗᒍ. ᐅᐊᔅᓯᒃᑯᐊ ᑖᓐᓇ 

ᓄᓕᐊᕐᒪ ᐅᐊᔅᓯᒃᑯᐊᕆᒋᐅᓚᐅᖅᑕᖓᑦ ᑭᓯᐊᓂ 

ᐊᒥᓱᐊᓘᒻᒪᑕ ᓄᓇᕗᒻᒥᐅᑦ ᑕᒪᒃᑯᓂᖓ 

ᐱᐅᔪᐊᓗᓐᓂᒃ ᓂᐅᕕᐊᕆᔭᐅᔪᒪᖃᑦᑕᖅᑐᓂᒃ 

ᓴᓇᓲᖑᒻᒪᑕ. ᒥᖅᓱᖅᓱᑎᒃ ᐊᑎᒋᐅᑉᐸᑕᓘᓐᓃᑦ 

ᑲᒥᐅᑉᐸᑕᓘᓐᓃᑦ ᐃᓄᐃᑦ ᐱᖁᑎᖏᓐᓂᒃ 

ᑭᓱᑐᐃᓐᓇᓐᓂᒃ ᓴᓇᓐᖑᐊᒐᐅᑉᐸᑕ.  

 

ᐱᕙᓪᓕᐊᔪᓕᕆᔨᒃᑯᓐᓂ ᐅᕝᕙᓘᓐᓃᑦ ᑕᐃᒃᑯᑎᒎᓇᖅ 

ᓄᓇᕗᒻᒥ ᓴᓇᓐᖑᐊᖅᑐᓕᕆᔩᑦ ᑲᑐᔾᔨᖃᑎᒋᖏᑦ 

ᖃᓄᓪᓕ ᓴᖅᑭᔮᖅᑎᒋᐊᓪᓚᒃᑲᓐᓂᕋᓱᐊᖃᑦᑕᖅᑭᓯᐅᒃ 

ᐅᕝᕙᓘᓐᓃᑦ ᐱᓕᕆᖃᑎᒋᕙᑉᐱᓯᐅᒃ ᑕᒪᒃᑯᐊ 

ᓴᓇᔨᐅᖃᑦᑕᖅᑐ ᒥᖅᓱᖅᑎᐅᕙᑦᑐᑦ? 

ᑮᓇᐅᔭᓕᐅᕈᑎᒋᒍᓐᓇᓐᓂᐊᒻᒪᒍ ᑖᒃᑯᐊ ᓴᓇᔭᖏᑦ. 

ᑐᓴᖅᑕᕋᑦᑕ ᓲᕐᓗ ᐅᒃᑑᑎᒋᑐᐃᓐᓇᓪᓗᒍ ᑲᒦᒃ 

ᖃᕆᓴᐅᒃᑯᑦ ᓂᐅᕐᕈᑎᒋᔭᐅᒐᓱᐊᖅᓱᑎᒃ $1000 

ᐅᖓᑖᓂ ᓂᐅᕕᐊᕆᔭᐅᒍᓐᓇᓲᑦ ᑕᑉᐸᐅᖓ.  

 

ᑕᒪᓐᓇ ᖃᓄᖅ ᐱᓕᕆᐊᕆᕙᓪᓕᐊᓯᒪᕕᓯᐅᒃ 

ᑕᒪᒃᑯᐊ ᐃᑲᔪᕋᓱᖅᓱᒋᑦ ᒥᖅᓱᖅᑎᐅᑉᐸᑕ 

ᐅᕝᕙᓘᓐᓃᑦ ᓴᓇᓐᖑᐊᖅᑏᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᑎᖁᑎᒋᖕᒪᒍ. ᑖᓐᓇ ᐄ, ᐅᐊᔅᓯᑯᐊ 

ᐱᐅᔪᕐᔪᐊᒻᒪᕆᐊᓗᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᑖᒃᑯᐊ ᒥᖅᓱᖅᑏᑦ ᓴᓇᓐᖑᐊᖅᑎᓄᓪᓗ 

ᑐᕌᖓᔪᑦ ᐊᐅᓚᔾᔪᑎᖏᑦ 

ᐊᑭᑦᑐᕆᐊᖅᑎᑕᐅᓯᒪᓕᖅᑐᑦ ᐊᒻᒪᓗ 16-ᓄᑦ 

ᐊᕐᕌᒍᓄᑦ ᑖᒃᑯᐊ ᓄᓇᕗᒻᒥ ᓴᓇᓐᖑᐊᖅᑏ 

ᒥᖅᓱᖅᑏᓪᓗ ᑲᑐᔾᔨᖃᑎᒌᖏᑦ 

ᐱᐅᔪᕐᔪᐊᒻᒪᕆᐊᓗᖕᓂᒃ ᑲᓇᑕᓕᒫᒥ ᓄᓇᕐᔪᐊᕐᒥᓗ 

ᓂᐅᕐᕈᑎᖃᖃᑦᑕᖅᑐᑦ. 

 

ᐅᒃᑑᑎᖃᕐᓗᒍ ᑖᒃᑯᐊᒃ ᑲᑐᔾᔨᖃᑎᒌᑦ 40-ᓂᒃ 

ᓄᓇᕘᒥᐅᑕᓂᒃ 2016-ᒥ ᑕᐃᑲᓂ ᐊᖅᓴᓐᓃᑦ 

ᑕᑯᒃᓴᐅᑎᑦᑎᑎᓪᓗᒋᑦ ᑕᐃᑯᓐᖓᐅᔾᔨᓚᐅᖅᑐᒍᑦ 

ᐊᒻᒪᓗ ᐱᖓᓱᓄᑦ ᑕᐃᑲᓐᓂ ᓴᓇᐅᒐᕐᒥᓂᒃ 

ᑕᑯᒃᓴᐅᑎᑦᑎᔪᓐᓇᓚᐅᖅᖢᑎᒃ ᐊᒻᒪᓗ 

ᐃᓄᒃᓯᐅᑎᓂᒃ ᐃᓄᐃᑦ ᐱᖅᑯᓯᖏᓐᓄᑦ ᑐᕌᖓᔪᓂᒃ 

ᑕᒪᒃᑯᓂᖓ ᓴᖅᑭᔮᖅᑎᑦᑎᓚᐅᖅᓯᒪᔪᒍᑦ ᖃᓪᓗᓈᑦ 

ᐱᔅᓇᔅ−ᖏᓐᓄᑦ. 

 

250-ᓂᒃ ᑖᒃᑯᐊ ᑲᑐᔾᔨᖃᑎᒌᑦ ᐃᓚᖃᖅᑐᑦ ᐊᒻᒪᓗ 

700 ᐃᓚᒋᔭᐅᔾᔪᑎᖃᒃᑲᓐᓂᖅᑐᑦ. 

ᓴᖅᑭᔮᖅᑎᑦᑎᒃᑲᓐᓂᖃᑦᑕᖅᑐᑦ ᒪᑯᓂᖓ 

ᓴᓇᔭᐅᔪᓐᓇᖅᑐᓂᒃ ᐊᒻᒪᓗ ᑐᓴᐅᒪᔾᔪᑎᓂᒃ 

ᐸᐸᑦᑎᔨᐅᓪᓗᑎᒃ ᑕᐃᒃᑯᓄᖓ ᒥᖅᓱᖅᑎᓄᑦ 

ᓴᓇᓐᖑᐊᖅᑎᓄᓪᓗ. 

 

ᐊᒻᒪᓗ ᑖᓐᓇ ᐃᓘᓐᓇᖏᓐᓂᒃ ᐱᖃᓕᕐᒪᑦ ᒪᒃᑯᐊ 

ᑕᕐᕆᔭᐅᑏᑦ ᐱᓐᖑᐊᖅᖢᑎᒃ ᑖᓂᓯᖅᖢᑎᒡᓘᓐᓃᑦ  

ᓴᖅᑭᔮᖅᑎᑦᑎᖃᑦᑕᖅᑐᑦ ᐊᐅᓚᔫᑦ ᑕᒪᒃᑯᐊᓕᒫᖅ 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ. ᑭᓯᐊᓂᑦᑕᐅᖅ ᑕᒪᒃᑯᐊ ᑕᐃᓐᓇᓗ ᑐᑭᖓ 

ᓲᕐᓗ ᐊᖏᓪᓕᒋᐊᕋᑦᓯᐅᒃ ᖃᓄᑐᐃᓐᓇᖅ 

ᓴᓇᔪᖃᕈᓐᓇᓲᖑᒻᒪᑦ ᑕᕐᕆᔮᒃᓴᓕᐅᓐᓂᒃᑯᑦ 

ᑕᒪᒃᑯᐊᖑᑎᓪᓗᒋᑦ ᑕᐃᓐᓇ. 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᓂ ᐸᓐᓇᐅᑎᑦᓯᓐᓂ ᐅᖃᖅᓯᒪᒻᒥᒐᑦᓯ 

ᑲᑎᒪᓂᔾᔪᐊᖅᑕᖃᓚᐅᒻᒪᑦ ᑕᕝᕙᓂ ᒪᑉᐱᒐᖅ 203-ᒥ 

ᐊᒃᑐᕙ 2016-ᒥ. ᑖᓐᓇᓗ ᓯᕗᓂᑦᓴᒧᑦ 

ᐸᓐᓇᑉᐸᓪᓕᐊᓱᓯ ᑕᒪᒃᑯᐊ ᐃᓕᖅᑯᓯᓕᕆᓂᒃᑯᑦ 

ᑮᓇᐅᔭᓕᐅᕈᑕᐅᒍᓐᓇᖅᑐᑦ ᑐᑭᒧᐊᒍᑎᖏᑦ ᐊᒻᒪᓗ 

ᐊᕐᕌᒍᒋᓂᐊᖅᑕᑎᓐᓂ 2017-18. ᑖᓐᓇ 

ᑲᔪᓯᕙᓪᓕᐊᓂᐊᒻᒪᑦ. ᐃᒻᒪᖄ ᓱᓇᓂᒃ ᑕᐃᓐᓇ 

ᑐᑭᒧᐊᒍᑎᓯ Strategy-ᓂᕋᖅᑕᐅᔪᖅ 

ᐃᓗᓕᖏᓐᓂᖃᐃ ᐅᖄᔾᔪᒍᓐᓇᖅᑲ ᐅᕝᕙᓗ ᖃᖓᓗ 

ᓂᕆᐅᒋᔪᓐᓇᓚᖅᐸᕗᑦ ᓴᖅᑭᑕᐅᓛᓐᓂᐊᓐᓂᖓ. 

ᖁᔭᓐᓇᒦᒃ, ᐃᑦᓯᕙᐅᑖ.ᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᓴᓇᐅᒐᐃᑦ ᑕᕝᕙᓂ ᓵᑦᓯᓐᓄᑦ 

ᓴᖅᑭᓚᐅᖅᓯᒪᔭᕋ 2015 ᐃᓱᒪᒃᓴᖅᓯᐅᕈᑕᐅᔪᐃᑦ. 

(ᑐᓵᔨᒃᑰᓕᖅᑐᖅ) ᑖᒃᑯᐊ 2015 ᐊᑐᓕᖁᔭᐅᔪᑦ 

(ᑐᓵᔨᒃᑰᕈᓐᓃᖅᑐᖅ) ᐱᒋᐊᓕᖅᑭᓪᓗᖓᐃ. (ᑐᓵᔨᒃᑯᑦ) 

ᑖᒃᑯᐊ ᓴᓇᐅᒐᐃᑦ 2015-ᒥ ᓴᖅᑭᑕᐅᖕᒪ 

ᐅᖃᖅᓯᒪᓚᐅᖅᓯᒪᔪᑦ ᐃᓗᓕᖃᐅᕈᓘᔭᖅᑐᓂᒃ 

ᐊᖅᑭᒃᓯᖁᓪᓗᒋᑦ. ᐄ, ᓱᓕᔪᑎᑦ. ᑕᐃᒪᓐᓇ 

ᑲᑎᒪᕐᔪᐊᖅᑎᑦᑎᓚᐅᖅᓯᒪᔪᒍᑦ ᐊᒃᑐᕙ 2016-ᒥ 

ᐊᒻᒪᓗ ᑕᐃᑲᓂ ᐋᖅᑭᒋᐊᖅᑕᐅᓚᐅᖅᓯᒪᓪᓗᑎᒃ 

ᑭᓱᓂᒃ ᐃᓗᓕᖃᕐᓂᐊᕐᒪᖔᑦ. 

 

ᑕᕝᕙᓂ ᑲᑎᒪᕐᔪᐊᖅᑎᓪᓗᑕ 70-ᓃᑦᑐᓂᒃ 

ᐅᐸᒃᑐᖃᓚᐅᖅᑐᖅ ᐊᒻᒪᓗ ᓴᓇᓐᖑᐊᖅᑎᓂᒃ 

ᐃᓚᒋᔭᐅᖃᑕᐅᓚᐅᖅᖢᓂ ᑭᒡᒐᖅᑐᐃᓪᓗᑎᒃ 

ᓄᓇᕘᓕᒫᒥ ᖃᓄᑐᐃᓐᓇᖅ ᐱᓕᕆᓲᓂᑦ.  

ᓂᕆᐅᑉᐳᒍᑦ ᐱᔭᕇᓛᕆᐊᒃᓴᖅ ᐊᕐᕌᒍᕗᑦ 2017 

ᐃᓱᓕᓚᐅᖅᑎᓐᓇᒍ. 

ᐅᖃᖃᑎᖃᒃᑲᓐᓂᕆᐊᖃᕐᓂᐊᕐᒥᔪᒍᑦ ᑕᒪᑐᒪᐅᑉ 

ᐸᕐᓇᐅᑎᓕᐊᑉ ᐋᖅᑭᓱᖅᑕᐅᕙᓪᓕᐊᓂᖓᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᖁᔭᓐᓇᒦᓪᓗ. ᐊᓯᖓᓄᑦ 

ᓴᖑᑲᐃᓐᓇᓐᓂᐊᓕᒻᒥᒐᒪ. ᐃᓛᒃ, ᑕᒪᓐᓇ ᓄᓇᓕᓐᓂ  

ᐳᓚᕋᑦᑐᓕᕆᓂᖅ 

ᐅᖃᐅᓯᕆᔭᐅᒐᓛᖃᑦᑕᖅᑲᐅᑎᓪᓗᒍᑦᑕᐅᖅ.  

 

ᐊᕐᕌᒍᒋᓚᐅᖅᑕᑎᓐᓂ ᐅᖃᕈᓐᓇᖅᑲᖃᐃ ᒥᓂᔅᑐ 

ᑕᒪᒃᑯᐊ ᑕᐃᒃᑯᐊ ᐳᓚᕋᑦᑎᓂ ᐊᐅᓪᓚᕈᔾᔨᔨᐅᕙᑦᑐᑦ. 

ᑕᐃᒪᐃᑦᑐᓂᒃ ᖃᐅᔨᓴᖃᑦᑕᖅᑭᓰ ᓇᓪᓕᐊᒃᑭᐊᖅ 

ᓄᓇᓕᑦ ᑕᐃᒪᓐᓇᐃᑦᑐᖅᑖᖅᐸᓪᓕᐊᓕᒻᒪᖔᑕ? 

ᑐᑭᓯᐅᒪᔪᖓ ᓚᐃᓴᓐᑖᖅᑎᑦᑎᔨᐅᖃᑦᑕᒻᒥᒐᔅᓯ 

ᑕᒪᒃᑯᓇᓐᖓᑦ. ᑕᐃᒪᐃᑦᑐᑖᖅᑐᖃᒃᑲᓐᓂᓚᐅᖅᑲᖃᐃ 

ᐊᕐᕌᒎᓚᐅᖅᑐᒥ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ 

ᐃᓗᓕᑯᓘᔭᓕᖕᓂᒃ ᐱᓯᒪᓐᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ 

ᐳᓚᕋᓐᓂᒃᑯᑦ 

ᑮᓇᐅᔭᓕᐅᕋᓱᐊᕈᑕᐅᔪᓐᓇᓲᖑᑎᓪᓗᒋᑦ ᐃᓛᖃᐃ, 

ᐱᓗᐊᖅᑐᒥᒃ ᑕᒪᒃᑯᐊ ᒥᕐᖑᐃᖅᓯᕝᕕᓖᑦ. 

ᒥᕐᖑᐃᖅᓯᕝᕕᖃᒻᒪᑦ ᓲᕐᓗ ᖁᑦᑎᒃᑐᒥ, ᒥᑦᑎᒪᑕᓕᐅᑉ 

ᖃᓂᒋᔭᖓᓂ, ᑕᒫᓂ, ᑭᒥᕐᕉᑉ ᖃᓂᒋᔮᓂ 

ᑲᑕᓐᓂᓕᒃ. ᑕᒪᒃᑯᐊᖑᑎᓪᓗᒋᑦ ᓲᕐᓗ 

ᐊᐅᓪᓚᕈᔾᔨᔨᓂᒃ ᑲᔪᖏᖅᓴᐃ ᐅᕝᕙᓘᓐᓃᑦ 

ᑕᒪᒃᑯᓇᓐᖓᑦ ᐊᐅᓚᕈᔾᔨᔨᐅᓂᒻᒧᑦ 

ᑲᔪᖏᖅᓴᐃᒐᓱᐊᖃᑦᑕᓐᖏᓚᓯᓪᓖ 

ᑲᒻᐸᓂᓕᐅᖅᑎᑦᑎᒐᓱᐊᓪᓗᓯ.  

 

ᐊᒻᒪᖃᐃ  

ᐅᖃᐅᓯᕆᑐᐃᓐᓇᓪᓗᒍ ᑕᐃᓐᓇ ᑲᑕᓐᓂᓕᒃ 

ᑭᒻᒥᕈᒻᒧᑦ ᖃᓂᑦᑑᒐᓗᐊᖅ ᐊᒻᒪᓗ ᐃᖃᓗᐃᑦ 

ᐊᑯᓐᓂᖓᓃᑎᓪᓗᒍ. ᑕᐃᒪᐃᑦᑕᐅᖅ ᓲᕐᓗ 

ᐊᕐᕌᒍᑕᒫᑦ ᐱᓐᖑᐊᓂᕐᔪᐊᖅᑕᖃᓲᖑᒻᒪᑦ ᐃᖃᓗᐃᑦ 

ᖁᕕᐊᓲᑎᖃᖅᐸᒃᓱᑎᒃ ᓲᕐᓗ ᐅᒃᑑᑎᒋᓗᒍ ᑕᒫᓂ 

ᑐᓂᒃ ᑕᐃᒻ. ᐊᒻᒪᓗ ᓱᓇ, ᖃᒧᑕᐅᔭᒃᑯᑦ 

ᓱᒃᑲᓐᓂᑭᓴᐅᑎᓪᓗᑎᒃ ᑭᒻᒥᕈᒻᒧᑦ, 

ᑕᐃᒪᐃᓕᐅᖃᑦᑕᖅᑎᓪᓗᒋᑦ ᑕᒪᓐᓇᖃᐃ 

ᑲᔪᖏᖅᓴᐃᒍᑎᒋᒐᓱᐊᖃᑦᑕᓐᖏᓚᔅᓯᐅᒃ 

ᓄᓇᔾᔪᐊᒻᒧᑦ ᐳᓚᕋᑦᑎᐅᒍᒪᕋᔭᖅᑐᓄᑦ ᐅᑯᐊ ᑕᒡᒐ 

ᐅᓇᐅᓕᖅᐸᑦ ᐱᓇᓱᐊᕈᓐᓇᕋᔭᖅᑕᓯ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑦᑐᕋᕈᒪᔪᖅᑕᖃᓐᓂᖅᐸᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓯᕗᓪᓕᒻᒥ ᑖᓐᓇ ᖃᒧᑕᐅᔭᒃᑯᑦ 

ᓱᒃᑲᓐᓂᑭᓴᐅᑎᓂᐅᖃᑦᑕᖅᑐ ᑐᓂᒃ ᑕᐃᒻᒥ, 

ᐱᓕᕆᐊᕆᓐᖏᑕᕗᑦ. ᑖᒃᑯᓄᖓ 

ᓄᓇᓕᖅᐸᐅᔭᒃᑯᓐᓄᖅᑲᐃ. ᑭᒃᑯᓐᓄᒃᑭᐊᖅ 

ᖃᐅᔨᒪᓐᖏᑦᑐᖓ ᑭᒃᑯᓐᓄᑦ ᐊᐅᓚᑕᐅᕙᒻᒪᖔᑦ. 

 

ᑭᓯᐊᓂᓕ ᑲᔪᖏᖅᓴᐃᓂᖅ ᑕᒪᒃᑯᓂᖓ 

ᐊᐅᓪᓚᕈᔾᔨᖃᑦᑕᖅᑐᓂᒃ ᑖᒃᑯᐊ ᐱᓕᕆᕝᕕᒋᔭᕗᑦ 

ᑮᓇᐅᔭᖅᑐᕈᑎᓂᒃ ᐊᑐᐃᓐᓇᖃᖃᑦᑕᒻᒪᑕ ᓇᐅᒃᑯᑦ 

ᑐᑦᓯᕋᕝᕕᐅᒍᓐᓇᖃᑦᑕᖅᓱᑎᒃ. ᐊᒻᒪᑦᑕᐅᖅ 

ᐳᓚᕋᑦᑐᓕᕆᔨᒃᑯᑦ ᐃᓚᒋᔭᐅᔾᔪᑎᒥᒃ ᐱᑕᖃᒻᒥᔪᐃᑦ. 

ᑕᐃᑲᓂ ᒥᕐᖑᐃᖅᓯᕝᕕᒻᒧᓪᓘᓐᓃᑦ 

ᐃᖏᕐᕋᓂᖃᒐᓚᑦᑐᐃᑦ ᑕᒪᒃᑯᐊ. ᑕᐃᑰᓇ 

ᐃᓚᒋᔭᐅᔾᔪᑎᒥᒍᑦ ᑐᓴᖅᑎᑕᐅᑲᑕᖃᑦᑕᖅᑐᐃᑦ 

ᖃᓄᑐᐃᓐᓇᖅ ᖃᕆᑕᐅᔭᒃᑯᓪᓗ 

ᕿᒥᕐᕈᓇᑦᑕᐅᒍᓐᓇᖅᓱᑎᒃ ᓱᓇᓕᕆᔨᐅᒻᒪᖔᑕ 

ᓯᓚᔾᔪᐊᒻᒥᐅᓄᑦ.  

 

ᒥᕐᖑᐃᖅᓯᕝᕕᓕᕆᔨᐅᑉᐸᑕᓘᓐᓃᑦ ᖃᓄᑐᐃᓐᓇᖅ 

ᐊᐅᓪᓚᕈᔾᔨᓲᖑᑉᐸᑕ. ᑕᐃᒃᑯᐊ ᐳᓚᕋᑦᑐᓕᕆᔨᒃᑯᑦ 

ᑖᒃᑯᓂᖓ ᐱᓕᕆᐊᖃᖅᐸᑦᑐᑦ ᑭᓯᐊᓂᓕ 

ᐃᓕᓐᓂᐊᑎᑦᑎᓂᒃᑯᓪᓗ ᐃᑲᔪᓐᓂᒃᑯᑦ ᐅᕙᒍᑦ 

ᐱᓕᕆᕝᕕᖓᑎᒍᑦ ᓄᓇᓕᓐᓂ ᐱᕙᓪᓕᐊᔪᓕᕆᔩᑦ 

ᐊᑐᓪᓗᒋᑦ ᑕᐃᒪᒃ ᐊᑲᐅᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᕈᓐᓇᖅᑭᖃᐃ ᖃᑦᓯᐊᖅᑎ ᓇᓪᓕᐊᓐᓂᒃ 

ᓄᓇᓕᓐᓂ ᑕᐃᒪᐃᑦᑐᒥᒃ 

ᐳᓚᕋᑦᑐᓕᕆᔨᐅᒐᓱᐊᓐᓂᒻᒧᑦ 

ᐃᓕᓐᓂᐊᖅᑎᑦᑎᓯᒪᕕᓯ? ᐊᕐᕌᒎᓯᒪᔪᒥ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᑯᐊ ᐅᕙᒍᑦ ᓵᖓᓃᖏᑦᑐᐃᑦ. 

ᐱᓯᒪᓐᖏᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ. ᖁᔭᓐᓇᒦᒃ. ᐃᒻᒪᖄ 

ᓴᖅᑭᒍᓐᓇᓛᖅᑕᖏᑦ ᓯᕗᓂᑦᑎᓐᓂ. ᐊᓯᖓᓄᑦ 

ᓴᖑᓕᒻᒥᓗᖓ. 

 

ᒪᑉᐱᒐᖅ 205-ᒧᓪᓕ ᑕᒪᒃᑯᐊ ᐅᔭᕋᓐᓂᐊᓐᓂᒻᒧᑦ 

ᓲᕐᓗ ᖃᐅᔨᓴᕋᓱᐊᖅᐸᓪᓕᐊᖃᑦᑕᓐᓂᐅᑉ (Nunavut 

Prospector Program). ᑖᓐᓇ ᐊᐅᓚᑦᓯᐊᖅᓯᒪᕚ 

ᐃᒻᒪᖄ ᖃᐅᔨᕙᓪᓕᐊᖃᑦᑕᖅᓯᒪᕕᓰ ᓄᓇᓕᓐᓂ 

ᐅᔭᕋᓐᓂᐊᕋᓱᐊᕈᒪᔪᓂᒃ? ᐅᕝᕙᓘᓐᓃᑦ 

ᓇᓗᓇᐃᖅᓯᕙᓪᓕᐊᒐᓱᐊᖅᓯᒪᔪᐃᑦ. ᐅᑯᐊ ᑕᒡᒐ 

ᐅᔭᕋᓐᓂᐊᕋᑦᓴᐅᖃᑦᑕᖅᑐᑦ. ᐅᕝᕙᓘᓐᓃᑦ 

ᐅᔭᕋᓐᓂᐊᕋᑦᓴᐅᑐᐃᓐᓇᕆᐊᓖᑦ ᓄᓇᓕᒋᔭᖓᑕ 

ᖃᓂᒋᔮᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖁᑎᖃᖅᑐᒍᑦ 

$150,000-ᓂᒃ ᐊᕐᕌᒍᑕᒫᑦ. ᐄ, ᐊᒻᒪ ᑖᒃᑯᐊᓗ 

ᑐᒃᓯᕋᖃᑦᑕᖅᑐᑦ ᓄᓇᕗᒻᒥ ᓈᒻᒪᖃᑦᑕᖅᑐᑦ. ᑖᓐᓇ 

ᐱᒋᐊᖅᑎᑕᐅᓚᐅᖅᓯᒪᑎᓪᓗᒍ 1,000-ᖑᓗᐊᖅᑐᑦ 

ᓄᓇᕗᒻᒥᐅᑦ ᐱᔭᕇᖅᓯᓯᒪᓕᖅᑐᐃᑦ 

ᐱᒋᐊᕈᑎᖏᓐᓂᒃ ᐅᔭᕋᒃᓯᐅᕐᓂᕐᒧᑦ. ᐄ, ᑖᒃᑯᓄᖓ 

ᐱᓕᕆᕝᕗᑦ 25-ᓕᒫᓂᒃ  

ᑕᐃᒪᐃᓕᐅᖃᑦᑕᖅᓯᒪᓕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ ᖁᔭᓐᓇᒦᓪᓗ. 

ᑕᐃᒪ ᑖᓐᓇ ᐃᓕᓐᓂᐊᖅᐸᓪᓕᐊᒐᓱᐊᓲᖑᒻᒪᑕ 

ᑭᓇᑐᐃᓐᓇ ᓲᕐᓗ ᐅᔭᕋᑦᓯᐅᓐᓂᒥ ᐅᕝᕙᓘᓐᓃᑦ ᑭᓲᑉ 

ᐅᔭᕋᐅᑉ ᐃᓗᓕᖏᓐᓂ ᖃᓄᖅ ᓴᓇᒪᒻᒪᖔᑦ, 

ᐅᕝᕙᓗ ᑕᐃᒫᒃ ᕿᓂᖅᐸᓪᓕᐊᒐᓱᐊᖅᓱᑎᒃ 

ᐱᔪᖃᕈᓐᓇᓲᖑᒻᒪᑦ. ᑭᓯᐊᓂᑦᑕᐅᖅ 

ᐃᓕᓐᓂᐊᓚᐅᖅᓱᑎᒃ ᑭᓯᐊᓂ ᑕᐃᒪ ᓲᕐᓗ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓗᕆᐊᒃᑲᓐᓂᕈᑎᒋᒍᓐᓇᒻᒪᒍ. ᖃᓄᓪᓕᑭᐊᖅ 

ᑖᓐᓇ ᓲᕐᓗ ᑕᐃᒪᐃᑦᑎᒃᑰᓚᐅᓐᓂᕈᒪ ᐅᕙᓂ 

ᓇᓂᓯᑦᑕᓐᓂᑰᒍᒪ ᐃᒻᒪᖄ ᐅᓇ 

ᐅᔭᕋᓐᓂᐊᖅᑕᐅᒍᓐᓇᑐᐃᓐᓇᕆᐊᓕᒃ 

ᓇᑉᐸᖅᑎᕆᓲᖑᒻᒪᑕ ᓲᕐᓗ claim, ᐊᒻᒪᓗ 

ᐊᓪᓗᕆᐊᕈᑎᒋᒐᓱᐊᒃᑲᓐᓂᓪᓗᒍ ᖃᓄᐃᓕᐅᕈᓐᓇᖅᑲ 

ᐃᓕᓐᓂᐊᖅᓯᒪᔪᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᐅᔪᑦ 

ᑕᑯᑎᑕᐅᖃᑦᑕᖅᑐᑦ ᖃᓄᖅ 

ᑕᐃᒪᐃᓕᐅᖅᐸᓪᓕᐊᓂᖏᓐᓂᒃ. ᐃᒪᓐᓇ 

ᓇᓗᓇᐃᒃᑯᑦᑎᖅᓱᐃᓂᖅ ᐅᔭᕋᓐᓂᐊᕐᓂᕐᓗ. ᑖᒃᑯᐊ 

ᐊᔭᐅᖅᑐᐃᔾᔪᑕᐅᖃᑦᑕᕐᒪᑕ ᓄᓇᕘᒥᐅᓂᒃ ᐃᒥᓐᓄᑦ 

ᐱᓕᕆᔪᓐᓇᖁᓪᓗᒋᑦ ᐊᒻᒪᓗ ᖃᐅᔨᒪᓂᕆᔭᓐᖏᓐᓂᒃ 

ᓄᓇᒥ ᐅᔭᕋᒃᓯᐅᑉᓂᑉᒧᑦ ᐅᔭᕋᖕᓂᒃ ᕿᓂᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. ᒥᔅᑐ 

ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᖃᑉᓗᓈᑎᑐᑦ 

ᐊᐱᖅᓱᕐᓂᐊᖅᑐᖓ. ᖃᐅᔨᒪᒐᒪ ᑕᒫᓂ 

ᑐᓵᔨᑦᑎᐊᕚᓗᖕᓂᒃ ᑐᓵᔨᖃᕋᑦᑕ 

ᐃᓄᒃᑎᑑᓕᖅᑕᐅᑦᑎᐊᕐᓂᐊᕐᒥᖕᒪᑕ. ᖁᔭᓐᓇᒦᒃ.  

 

ᑖᓐᓇ (ᑐᓵᔨᒃᑰᓕᖅᑐᖅ) ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᖃᒐᓛᒃᑑᒐᓗᐊᖅ 205-ᒥ ᑭᓯᐊᓂ 

ᐅᔾᔨᕆᒐᒃᑯ ᖃᔅᓯᑲᓪᓚᖕᓂ ᓄᓇᕗᒻᒥ 

ᐅᔭᕋᒃᓯᐅᕐᓂᕐᒧᑦ ᐱᓕᕆᐊᖅ ᐊᒻᒪᓗ 

ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᓄᓇᕗᑦ 

ᐅᔭᕋᐃᑦ ᑭᒡᓕᓯᓂᐊᖅᑕᐅᓂᖏᑦ.  

 

ᐊᐱᖅᑯᑎᒐᓕ ᑕᕝᕙᓂ ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ 

ᒥᓂᔅᑕᖃᐃ ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐹᒃ ᑭᓱᓂᒃ 

ᐃᓗᓕᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕙᓪᓕᐊᖏᓐᓇᖅᑐᒍᑦ 

ᐱᓕᕆᖃᑕᐅᖃᑦᑕᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᓯᓚᑦᑐᖅᓴᕐᕕᕐᒥ, ᑲᓇᑕᐅᓪᓗ ᒐᕙᒪᒃᑯᖏᓐᓂ ᐊᒻᒪᓗ 

ᐅᔭᕋᓐᓂᐊᖅᑏᑦ ᐃᖅᑲᓇᐃᔭᖅᑎᖏᓐᓂᒃ. ᑕᒪᓐᓇ 

ᐋᖅᑭᒃᓱᖅᓯᒪᖃᑦᑕᖅᑐᖅ ᓄᓇᕘᒥᐅᓂᒃ 

ᐱᕙᒌᔭᕈᑕᐅᓪᓗᓂ ᐅᔭᕋᓐᓂᐊᕐᓂᐅᑉ ᒥᒃᓵᓄᑦ. 

ᐱᓕᕆᕝᕕᕗᑦ ᑮᓇᐅᔭᖃᖅᑎᑦᑎᖃᑦᑕᖅᐳᑦ 

$200,000-ᓂᒃ ᐊᕐᕌᒍᑕᒫᑦ ᒪᑯᓄᖓ 

ᐊᔾᔨᒌᖏᑦᑐᓄᑦ ᐅᔭᕋᓐᓂᐊᕐᓂᕐᒧᑦ ᐱᓕᕆᐊᓄᑦ 

ᐃᓚᐅᔪᓂᒃ ᑕᕝᕙᓂ ᓄᓇᕘᒥ ᐅᔭᕋᓐᓂᐊᕐᓂᕐᒧᑦ 

ᐱᓕᒻᒪᒃᓴᕐᓂᕐᒧᑦ.  

 

ᓄᓇᕘᒥ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᑏᑦ ᑕᐃᒫᒃ 

ᐱᒋᐊᖅᑎᑦᑎᓲᖑᒐᑦᑕ ᑐᑭᒧᐊᒃᑎᑦᑎᓪᓗᑕᓗ 

ᐱᓕᒻᒪᒃᓴᕐᓂᕐᒧᑦ ᐊᑐᐃᓐᓇᐅᔪᓐᓇᖅᑐᓂᒃ. 

ᑐᑭᓕᐅᑎᑐᐃᓐᓇᓪᓗᒍ 2015-16 ᐅᔭᕋᓐᓂᐊᕐᓂᕐᒧᑦ 

ᐱᓕᒻᒪᒃᓴᕐᓂᖅ ᑮᓇᐅᔭᖏᑦ 

ᐃᖅᑲᓇᐃᔭᕈᒪᑐᐃᓐᓇᕆᐊᓕᖕᓂᒃ ᐊᕕᒃᑐᖅᓯᒪᔪᓂᒃ 

ᐱᖓᓱᓂᒃ. ᑐᑭᓕᐅᑎᓗᒍ ᑭᕙᓪᓕᕐᒥ 

ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐃᓃᑦ. ᑖᓐᓇ  

ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕐᓂᕐᒥᒃ $28,266- 

ᓂᒃ ᑮᓇᐅᔭᖃᖅᑎᑕᐅᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᓯᐱᕆ 22, 2016-ᖑᑎᓪᓗᒍ ᓄᓇᕘᑉ 

ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᖅ ᑲᑐᔾᔨᓗᑎᒃ 

ᑐᓴᖅᑎᑦᑎᓚᐅᕐᒪᑕ ᐱᕙᓪᓕᐊᔪᓕᕆᔨᒃᑯᑦ. 

ᐅᖃᐅᓯᖃᖅᖢᑎᒃ “ᐃᓱᒫᓘᑎᖃᕐᓂᕐᒥᓂᒃ 

ᑕᐅᕗᖓᓕᒫᖅ ᐅᖅᓱᐊᓗᒃᓴᒧᑦ ᐳᓪᓚᐅᔭᒧᓪᓗ 

ᑲᓇᑕᐅᑉ ᒐᕙᒪᒃᑯᖏᑦ ᒪᑐᓯᓂᐊᓄᑦ.” 

 

ᐱᓕᕆᕝᕕᓯ 2017-20 ᐱᔭᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᖕᒪᑦ ᑕᐃᒧᓐᖔᕐᓗᒍ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᐱᓕᕆᖃᑦᑕᐃᓐᓇᕐᓂᐊᖅᐳᖅ ᐱᓕᕆᖃᑎᒥᓂᒃ 

ᐱᓕᕆᖃᑕᐅᔪᓄᓪᓗ ᖃᓄᖅᑑᖅᓯᒪᔪᒥᒃ ᐊᕙᑎᐅᑉ 

ᖃᐅᔨᓴᖅᑕᐅᓂᖓᓄᑦ ᐅᖅᓱᐊᓗᒃᓯᐅᕐᓂᕐᒧᓪᓗ 

ᑕᒫᓂ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 

ᐃᒪᕕᐊᓂ”. 

 

ᖃᓄᑎᒋ ᑖᓐᓇ ᒫᓐᓇᕋᑖᖑᓚᐅᖅᑐᖅ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓂᕆᓚᐅᖅᑕᖓ ᑕᕆᐅᕐᒥ 

ᐅᖅᓱᐊᓗᒃᓯᐅᕐᓂᕐᒧᑦ ᖃᓄᖅ ᐊᒃᑐᖅᓯᓂᐊᖅᐸ 

ᐱᓕᕆᕕᒃᓯ ᐱᓕᕆᓂᖓᓄᑦ ᒪᑯᓄᖓ ᐅᖅᓱᐊᓘᑉ 

ᐳᓪᓚᐅᔭᐅᓪᓗ ᐱᓕᕆᐊᖑᕙᓪᓕᐊᓂᖓᓄᑦ 

ᐱᕙᓪᓕᐊᓂᕐᒧᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᕘᑉ 

ᒐᕙᒪᒃᑯᖏᑦ ᓱᓕ ᐅᒡᒍᐊᕐᓂᖃᖅᑑᒐᓗᐊᑦ 

ᐃᓚᐅᖃᑕᐅᓚᐅᖏᓐᓂᖏᓐᓂ ᑲᓇᑕᐅᑉ 

ᒐᕙᒪᒃᑯᖏᑦ ᐋᖅᑭᒃᓯᓚᐅᕐᓇᑎᒃ 

ᑐᓴᖅᑎᑦᑎᖅᑳᓚᐅᖏᒻᒪᑕ. ᑖᓐᓇ ᑐᖓᓕᕐᒪ 

ᐃᑲᔪᖅᑎᖓ ᐴᓂ ᒪᑲᐃᓴᒃ ᐃᓚᒋᐊᒃᑲᓐᓂᕐᓂᐊᖅᐹ. 

ᐃᒪᓐᓇ ᐅᖃᕆᐊᒃᑲᓐᓂᕈᓐᓇᕐᒪᑦ 

ᓯᕗᒧᐊᒃᐸᓪᓕᐊᓗᑕ ᐃᖅᑲᓇᐃᔭᕐᕕᐅᑉ 

ᐸᕐᓇᒃᓯᒪᖁᓪᓗᒋᑦ ᑕᒪᓐᓇ ᓴᖅᑭᑳᓪᓚᖕᓂᖅᐸᑦ. ᒥᔅᑕ 

ᒪᑲᐃᓴᒃ ᐅᖃᓪᓚᒃᑎᑦᑐᓐᓇᕈᕕᐅᒃ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᑲᐃᓴᒃ. ᒥᔅ ᐃᐊᓪ-

ᑲᓇᔪᖅ? 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᒐᒃᑯ ᓯᕗᓕᖅᑎ 

ᐃᓵᖕᒪᑦ, ᐅᖃᓪᓚᒍᒪᖅᑰᕐᒪᑦ. ᐅᖃᓪᓚᖁᒐᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑏ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ ᖃᑎᒪᔨᕋᓛᖑᔪᒥᒃ 

ᑎᓯᑉᐸ 20, ᑲᓇᑕᐅᑉ ᐊᖓᔪᖅᑳᖓ  

ᓄᖅᑲᖅᑎᑦᑎᓚᐅᕐᒪᑦ ᐅᖅᓱᐊᓗᒃᓴᖅᓯᐅᕐᓂᕐᒥᒃ 

ᐅᑭᐅᖅᑕᖅᑐᒥ ᓄᓇᕘᒥᑐᐃᓐᓇᐅᖏᑦᑐᖅ 

ᐅᑭᐅᖅᑕᖅᑐᓕᒫᒧᑦ. 

 

ᐃᒃᓯᕙᐅᑖᖅ, ᖃᐅᔨᒪᒐᕕᑦ ᐋᔩᖃᑎᖃᕋᑦᑕ 

ᒐᕙᒪᑐᖃᒃᑯᓐᓂ ᐱᔪᓐᓇᕐᓂᕐᒥᒃ ᑎᒍᓯᕙᓪᓕᐊᓂᕐᒥᒃ. 

ᑖᓐᓇ ᑐᓴᖅᑎᑦᑎᖏᓐᓂᖅ ᐅᒡᒍᐊᕐᓇᓚᐅᕐᒪᑦ, 

ᐃᒻᒥᓐᓂᑐᐊᖅ ᐅᖃᐅᓯᕆᓚᐅᕐᒪᒍ 

ᐅᖃᐅᔾᔭᐅᓚᐅᕐᒥᒐᒪ ᑕᐃᒪᐃᓐᓂᐊᕐᓂᕋᖅᖢᓂᐅᒃ 

ᑐᓴᖅᑎᑦᑎᓂᐊᕐᓂᖓᓂᒃ. 20 ᒥᓂᔅᓯᑐᐃᓐᓇᕐᒥᒃ 

ᓯᕗᓂᖓᒍᑦ ᑐᓴᖅᑎᑕᐅᓚᐅᕋᒪ.  

 

ᑖᒃᑯᐊ ᐱᖓᓱᑦ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᑕ 

ᓯᕗᓕᖅᑎᖏᑦ, ᐅᕙᖓᓗ ᐱᓕᕆᕙᓪᓕᐊᓪᓗᒍ 

ᑎᒍᓯᕙᓪᓕᐊᓂᕐᒧᑦ ᒪᒃᑯᐊᓗ ᑮᓇᐅᔭᓕᐅᕈᑎᒃᓴᕗᑦ 

ᐊᖅᓵᖅᓯᖕᒪᑦ ᓄᓇᕘᒥᐅᓂᒃ. ᐊᐃᕙᕙᓪᓕᐊᑎᓪᓗᑕ 

ᒪᑯᓄᖓ ᓂᖏᖅᑕᕐᓂᕐᒧᑦ ᐊᒻᒪᓗ ᐱᔪᓐᓇᕐᓂᕐᒥᒃ 

ᓄᓇᕘᑉ ᓄᓇᖏᑦ ᑲᒪᒋᔪᓐᓇᕐᓗᓂᒋᑦ. ᐄ, ᑖᒃᑯᓄᖓ 

ᐱᖓᓱᓄᑦ ᐊᕕᒃᑐᖅᓯᒪᔪᓄᑦ ᐅᑭᐅᖅᑕᖅᑐᒥ 

ᓯᕗᓕᖅᑎᖏᓐᓄᑦ ᑕᐃᒪᐃᑕᐅᓚᐅᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓇᖓ ᐱᓯᒪᒐᕕᐅᖔᒃ ᑐᑭᓯᔾᔪᑎᒃᓴᐃᑦ 

ᑭᓯᐊᓂ ᖃᐅᔨᔪᒥᓇᖅ ᓄᓇᕐᔪᐊᕐᒥ ᐅᖅᓱᐊᓘᑉ 

ᐊᑭᖓ ᐊᖅᐸᕆᐊᖅᓯᒪᔪᒻᒪᕆᐅᖕᒪᑦ. ᖃᓄᖅᑕᐃᒪ 

ᐊᑭᑭᓛᖑᔪᓐᓇᖅᐸ ᐅᖅᓱᐊᓘᑉ ᐊᑭᖓ ᑕᒫᓂ 

ᐅᑭᐅᖅᑕᖅᑐᒥ 

ᐅᖅᓱᐊᓗᒃᓯᐅᕈᓐᓇᐃᓪᓕᕝᕕᐅᒐᔭᕐᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ-

ᑲᓇᔪᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3949 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔭᕋᓕᕆᔨᖃᕋᑦᑕ ᑖᓐᓇ 

ᑐᖓᓕᕐᒪ ᐃᑲᔪᖅᑎᖓ ᒥᔅᑕ ᒪᑲᐃᓴᒃ ᑭᐅᖁᒐᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓐᓂᕈᑦᑎᒍᑦ ᑮᓇᐅᔭᓕᕐᔪᐊᖏᓐᓈᓘᒐᔭᖅᑐᒍᑦ, 

ᑎᔅᓯᓈᕋᓱᑐᐃᓐᓇᖏᓪᓗᖓ. ᑕᒪᓐᓇ ᐅᖅᓱᐊᓗᒃ 

ᐅᖅᓱᐊᓗᓕᕆᓂᕐᓗ ᐊᑭᖓ ᐳᖅᑐᓂᖅᓴᒻᒪᕆᐅᖕᒪᑦ 

ᐊᓯᖏᓐᓂ ᐊᒧᔭᐅᓇᓱᖕᓂᖓᓄᑦ. ᑐᑭᓕᐅᑎᓗᒍ 

ᐋᓪᐳᑕᒥ, ᑕᒃᓴᔅᒥ ᐊᒻᒪᓗ ᓴᐅᑎ 

ᐊᕈᐊᐃᐱᐊᒥᓪᓘᓐᓃᑦ. ᑕᒪᒃᑯᐊ ᑮᓇᐅᔭᓕᐅᕈᓰᑦ 

ᑕᒫᓂ ᐊᔾᔨᒋᖏᒻᒪᒍ. ᒫᓐᓇᓕ ᑕᐃᒪ ᑕᑯᓪᓗᒍ 

ᐱᓗᐊᖅᑐᒥᒃ ᐅᖅᓱᐊᓗᖕᒧᑦ ᐅᓪᓗᒥ ᑖᒃᑯᐊ 

ᐅᖅᓱᐊᓗᐃᑦ ᑮᓇᐅᔭᓕᐅᕐᓇᕋᔭᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᐅᖃᐅᓯᐅᒐᓛᒃᓯᒪᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᓐᓄᑦ. ᑭᓯᐊᓂ ᐱᓕᕆᕝᕕᓯ 

ᐊᖏᖃᑎᒌᒍᑎᖃᕐᒪᑕ ᒫᔾᔨ 31-ᖑᑎᓪᓗᒍ, 2016 

ᐃᓱᓕᓚᐅᕐᒪᑕ. ᑕᕝᕙᓂᓗ ᐊᑐᐊᒐᕐᓂ  

ᐅᑯᐊ ᑕᒡᒐᐊᖏᖃᑎᒌᒍᑎᖃᕈᓐᓇᓚᐅᕐᒪᑕ ᓄᓇᕘᑉ  

ᒐᕙᒪᒃᑯᖏᓐᓂᒃ ᐅᖅᓱᐊᓗᖕᒧᑦ ᐃᑲᔪᖅᑕᐅᔾᔪᑎᖏᑦ 

ᐅᑎᖅᑎᑦᑎᔪᓐᓇᖅᖢᑎᒃ. 

 

ᑎᓯᒻᐸ 22, 2016-ᖑᑎᓪᓗᒍ, ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ ᐅᑎᖅᑎᓂᕐᒥᒃ  

ᐅᖅᓱᐊᓘᑉ ᑖᒃᓰᔭᖅᑕᐅᓂᖏᓐᓄᑦ ᑎᒥᐅᔪᓄᑦ 

ᒪᑯᓄᖓ ᐅᔭᕋᓐᓂᐊᖅᑎᓄᑦ ᕿᓂᖅᓴᕐᓂᕐᒧᓪᓗ. 

ᑖᓐᓇ ᐅᑎᖅᑎᑕᒃᓴᐃᑦ ᐊᑐᐃᓐᓇᐅᔾᔮᔪᓐᓃᕐᒪᑕ 

ᒪᑯᓄᖓ ᐅᔭᕋᓐᓂᐊᖅᑎᓄᑦ ᐲᔭᐃᔪᓄᑦ. ᒫᔾᔨ 3, 

2016-ᒥ, ᒪᓕᒐᓕᐅᕐᕕᕐᒥ ᐅᖃᓚᐅᖅᓯᒪᒐᕕᑦ 

ᐱᓕᕆᕝᕕᓯ ᑮᓇᐅᔭᓕᕆᔨᒃᑯᓪᓗ ᐱᓕᕆᖕᒪᑕᒎᖅ 

ᑲᑐᔾᔨᓪᓗᑎᒃ ᓴᓇᓇᓱᒃᖢᑎᒃ ᐃᓇᖐᒐᔭᖅᑐᒥᒃ 

ᑖᔅᓱᒧᖓ ᐊᖏᖃᑎᒌᒍᑎᒧᑦ. ᐅᓪᓗᒥᒧᑦ 

ᖃᓄᐃᓕᖓᓕᖅᐸ ᑕᒪᓐᓇ ᐱᓕᕆᐊᕆᔭᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑭᐅᔭᐅᖅᑰᖅᑲᐅᔫᒐᓗᐊᖅ. ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕐᓗᒍ 

ᑭᐅᔾᔪᑎᒋᖅᑲᐅᔭᕋ ᐊᔾᔨᑐᐃᓐᓇᖓ 

ᑭᐅᔾᔪᑎᒋᖅᑲᐅᔭᒪ. ᒫᓐᓇ 

ᐱᔭᕇᖅᐸᓪᓕᐊᑦᑎᐊᓕᖅᑐᒍᑦ ᓄᑖᓂᒃ 

ᐊᖏᖃᑎᒌᒍᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 
 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  
 

ᑖᓐᓇ ᐅᖃᐅᓯᐅᒐᓛᖅᑲᐅᖕᒥᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᓐᓄᑦ, ᒥᔅᑕ ᔪᐊᓇᓯᐅᑉ. 

ᓄᓇᕗᒻᒥ ᐅᔭᕋᒃᓯᐅᕐᓂᐅᑉ ᒥᒃᓵᓄᑦ. $150,000 

ᑖᒃᑯᐊ ᐃᓄᐃᑦ ᓚᐃᓴᓐᓯᖃᕆᐊᖃᖅᐹᑦ 

ᐊᑐᕈᓐᓇᖅᑐᒥᒃ ᐅᕝᕙᓘᓐᓃᑦ ᐱᔭᕇᕌᖓᒥᒃ 

ᑎᒍᓯᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ, ᒥᓂᔅᑖ 

ᐃᖅᑲᓇᐃᔭᖅᑎᑎᓪᓗ. 

ᑕᐃᒪᐃᑦᑐᖃᕆᐊᑐᖃᑦᑕᖏᑦᑐᑦ 

ᐃᓕᓐᓂᐊᖅᐸᓪᓕᐊᓪᓗᑎᒃ ᑭᓯᐊᓂ 

ᑕᐃᒪᐃᑦᑐᖃᕆᐊᖃᕋᔭᖅᑐᑦ ᓯᕗᓂᕆᔭᒥᓂᒃ 

ᓇᓗᓇᐃᒃᑯᑦᑎᖅᓱᐃᔪᒪᒍᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᑖᒃᑯᐊ ᐅᔭᕋᒃᓴᖅᓯᐅᖃᑦᑕᕐᒪᑕ 

ᐊᒻᒪᓗᑦᑕᐅᖅ ᖃᐅᔨᓴᖅᑕᐅᖁᔨᖃᑦᑕᖅᖢᑎᒃ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᒥᓂᒃ ᓇᓂᔭᒥᓂᒃ ᐊᑭᖃᕐᒪᖔᑕ. ᐱᓕᕆᕕᔅᓯ 

ᐃᑲᔪᐃᔪᓐᓇᕋᔭᖅᐹ ᐊᐅᓪᓚᖅᑎᑦᑎᑎᓪᓗᒋᑦ 

ᐅᔭᕋᒥᓂᒃ ᑲᒻᐸᓂᐅᔪᓄᑦ ᖃᔅᓯᕌᕐᒪᖔᑦ 

ᖃᐅᔨᓴᐃᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ 

ᐅᔭᕋᒃᓴᖅᓯᐅᖅᑎᖁᑎᕗᑦ ᑕᐃᒪᓐᓇᐃᓕᐅᖃᑦᑕᖅᑐ 

ᐊᑐᒐᔪᒃᑕᐅᓪᓗᑎᒡᓗ ᐊᑯᓚᐃᑦᑐᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐃᑉᐸᕆᓕᖅᑕᖓᓐᓂᒃ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᐃᓕᑕᕆᒃᑲᓐᓂᕋᖕᒪ. ᐸᕐᓇᐅᑎᖏᓐᓂ ᒪᒃᐱᖓᓂ 

207, ᑖᓐᓇ ᑐᑭᕼᐃᕼᐅᐊᕈᑎᒋᔭᕋ. ᓄᓇᓕᒃᐳᑦ 

ᐊᒃᑐᖅᑕᐅᓯᒪᖕᒪᑦ ᓇᓗᓇᓐᖏᖦᖢᓂ 

ᐅᔭᕋᒃᑕᕆᐊᖃᓕᖅᑎᓪᓗᑕ. ᑖᓐᓇ 

ᑭᖑᓪᓕᖅᐹᑦᓯᐊᒥᐊᖅ ᐸᕐᓇᐅᑎᒋᔭᑉᓯᓐᓂ 207 

ᒪᒃᐱᖓᓂ. ᑖᓐᓇ ᑭᖑᓪᓕᖅᐹᖅ ᐊᓪᓕᖅᐹᖅ. 

ᐅᖃᓗᖃᑎᖃᑦᓯᐊᑦᑕᕐᓗᑎᒃ ᓄᓇᓕᖕᓂᒃ 

ᑐᕼᐊᐅᒪᑎᑦᑎᒋᐊᒃᑲᓐᓂᖅᑕᕐᓗᑎᒡᓗ 

ᐊᒃᑐᖅᑕᐅᕼᐃᒪᔪᓂᒃ ᐅᕝᕙᓘᓐᓃᑦ ᓄᓇᓕᖕᓂᒃ  

ᐊᒃᑐᖅᑕᐅᕙᓪᓕᐊᔪᓂᒃ ᑕᒪᒃᑯᓄᖓ ᐅᔭᕋᒃᑕᕆᐊᓄᑦ. 

ᑐᕼᐅᒪᑦᓯᐊᕐᓂᐊᕐᒪᑕ ᑐᑭᕼᐃᐅᒪᑦᓯᐊᕐᓂᐊᕐᒪᑕᓗ 

ᐅᐃᒪᐃᔭᖅᑎᐅᔪᓂᒃ ᖃᐅᔨᕼᐅᖅᑎᐅᔪᓂ.  

 

ᑖᒻᓇᓕ ᐊᐱᖅᑯᑎᒋᔭᕋ, ᑕᐃᒪ ᐅᔭᕋᒃᑕᕆᐊᑦ 

ᐃᓅᕼᐃᓗᒃᑖᖓᓂ ᑕᐃᑯᖓ ᐅᔭᕋᒃᑕᕆᐊᑉ 

ᐱᐊᓂᖕᓂᖓᓄᑦ ᑕᒪᓐᓇ ᐊᑐᕐᓂᐊᖅᐹ? 

ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᑉ ᐊᐱᖅᑯᑎᐊ 

ᑐᑭᓯᒍᒃᑯᑦ, ᑖᒃᑯᐊ ᐊᖏᖃᑎᒌᒍᑏᑦ ᓄᑖᑦ  

ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑕᐅᒐᔭᖅᑐᑦ. ᑖᒃᑯᓂᖓ 

ᑭᐅᒐᔭᖅᑐᑦ ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ. ᑖᒻᓇ 

ᐅᖃᐅᕼᐃᕇᓐᓇᕐᒪᒍ DPA ᐱᓕᕆᐊᖑᕙᓪᓕᐊᖕᒪᑦ. 

ᐱᓕᕆᐊᖑᑉᓗᓂᓗ ᑭᕼᐃᐊᓂᓕ ᑕᐃᒪ 

ᐱᔭᕇᖅᓯᒪᓕᖅᐸᑦ ᓄᓇᓕᒃ ᐅᒃᑑᑎᒋᓗᒍ 

ᖃᒪᓂᑦᑐᐊᖅ, ᑐᕼᐊᖅᑎᑕᐅᔪᒫᖅᐹ ᖃᓄᕐᓗ 

ᑐᑭᕼᐃᑎᑕᐅᔪᒫᖅᐸᑦ? ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᖅᑎᑕᐅᒐᔭᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ 

ᐊᒻᒪᓗ ᒪ’ᓇᒫᖅᖢᒍ ᒥᓂᔅᑐ. ᐊᕼᐃᐊᓂᓪᓕ ᐅᑯᓇᓂ 

ᐸᕐᓇᐅᑎᓂᒃ ᕿᓂᓚᐅᕈᓗᐊᕋᑉᑯ ᑭᕼᐃᐊᓂ ᓄᓇᓖᑦ  

ᑐᒃᓯᕋᖃᑦᑕᓚᐅᖅᓯᒪᖕᒪᑕ ᑮᓇᐅᔭᕐᓂᒃ ᑕᒪᒃᑯᓂᖓ 

ᐊᖅᑯᕼᐃᐅᕐᓂᖅ ᓄᓇᓕᐅᑉ ᕼᐃᓚᑖᓂᒃ. ᑕᐃᓐᓇ 

ᖃᓪᓗᓈᑎᑐᑦ Access Road. 

ᑮᓇᐅᔭᖃᖅᑎᑦᑎᕕᕼᐃᓖ ᑕᒪᑉᓱᒪ ᒥᒃᕼᐋᓄᑦ ᐊᒻᒪᓗ 

ᖃᑉᕼᐃᓂᒃ ᑮᓇᐅᔭᖃᖅᑎᑦᑎᕕᕼᐃ? ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐱᓕᕆᔾᔪᑏᑦ 

ᐊᑕᓃᒻᒪᑦ ᓄᓇᓕᖕᓄᑦ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᐊᑉ ᐊᑖᓂ. ᑲᑎᒪᔨ ᖃᐅᔨᒪᔪᒃᓴᐅᖕᒪᑦ ᒫᓐᓇ 

ᐊᑭᑦᑐᕆᐊᖅᑕᐅᔪᖅ ᐊᑕᐅᓯᐊᖅᖢᓂ $2,500,000-

ᓂᒃ ᑕᕝᕙᓂ ᐱᓕᕆᔾᔪᑕᐅᔪᒥᒃ. ᑖᒃᑯᐊ 

ᐊᖑᒻᒪᑎᒋᐊᕐᓂᐊᕐᒪᑕ ᓄᓇᓖᑦ 

ᓇᓗᓇᐃᖅᓯᒪᔭᖏᓐᓂᒃ ᐱᓕᕆᔪᒪᔭᒥᓄᑦ 

ᐊᒻᒪᓗᑦᑕᐅᖅ ᑖᔅᓱᒥᖓ ᐱᓕᕆᔾᔪᑎᐅᔪᖅ 

ᐃᑲᔪᖅᑐᐃᔪᖅ. ᐱᕙᓪᓕᐊᑎᑦᑎᓂᕐᒥᒃ ᑕᒪᒃᑯᓂᖓ 

ᓲᕐᓗ ᐊᖑᓇᓱᒡᕕᖕᓄᑦ ᐃᖃᓪᓕᐊᕐᕕᖕᓄᓪᓗ ᐊᒻᒪᓗ 

ᐳᓚᕋᑏᑦ ᐅᐸᖃᑦᑕᖅᑕᖏᓐᓄᑦ ᓄᓇᒥ 

ᖃᓄᐃᓕᐅᕈᓘᔭᕐᕕᖕᒥ ᐅᐸᒃᑕᐅᕕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ 

ᐊᒻᒪᓗ ᒪ’ᓈᒫᖅᖢᒍ ᒥᓂᔅᑑᔪᖅ 

ᑐᑭᕼᐃᓐᓇᑦᑎᐊᖅᕼᐅᒍ ᐅᖃᐅᕼᐃᕆᒻᒪᒍ 

ᐊᒡᓕᒋᐊᖅᕼᐃᒪᒻᒪᑦ. ᑭᕼᐃᐊᓂᓕ ᑕᐃᒪ 

ᑐᑭᕼᐃᕼᐅᐊᖅᕼᐃᓐᓇᓕᖅᐳᖓᓕ ᑕᒪᑦᓱᒪ 

ᒥᒃᕼᐋᓄᑦ. ᕼᐅᓕ, ᓄᓇᓕᒃ ᐊᑉ−ᖁᕼᐃᐅᖅᑐᖅ 

ᒪᖃᐃᕝᕕᖕᓄᑦ ᐋᖅᑭᒃᕼᐅᐃᒋᐊᕈᐊᖅᐸᑕ 

ᓄᓇᓕᐅᔪᖅ ᑭᓇᒃᑯᑦ ᐊᑉ−ᖁᑎᖃᕐᓗᑎᒃ 

ᐱᓕᕆᕝᕕᔅᓯᓐᓄᑦ ᐅᕝᕙᓘᓐᓃᑦ 

ᑐᒃᕼᐃᕋᐅᑎᓕᐅᑐᐃᓐᓇᕐᓗᑎᒃ ᐱᔭᕆᐊᖃᖅᐸᑦ? 

ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑰᓇᐅᖃᑦᑕᖅᑐᖅ 

ᐱᓕᕆᕕᑦᑎᒎᖃᑦᑕᖅᑐᖅ ᑕᒫᓂ ᐃᖃᓗᒃᑎᒎᖅᖢᑎᒃ. 

ᐊᐅᓪᓚᖅᑎᑕᐅᖃᑦᑕᖅᑐᑦ ᑕᐃᒃᑯᐊ ᑐᒃᓯᕋᐅᑏᑦ 

ᑮᓇᐅᔭᓄᑦ ᐱᔪᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖃᖅᑑᖅ. ᑕᒡᕙ 

ᓇᓂᒻᒫᖅᖢᒍ ᐅᖃᐅᕼᐃᕆᔭᖓ 

ᓇᓗᓇᐃᔭᑦᕼᐃᐊᓚᐅᕐᒪᒍ ᒥᓂᔅᑑᔪᖅ 

ᐸᕐᓇᐅᑎᖏᓐᓂ 197. ᑖᓐᓇ ᐊᒡᓕᒋᐊᖅᕼᐃᒪᖕᒪᑦ 

ᓇᓗᓇᓐᖏᑦᑐᖅ ᐊᕐᕌᒎᔪᒥ. ᑖᓐᓇ ᓇᐃᕼᐊᐅᑦ $4 

ᒥᓕᐊᓐ ᑕᒡᕗᖓ ᐊᕐᕌᒍᒧᑦ ᐋᖅᑭᒃᕼᐃᔫᑦ?  

ᒪ’ᓇᓪᓗᐊᕕᒃ ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ. ᖁᔭᓐᓇᒦᒃ, 

ᐃᑦᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒃᑲᓐᓂᕐᓗᑕ, 

ᑕᕝᕙᓂᓱᓕ ᐊᐱᖅᑯᑎᖃᖅᖢᖓ. 

ᑲᔪᓯᒃᑲᓐᓂᖏᓐᓂᑦᑎᓐᓂ 10 ᒥᓂᒥᑦ 

ᓄᖅᑲᖓᓚᐅᑲᑲᐃᓐᓇᕐᓂᐊᖅᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 10:08ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 10:22ᒥ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᓚᐅᖅᑕ 

ᑲᑎᒪᓂᕆᔭᑦᑎᓐᓄᑦ. ᑕᕝᕙᓃᑦᑐᒍᑦ K-5. 

ᒪᒃᐱᖅᑐᒐᖓ ᐃᓄᒃᑎᑐᑦ ᕕ-5. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᐱᕆᔪᒪᑉᓗᖓ ᕼᐃᕗᓪᓕᖅᐹᒥᒃ ᑖᒃᑯᐊ 

ᐅᖃᐅᓯᐅᖃᑦᑕᖅᑑᒐᓗᐃᑦ 

ᑐᑭᕼᐃᕕᒋᕚᓪᓕᕈᒪᑉᓗᒋᑦ. ᐊᕐᕌᓂ 

ᕼᐃᕗᓪᓕᖅᐹᖑᔪᕐᓗᑭᐊᖅ 

ᕼᐃᕗᓪᓕᖅᐹᖑᖏᑦᑐᓪᓗᑭᐊᖅ, ᐳᓚᕋᖅᑐᓂᒃ 

ᐅᕼᐃᔪᖅ ᐅᒥᐊᕐᔪᐊᖅ ᑕᑉᐸᐅᓇ ᖁᑦᑎᒃᑐᒃᑯᑦ 

ᐊᐅᓚᕼᐃᒪᓕᕐᒪᑦ. ᑖᒻᓇᓕ ᕼᐃᕗᓂᒃᕼᐊᒥ 

ᐊᑐᖅᑕᐅᕙᓪᓕᐊᓂᐊᖅᐹ? ᐅᕝᕙᓘᓐᓃᑦ ᑕᐃᓐᓇ  

ᑭᕼᐃᒥᐅᓂᐊᖅᐸ? ᑖᒻᓇ ᕼᐃᕗᓪᓕᖅᐹᒥᒃ 

ᑐᑭᕼᐃᔪᒪᑉᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑕᖃᖅᑑᖅ. ᒫᓐᓇ ᓱᓕ 

ᓇᓗᓇᐃᕐᕕᐅᓯᒪᖏᑦᑐᒍᑦ ᑭᒃᑯᓐᓄᑦ ᐅᒥᐊᕐᔪᐊᓄᑦ 

ᐅᓯᓲᓂᒃ ᐳᓚᕋᖅᑎᓂᒃ ᑎᑭᑦᑐᖃᕐᓂᐊᒻᒪᖔᑦ 

ᓇᓪᓕᐊᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊᑦᑕᐅᖅ 

ᑎᖏᕐᕋᖅᐸᒃᑐᑦ ᐊᐅᔭᒃᑯᑦ ᐅᒥᐊᓐᓄᐃᑦ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᓂᖅᕼᐊᐅᔪᑦ, ᐃᓚᖏᑦ ᐊᑕᐅᕼᐃᕐᒥᒃ 

ᐃᓄᖃᖅᐸᒃᕼᐅᒃᑕᐅᓪᓗᑎᒃ ᐃᓚᖏᓪᓗ 

ᐊᑕᐅᕼᐃᐅᓐᖏᑉᐸᓪᓗᐊᑐᒃᕼᐅᓪᓗᑎᒃ. ᑕᐃᒃᑯᐊ 

ᐃᖏᕐᕋᒻᒪᑕ ᑕᒪᐅᓇ ᐊᖅᑯᕼᐋᖃᑦᑕᖅᑐᑦ. 

ᕼᐃᒥᓐᖔᖅᐸᒻᒪᑕ ᖃᐅᔨᒪᔭᐅᔪᒃᓴᐅᕗᖅ ᑖᒃᑯᐊ 

ᒥᓂᔅᑐᑦᑕ ᐊᓪᓚᕝᕕᐊᓃᓐᖔᖅᑐᓂᒃ. 

ᑭᐅᔭᐅᔪᓐᓇᖅᑯᖓ ᑖᑉᕼᐅᒥᓐᖓᑦ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᑎᖏᕐᕋᐅᑎᒃᑯᑦ 

ᐃᖏᕐᕋᕙᑦᑐᐃᑦ ᓇᒻᒥᓂᕆᔭᐅᒐᔪᒻᒪᑕ ᐊᒻᒪᓗ 

ᐅᓯᓲᖑᓗᐊᕋᑎᒃ ᐳᓚᕋᖅᑎᓐᓂᒃ ᒪᑯᓂᖓ 

ᓚᐃᓴᓐᓯᓂᒃ ᐱᔪᓐᓇᐅᑎᓂᓪᓗ 

ᐱᒋᐊᖃᓗᐊᓲᖑᓐᖏᒻᒪᑕ. 

ᖃᐅᔨᒪᐃᓐᓇᓲᕆᓐᖏᑕᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊᑦ 

ᖃᓄᐃᓕᐅᕐᒪᑕ ᓇᒻᒥᓂᖅ ᐊᐅᓚᓐᓇᒥᒃ 

ᓇᓗᓇᕐᓂᐊᖅᑰᕐᒪᑕ ᖃᓄᕐᓗ ᐱᒋᐊᖅᐹᓪᓕᕐᓂᕆᐊᑕ 

ᐃᕼᐅᒪᓐᓇᕐᓗᐊᖅᑰᕋᓂ. ᐆᒥᖓ ᐊᕼᐊᓄᑦ ᓅᓪᓗᖓ.  

 

ᑕᐃᒃᑯᐊ ᐅᖃᐅᕼᐃᐅᔪᒐᓗᐊᕐᒥᔪᖅ ᑖᒻᓇ. ᑕᒫᓂ 

ᐅᖅᕼᐅᐊᓗᑦᑕᕐᕕᐅᑉ ᒥᒃᓵᓄᑦ ᓄᓇᕗᑉᑕ ᐃᓗᐊᓂ. 

ᑖᒻᓇᓕ ᖃᓄᖅ ᑕᐃᒃᑯᐊ ᐊᑐᒐᐅᔪᖁᔭᐅᓐᖏᒻᒪᑕ 

ᑕᕆᐅᒦᑦᑐᑦ. ᑕᕆᐅᕐᒥ ᕿᓂᕈᑕᐅᔪᑦ ᐅᖅᕼᐅᐊᓗᒻᒧᑦ, 

ᐅᖅᕼᐅᔾᔪᐊᕐᒧᑦ ᖄᖃᑦᑕᖅᑐᑦ ᐊᑐᖁᔭᐅᓐᖏᒻᒪᑕ. 

ᖃᓄᕐᓕ ᓇᓕᐊᒃᑯᑦ ᕿᓂᕈᑎᒃᓴᒥᒃ 

ᐃᕼᐅᒪᒃᕼᐊᖅᕼᐃᐅᕕᐅᒐᓗᐊᖅᐸ ᑕᐃᑉᓱᒪ 

ᐅᖅᕼᐅᐊᓗᒻᒥᒃ ᕿᓂᕐᓂᐅᑉ ᒥᒃᓵᓄᑦ 

ᖄᖅᑕᓐᖏᑦᑐᒥᓪᓘᓐᓃᑦ? ᑐᑭᕼᐃᓐᓇᕐᓂᕈᒪ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᖅᑲᕐᒥᒃ 

ᖃᐅᔨᓴᕐᓂᐅᔪᑦ ᑖᒃᑯᐊ ᖃᓄᐃᒋᔭᐅᓐᖏᒃᑳᖓᑕ  

ᓱᓕᔪᕆᔭᕗᑦ ᑕᕝᕘᓇ ᑭᓯᐊᓂ ᐊᕙᑎᑦᑎᓐᓂ 

ᖃᐅᔨᓴᖅᑳᓚᐅᕐᓗᑎᒃ ᑭᓯᐊᓂ 

ᖃᓄᐃᒋᔭᐅᓐᖏᑉᐸᑕᓗ ᐅᖅᓱᐊᓗᖕᓂᐊᕐᓂᖅ 

ᑭᓯᐊᓂ ᑲᔪᓯᒐᔭᖅᑐᖅ. ᐊᒻᒪᓗ ᓇᓗᓇᐃᒃᑲᓐᓂᕐᓗᑕ 

ᐅᖃᓕᒪᐅᑎᒋᖅᑲᐅᔭᕗᑦ ᒫᓐᓇᐅᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ, ᑕᒪᓐᓇ 

ᓄᖅᑲᖅᑎᑕᐅᓯᒪᓪᓚᑦᑖᖅᑐᖅ ᐅᖅᓱᐊᓗᓕᕆᓂᖅ 

ᒪᑐᐃᖁᔭᐅᓯᒪᒐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐅᖃᐅᕼᐃᕆᕚᓪᓕᕐᓂᐊᕐᓂᕋᓗ 

ᐅᓂᒻᒥᓇᖅᑰᕇᑲᐅᑎᒋᓪᓗᓂ 

ᓄᖅᑲᖅᑎᑕᐅᕼᐃᒪᓂᖓ ᐊᕼᐃᐊᓄᑦ ᓅᓪᓗᖓ.  

 

ᑖᒻᓇᑦᑕᐅᖅ ᐅᖃᐅᕼᐃᐅᔫᒐᓗᐊᕐᒥᔪᖅ ᑖᒃᑯᐊ 

ᕼᐊᓇᓐᖑᐊᒃᑲᑦ ᐱᕙᓪᓕᐊᓂᖓᑕ ᒥᒃᓵᓄᑦ. ᑕᒫᓂ 

ᐅᖃᐅᕼᐃᐅᒻᒪᑦ ᐃᓄᐃᑦ ᕼᐊᓇᓐᖑᐊᒐᐃᑦ, ᐃᓚᐃᑦ 

ᕼᐊᓇᓐᖑᐊᑦᑎᐊᓗᐊᖅᕼᐃᒪᖃᑦᑕᕐᒪᑕ ᑕᐅᓄᖓ 

ᖃᓄᖅ 

ᓂᐅᕕᖅᑕᐅᕙᓪᓕᐊᔪᓐᓇᖅᕼᐃᔪᓐᓇᖅᑐᒃᓴᐅᒻᒪᑕ 

ᖁᓐᖏᐊᖅᑎᑕᐅᕕᖕᒧᑦ ᖁᓐᖏᐊᕐᕕᖕᒧᓪᓘᓐᓃᑦ 

ᐊᐅᓪᓚᖅᑎᑕᐅᕙᒡᓗᑎᒃ. ᑖᓐᓇ ᐊᑐᒐᐅᔪᖅ 

ᓇᓗᓇᓐᖏᑦᑑᒐᓗᐊᖅ. ᓇᓕᐊ’ᓄᓪᓕᑭᐊᖅ 

ᐊᐅᓪᓚᖅᑎᑕᐅᕙᑉᐸᑦ ᖁᓐᖏᐊᕐᕕᒃᕼᐊᐅᔪᒧᑦ 

ᑕᐃᑉᑯᓄᖓ ᕼᐊᓇᓐᖑᐊᒐᐅᖃᑦᑕᖅᑐᓄᑦ ᑕᐅᓄᖓ 

ᐊᒥᐊᓕᑲᓄᓪᓗᑭᐊᖅ. ᑕᒫᓂᓗᑭᐊᖅ ᑲᓇᑕ  

ᐃᓗᐊᓃᒻᓇᖅ ᑕᐃᒻᓇ ᐊᐅᓚᑕᐅᕼᐃᒪᕙ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᓴᓇᓐᖑᐊᒐᐃᑦ, ᒥᖅᓱᒐᐃᑦ, 

ᐊᓯᖏᓪᓗ ᓂᔾᔭᐅᓯᔭᕐᓂᖅ, ᑕᕐᕆᔭᓕᐅᕐᓂᖅ, 

ᑖᓂᓯᕐᓂᖅ ᑕᒪᒃᑯᒐᓚᐃᑦ ᐊᔾᔨᒌᓐᖏᑦᑑᒻᒪᑕ ᑕᕝᕙᓂ 

arts-ᖑᓂᕋᖅᑕᐅᔪᒥ. ᓇᐅᒃᑯᑐᐃᓐᓇᖅ 

ᐱᓕᕆᐊᖑᒍᓐᓇᖅᐸᑦᑐᑦ. ᓲᕐᓗ ᑕᐃᒃᑯᐊ 

ᐅᖃᐅᓯᕆᖅᑲᐅᔭᕗᑦ ᓄᓇᕗᒥ ᓴᓇᓐᖑᐊᖅᑏᑦ 

ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ 

ᐱᓕᕆᐊᖃᖅᐸᒻᒥᔪᐃᑦ ᓴᓇᓐᖑᐊᒐᕐᓂᒃ 

ᑕᑯᑦᓴᐅᑎᑦᓯᑭᑕᒃᓱᑎᒃ ᓄᓇᕗᒥ 

ᐱᕙᓪᓕᐊᔪᓕᕆᔨᒃᑯᑦ. ᐊᒻᒪᑦᑕᐅᖅ ᐅᕙᒍᑦ arts 

development program-ᖃᕆᓪᓗᑕ ᑕᕝᕙᓂ 

ᐃᖅᑲᓇᐃᔭᖃᑎᖃᖅᐸᑦᑐᒍᑦ  

ᐊᖏᖃᑎᒌᒍᑎᖃᖅᓱᑕ ᑲᓇᑕ Council for the 

Arts ᐊᓯᖏᓐᓂᓪᓗ ᐱᓕᕆᖃᑎᖃᖅᐸᑦᑐᑕ 

ᐊᒥᓱᓂᒃ. ᓇᒧᑐᐃᓐᓇᑦᓯᐊᖅ ᑕᒪᒃᑯᐊ ᓴᓇᐅᒐᐃᑦ 

ᓯᓚᕐᔪᐊᒧᑦ ᑲᓇᑕᒧᑐᐃᓐᓇᐅᓐᖏᑦᑐᖅ 

ᑕᑯᑦᓴᐅᑎᑕᐅᒍᓐᓇᖃᑦᑕᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᖅ. 

ᖁᔭᓐᓇᒦᖅᐸᓗ ᒥᓂᔅᑐ ᑭᐅᑦᓯᐊᕈᓐᓇᕐᒪᑕ 

ᑖᑉᓱᒥᓐᖓᑦ. ᐅᓇ ᐊᕼᐃᐊᓐᓅᖓᕐᓗᖓᑉᑕᐅᖅ 

ᑖᒃᑯᐊ ᑕᕐᕆᔭᐅᓯᐅᖅᑐᑦ ᑏᕖ ᑕᐃᒃᑯᐊᓪᓗ 

ᑕᐅᑦᑐᒐᐃᑦ ᒥᒃᕼᐋᓄᑦ, ᓄᓇᓕᕋᓛᑦ ᒥᑭᔪᑦ 

ᑕᐅᑐᓐᓇᖅᑎᑦᑎᔫᓐᓇᖏᒻᒪᑕ ᑕᐃᒃᑯᓄᖓ 

ᑕᕐᕆᔭᐅᕼᐃᐅᖅᑕᐅᔪᑉ ᒥᒃᓵᓄᑦ 

ᑕᕐᕆᔭᐅᕼᐃᐅᖅᑕᐅᓂᑯᓪᓘᓐᓃᑦ. ᖃᓄᕐᓕᑭᐊᖅ 

ᑎᓕᐅᖅᑐᖃᕈᓐᓇᕋᔭᖅᐸ ᑕᐃᒪᓐᓇ 

ᐃᕼᐅᒪᖃᖅᑐᖃᕐᓂᕈᓂ ᑕᐃᑉᑯᓄᖓ ᓄᓇᓕᓐᓂᑦ 

ᒥᑭᓂᖅᕼᐊᓄᑦ ᑕᕐᕆᔭᐅᕼᐃᐅᕐᓂᕐᒧᑦ 

ᖁᓐᖏᐊᒐᐅᖃᑦᑕᖅᕼᐅᕐᓇᓂᑦ? ᒥᓂᔅᑕ 

ᑭᐅᔪᓐᓇᖅᑐᖅᕼᐊᐅᕗᖅ ᑖᑉᕼᐅᒥᖓ? ᖁᔭᓐᓇᒦᒃ, 

ᐃᒃᓯᕙᐅᑕᓕᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᐊᑦᑑᐱᕆᒥ 

ᑲᑎᒪᓂᐅᓚᐅᖅᑐᖅ ᓴᖅᑭᑎᑦᓯᓚᐅᕐᒪᑦ  

ᓇᓂᑐᐃᓐᓇᖅ All Art Summit-ᖑᓂᕋᖅᑕᐅᔪᖅ. 

ᑕᐃᑲᓂ ᑎᓕᐅᕆᐊᔾᔪᑎᐅᓚᐅᖅᑐᖅ ᑕᐃᒫᒃ 

ᓄᓇᓕᓐᓅᑲᑕᓐᓂᖅᓴᐅᖁᔭᐅᓪᓗᑎᑦ ᑕᒪᓐᓇ 

ᐱᓕᕆᐊᖑᒃᑲᓐᓂᖁᔭᐅᓗᓂ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᕆᓕᖅᑕᖓᓂ 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᓕᓴᕆᒃᑲᓐᓂᕋᕕᓐᖓ. 

ᐊᐱᖅᑯᑎᖃᒃᑲᓐᓂᖃᖅᑲᐅᒐᓗᐊᕋᒪ 

ᐱᕕᖃᕈᓐᓃᖅᑲᐅᑎᓪᓗᖓ. ᐊᐱᖅᓱᖅᑲᐅᒐᒪ ᑕᐃᓐᓇ 

ᐅᔭᕋᑦᓴᖅᓯᐅᕐᓂᕐᒧᑦ ᐱᓕᕆᐊᖅ $150,000-ᓂᑦ 

ᑮᓇᐅᔭᖃᖅᑎᑦᑎᖃᑦᑕᖅᑎᓪᓗᓯ.  

 

ᒪᑉᐱᒐᖅ 207-ᒥ ᐅᖃᖅᓯᒪᒐᑦᓯ ᓲᕐᓗ ᑖᓐᓇ 

ᐅᔭᕋᖅᓴᖅᓯᐅᖅᑐᓕᕆᓂᕐᒧᑦ ᐅᓇ ᑕᖅᓴᕈᓗᐊ  

ᖁᓪᓕᖅᐹᑉ ᐊᑖᓃᑦᑐᖅ. ᐃᓛᒎᖅ ᐊᑯᓂᐅᓂᖅᓴᒧᑦ 

ᐃᓚᐅᒍᑎᖃᖅᑐᓂᑦ ᑕᕝᕗᖓ  

ᓄᓇᕗᒻᒥ ᐅᔭᕋᑦᓴᖅᓯᐅᖅᑐᓕᕆᓂᕐᒧᑦ ᐱᓕᕆᔾᔪᑎᒥ 

ᓲᕐᓗ ᑲᔪᓯᑎᑉᐸᓪᓚᐃᓛᕈᒪᒐᓗᐊᕋᑦᓯ ᑭᓯᐊᓂ 

ᐱᕕᖃᓚᐅᓐᖏᓇᑦᓯ ᑕᕝᕙᓂ ᐊᕐᕌᒎᔪᒥ ᑭᓯᐊᓂ 

ᑕᕝᕙᓂ ᓯᕗᓪᓕᐅᖁᔭᑦᓯᓐᓂ 2017-18 ᑖᓐᓇ long 

term subscribers-ᖑᓂᕋᖅᑕᓯ. ᓲᕐᓗ 

ᐅᖃᕈᓐᓇᖅᑭᖅᑲᐃ ᖃᑦᓯᐅᒻᒪᖔᑦᑕ ᑕᒪᒃᑯᐊ ᐊᑯᓂ 

ᐃᓚᒋᔭᐅᔾᔪᑎᓖᑦ ᑕᕝᕗᖓ ᓄᓇᕗᒻᒥ 

ᐅᔭᕋᑦᓴᖅᓯᐅᖅᑐᓕᕆᓂᕐᒧᑦ ᐱᓕᔾᔪᑎᒥᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐅᓄᓐᖏᑦᑐᑯᓗᐃᑦ ᑕᕝᕗᖓ ᐃᓚᓕᐅᑎᓚᐅᖅᓯᒪᔪᑦ 

ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ  

ᖃᔅᓯᐅᖕᒪᖔᖏᑦ ᑕᐃᒃᑯᐊ 

ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᕗᒻᒥ 

ᐅᔭᕋᒃᓯᐅᕐᓂᕐᒧᑦ ᑐᕌᖓᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᐊᓪ-ᑲᓇᔪᖅ: 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. 4,000 ᐊᑎᓕᐅᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

(ᑐᓵᔨᑎᒎᓐᖏᑦᑐᖅ) ᑕᕝᕙᓃᖏᑦᑑᒐᓗᐊᖅ ᑭᓯᐊᓂ  

ᓲᕐᓗ ᓴᓇᓐᖑᐊᖅᑐᓕᕆᓂᕐᒥᑦ 

ᐅᖃᐅᓯᖃᖃᑦᑕᖅᑲᐅᑎᓪᓗᖓ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᑦᑕᐅᖅ ᑕᒪᒃᑯᐊ 

ᐅᒃᑯᓯᒃᓴᓕᕐᓂᐊᕐᕕᐅᖃᑦᑕᖅᑐᐃᑦ ᓄᓇᕗᒻᒥ 

ᐸᕐᓇᐅᑎᓯᓐᓂ ᑕᑯᓚᐅᓐᖏᓐᓇᒪ. ᑕᒪᑦᓱᒧᖓ 

ᒥᓂᔅᑐᖃᐃ ᐅᖃᕆᐊᕈᓐᓇᖅᑲᖃᐃ, 

ᐅᓂᒃᑳᒐᓛᒍᓐᓇᖅᑲ ᖃᓄᐃᓕᖓᓕᕐᒪᖔᑦ ᑕᒪᒃᑯᐊ 

ᐅᖅᓱᑦᓴᕐᓂᐊᕐᕕᐅᖃᑦᑕᖅᑐᐃᑦ?  

 

ᖃᐅᔨᒪᒐᒪ ᑭᓐᖓᕐᓄᑦ ᖃᓂᑦᑐᒥ, ᑭᓐᖓᐃᑦ ᐊᒻᒪᓗ 

ᑭᒻᒥᕈᑦ ᐊᑯᓐᓂᖓᓃᑦᑐᒥᒃ ᐱᑕᖃᕐᒪᑦ ᐊᒻᒪᓗ 

ᐊᓯᖏᐅᒐᓗᐊᖅ. ᑭᓯᐊᓂ ᑕᒪᓐᓇ 

ᖃᓄᐃᓕᖓᕙᓪᓕᐊᓯᒪᒻᒪᖔᑦ 

ᐃᑲᔪᖅᑐᖅᑕᐅᖃᑦᑕᕐᒪᖔᑕᓘᓐᓃᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕈᔪᓕᕆᔨᒃᑯᓐᓄᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ 

ᐃᑲᔪᖅᓱᐃᖏᓐᓇᖃᑦᑕᕐᓂᐊᖅᑐᑦ 

ᐅᒃᑯᓯᒃᓴᓐᓂᐊᕐᕕᐅᖃᑦᑕᖅᑐᓂᒃ ᐊᒻᒪᓗ ᑐᒡᓕᐊᓂ 

ᐊᑐᖅᑕᐅᔪᒃᓴᐅᑕᐅᔪᒥᒃ. 

ᐋᖅᑭᒃᓱᐃᕙᓪᓕᐊᓯᒪᓕᖅᑐᒍᑦ ᑕᐃᒃᑯᐊ 

ᓴᓇᓐᖑᐊᖅᑏᑦ ᓴᓇᓐᖑᐊᕐᓂᓕᕆᓂᕐᓗ ᓄᓇᕗᒥ 

ᐃᑲᔪᖅᓱᖅᑕᐅᒃᑲᓐᓂᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᖃᖓᑭᐊᕐᖓᐃ ᑖᓐᓇ phase 

2 ᓴᖅᑭᑕᐅᒍᒫᕐᓂᐊᖅᑲ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᒪᑐᒪᓂ ᐊᕐᕌᒍᒥ 

ᐊᑐᓕᖅᑎᑕᐅᓯᒋᐊᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ 

ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓪᓗ. ᐱᕙᓪᓕᐊᔪᓕᕆᔨᒃᑯᑦ. 

ᑕᒪᒃᑭᕐᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ, 

ᓂᕈᐊᖅᑕᐅᔭᕆᐊᓖᑦ. $21,751,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᐅᕗᖓ K-6. 

ᐃᓄᒃᑎᑑᖓᔪᓂ ᕕ-6. ᑕᕝᕗᖓ 

ᐅᖃᕆᐊᖅᑳᕈᒪᖅᑰᕋᕕᑦ, ᒥᓂᔅᑐ ᐃᐊᓪ-ᑲᓇᔪᖅ, 

ᐱᕕᖃᖅᑎᓚᐅᑲᒡᓚᒋᑦ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᖏᖅᑕᐅᔪᒪᔪᖓ ᑖᓐᓇ 

ᑐᖏᓕᒃᑲᓐᓂᕋ ᐴᓂ ᒪᑲᐃᓴᒃ ᐊᓂᑎᑦᑐᒪᓪᓗᒍ 

ᐊᓯᐊᓂᒃ ᑕᕝᕗᖓ ᐃᖏᑦᑐᖃᕐᓂᐊᕐᒪᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᒥᓂᔅᑕ 

ᐊᓂᑎᑦᑎᔪᒪᒐᓗᐊᕐᒪᑕ ᐃᖅᑲᓇᐃᔭᖅᑎᒥᓂᒃ, 

ᑭᖑᕝᕖᖁᔨᒐᓗᐊᕐᒪᑦ ᒥᔅᑕ ᒪᑲᐃᓴᒃ ᐊᓂᖔᕐᓗᓂ 

ᐊᓯᐊᓂᒃ ᐃᖅᑲᓇᐃᔭᖅᑎᒥᒃ ᑕᕝᕗᖓᖅᑐᖃᕐᓗᓂ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖓ ᑕᕝᕙᓐᖓᑦ ᑲᑎᒪᕕᖕᒥᑦ 

ᓯᓚᑖᓄᐊᖅᑎᒃᑯᕕᐅᒃ ᐊᐃᑉᐸᖓᓗ ᐃᓯᖅᑎᖔᕐᓗᒍ. 

ᖁᔭᓐᓇᒦᒃ.  

 

ᐋᖅᑭᒐᓱᖕᓂᖏᓐᓂ ᐊᑎᖁᑎᖃᖅᑐᖓ ᐱᖓᓱᓂᒃ. 

ᑭᒃᑯᓂᒃᑯᐊ ᐃᓵᒃᓯᒪᕙᑦ? ᖁᔭᓐᓇᒦᒃ. ᒥᓂᔅᑐ ᐃᐊᓪ-

ᑲᓇᔪᖅ, ᓇᓗᓇᕐᓂᐊᓐᖏᒻᒪᑦ ᑎᑎᕋᖅᓯᒪᓂᐊᕐᒪᓪᓗ 

ᑖᓐᓇ ᑕᕝᕙᓂ ᐃᓚᒋᓕᐅᔾᔪᖅ ᑭᓇᐅᖕᒪᖔᑦ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᔮᓐ 

ᕼᐋᑭᓐᔅ, ᒥᓂᔅᑕᐅᑉ ᑐᒡᓕᕆᔭᐅᑲᐃᓐᓇᖅᑐᖅ 

ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᕼᐋᑭᓐᔅ, 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ. ᒫᓐᓇ 

ᑲᔪᓯᓂᐊᕋᑦᑕ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᑉᐱᐊᒐᓛᑲᐃᓐᓇᕐᓂᐊᕋᒪ 2015-ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓄᑦ. ᑕᐃᑲᓂ 

ᐅᖃᖅᓯᒪᔪᖅᑕᖃᓚᐅᕐᒪᑦ ᑖᒃᑯᐊᒎᖅ ᐱᓕᕆᕝᕖᑦ 

ᐸᕐᓇᐃᕙᓪᓕᐊᓂᐊᓕᖅᑐᑦ ᓴᓗᒻᒪᖅᓴᐃᓂᐊᕋᒥᒃ 

ᐲᔭᐃᓗᑎᒡᓗ ᒥᕝᕕᖕᓂ ᐅᑕᖅᑭᕕᑐᖃᕐᓂᒃ 

ᕿᑭᖅᑕᕐᔪᐊᒥ, ᓴᓪᓕᓂ, ᓇᓂᓯᕕᖕᒥ, ᓴᓂᑭᓗᐊᖅ, 

ᐊᒻᒪᓗ ᖃᐅᓱᐃᑦᑐᖅ.  

 

ᐃᒃᓯᕙᐅᑖᖅ, ᑎᓴᒪᐅᔪᖅᑐᓄᑦ ᐊᕐᕌᒍᓄᑦ ᑖᓐᓇ 

ᓂᓪᓕᐅᑎᒌᓐᓇᐅᔭᕋᒃᑯ ᐅᑕᖅᑭᕕᑐᖄᓗᐃᑦ ᑕᐃᒃᑯᐊ 

ᐊᒻᒪᓗ ᓄᓇᑦᑎᓐᓂ ᐱᑕᖃᕆᓪᓗᓂ.  

 

ᐊᒻᒪᓗ ᑖᒃᑯᓇᓂ 2015 ᐸᕐᓇᐅᑎᖏᓐᓂ 

ᐃᒪᐃᓕᖓᓚᐅᖅᓯᒪᔪᑦ: ᖃᐅᔨᓴᖅᑕᐅᕌᓂᒃᑐᑦ 

ᕿᑭᖅᑕᕐᔪᐊᖅ, ᓴᓪᓖᑦ, ᐊᒻᒪᓗ ᓴᓂᑭᓗᐊᖅ. 

ᓇᓗᓇᐃᖅᓯᓚᐅᖅᑐᑦ ᖃᓄᑎᒋ 

ᐃᖅᑲᓇᐃᔮᕆᔭᐅᔭᕆᐊᖃᕐᓂᐊᕐᒪᖔᑦ ᓴᓂᑭᓗᐊᖅ, 

ᓇᓂᓯᕕᒃ ᖃᐅᓱᐃᑦᒃᑐᕐᓗ ᑲᒪᒋᔭᐅᒋᐊᓚᐅᓐᖏᑦᑐᑦ. 

ᑖᒃᑯᐊ 2015-16 ᐊᕐᕌᒍᐊᓄᑦ ᓄᒃᑎᖅᑕᐅᓂᐊᑦᒃᑐᑦ.  

 

2016-17-ᒥ ᐸᕐᓇᐃᓂᖅ ᓴᓗᒻᒪᖅᓴᐃᓂᐊᕐᓂᕐᒧᑦ  

ᐊᒻᒪᓗ ᐱᔭᐅᓂᐊᕐᓂᕐᒧᑦ ᐅᑕᖅᑭᕕᑐᖃᕐᓂ 

ᐋᖅᑭᒃᑕᐅᓂᐊᖅᑐᑦ ᑖᒃᑯᓇᓂ ᑎᓴᒪᓂᒃ ᓄᓇᓕᓐᓂ.  

ᐅᓪᓗᒥᐅᓕᖅᑎᓪᓗᒍ ᐸᕐᓇᐅᑎᓂᒃ 

ᐅᖃᖅᓯᒪᒃᑲᓐᓂᕐᒥᔪᖅ ᐸᕐᓇᐃᓂᖅ 

ᓴᓗᒻᒪᖅᓴᐃᓂᐊᕐᓂᕐᒧᑦ, ᐲᔭᐃᓂᐊᕐᓂᕐᒧᓪᓗ 

ᐅᑕᖅᑭᕕᑐᖃᕐᓂᒃ ᓄᓇᓕᖕᓂ ᑎᓴᒪᓂᒃ. 

 

ᓲᕐᓗᓕ ᐱᑐᖃᕈᓗᖕᓂᒃ ᐃᔾᔪᐊᑐᐊᓐᓇᖅᖢᒋᑦ ᓄᑖᒧᑦ 

ᐊᕐᕌᒍᕐᒧᑦ ᐃᓕᓯᖃᑦᑕᖅᖢᓯ. ᐅᓪᓗᒥ  

ᓇᓗᓇᐃᖅᓯᕕᐅᔪᓐᓇᖅᐳᖓ  

ᖃᓄᐃᓕᐅᖅᓯᒪᓕᕐᒪᖔᑦᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᖕᒪᒍ. ᑖᓐᓇ 

ᐃᓕᓐᓂᐊᖃᑦᑕᕆᐊᖃᖅᑕᓕᒫᕗᑦ ᐸᕐᓇᐅᑎᑦᑎᓐᓄᑦ 

ᐊᕐᕌᒍ, ᐊᕐᕌᒍᑕᒫᑦ ᑕᐃᒃᑯᐊ ᐅᑕᖅᑭᕕᑐᖃᐃᑦ 

ᐲᔭᖅᑕᐅᓂᐊᕐᒪᑕ, ᓲᕐᓗ ᓴᓂᑭᓗᐊᕐᒥ, 

ᕿᑭᖅᑕᕐᔪᐊᖅ, ᓴᓪᓕᕐᓂᑦ, ᖃᐅᓱᐃᑦᑐᒥᓗ. ᑖᒃᑯᐊ 

ᑎᑎᕋᖅᑕᐅᓯᒪᐃᓐᓇᖅᑐᑦ ᐊᕐᕌᒍᑕᒫᑦ 

ᐆᒃᑐᐃᓐᓇᐅᔭᕋᑦᑕ ᑕᒃᑯᓂᖓ ᐅᑕᖅᑭᕕᑐᖃᕐᓂᒃ 

ᐲᔭᐃᔪᒪᓪᓗᑕ.  

 

ᑮᓇᐅᔭᓂᒃ ᑐᒃᓯᕋᐃᓐᓇᖃᑦᑕᕆᐊᖃᖅᑐᒍᑦ ᐊᒻᒪ 

ᖃᐅᔨᒪᓪᓗᓂ ᑖᓐᓇ. ᖃᐅᔨᓴᕐᓂᑦᑎᓐᓃᑦᑐᓄᑯᐊ 

ᑖᒃᑯᐊ ᑎᓴᒪᑦ ᓄᓇᓖᑦ ᑕᐃᖅᑲᐅᔭᕗᑦ. ᑕᐃᓐᓇ 

ᐅᑕᖅᑭᕕᑐᖃᖅ ᓴᓂᑭᓗᐊᕐᒥ, ᕿᑭᖅᑕᕐᔪᐊᕐᒥ 

ᐅᑕᖅᑭᕕᑐᖃᖅ, ᓴᓪᓕᕐᓂ ᒍᕌᔾᔨᑐᖃᕕᓂᖅ, 

ᖃᐅᓱᐃᑦᑐᖅ ᒍᕋᔾᔨᕕᓂᖅ.  

 

ᑖᒃᑯᐊ ᐱᓕᕆᕝᕕᒃᐳᑦ ᐊᑭᑐᔪᖅᑐᕈᑎᒃᓴᓂᒃ 

ᑐᒃᓯᕋᐃᓐᓇᐅᔭᖃᑦᑕᕆᐊᓖᑦ ᐲᔭᖅᑕᐅᔪᓐᓇᕐᓂᐊᕐᒪᑕ 

ᑕᒪᒃᑯᐊ ᐃᒡᓗᕐᔪᐊᑦ 2017-18-ᒥ. ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ 

ᐊᖏᖅᑕᐅᓚᐅᖅᓯᒪᓐᖏᑦᑐᒍᑦ ᑮᓇᐅᔭᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍᓗ ᑖᒃᑯᐊ 

ᐃᓖᓐᓇᖃᑦᑕᕐᓂᐊᖅᑕᕗᑦ ᐸᕐᓇᐅᑎᑦᑎᓐᓄᑦ 

ᑮᓇᐅᔭᖅᑕᕐᑲᓪᓚᖕᓂᐊᕐᓂᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᓇᓂ ᐱᓕᕆᐊᑦ ᐸᕐᓇᐅᑎᖏᓐᓂ ᐅᖃᖅᓯᒪᔪᑎᑦ, 

ᑖᒃᑯᐊ ᐃᖅᑲᓇᐃᔭᖑᔭᕆᐊᓕᑦ ᓴᓂᑭᓗᐊᕐᒥ  

ᓇᓗᓇᐃᖅᓯᒪᓕᖅᖢᒋᑦ ᖃᑦᓯᑖᓚᕌᕋᔭᕐᒪᑦ. ᑕᐃᓐᓇ 

ᓴᓗᒻᒪᖅᓴᖅᑕᐅᓐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᑕᐃᒃᑯᐊ 

ᐃᒍᑦᑎᖅᑕᐅᕙᑉᐸᑕ ᑕᒪᓂ $400,000-

ᖏᓐᓃᓂᐊᕐᓂᕋᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ $400,000-ᓗ ᓴᓂᑭᓗᐊᕐᒧᑐᐃᓐᓇᖅ 

ᐅᕝᕙᓘᓐᓂᑦ ᐃᓘᓐᓇᖏᓐᓄᑦ ᑕᐃᒃᑯᓄᖓ ᑎᓴᓄᑦ 

ᑕᐃᖅᑲᐅᔭᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ $400,000 

ᓴᓂᑭᓗᐊᑐᐃᓐᓇᕐᒧᑦ ᐊᑐᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ.  

 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᐅᐊᑦᓯᐊᒃᑲᓐᓂᖅ ᐅᖃᖅᑲᐅᔪᑎᑦ 

ᐊᑭᑐᔪᖅᑐᕈᑎᒃᑲᓐᓂᕉᖅ ᑐᒃᓯᕋᓚᐅᖅᑐᑎᑦ 

ᑕᒪᑐᒧᖓ ᐊᑐᕋᔭᖅᑐᓂᒃ. ᒥᓂᔅᑕᐃᑦ ᑲᑎᒪᔨᖏᓐᓄᑦ, 

ᐃᓘᓐᓇᖏᓐᓄᑦ ᑮᓇᐅᔭᖅᑐᕈᑎᒃᓴᓂᒃ 

ᑐᑦᓯᕋᓚᐅᖅᐲᑦ ᐅᕝᕙᓘᓐᓂᑦ ᓴᓂᑭᓗᐊᑐᐃᓐᓇᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕌᖃᓚᐅᖅᑐᒍᑦ 

ᑕᐃᒃᑯᐊ ᐊᑐᕐᓂᖅᖢᓂᑎᒍᑦ ᑎᓴᒪᐃᑦ ᑕᐃᖅᑲᐅᔭᒃᑲ 

ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑐ ᐅᖃᖅᑲᐅᖕᒥᔪᖅ, ᑖᓐᓇ 

ᐊᒡᒍᖅᑕᐅᓚᐅᕋᓗᐊᕐᒪᑦ ᑐᒃᓯᕌᕆᓚᐅᖅᑕᕋᓗᐊᖓ 

8-ᓄᑦ ᐊᕐᕌᒍᓄᑦ. ᑭᓱᒥᒃ ᐱᔾᔪᑎᖃᖅᖢᑎᖏᒃᑯᐊ 

ᑮᓇᐅᔭᖅᑖᖅᑎᑦᓯᓇᓱᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$400,000-ᑐᕐᓂᐊᕐᓂᕋᖅᑲᐅᒐᖕᓂ ᓴᓂᑭᓗᐊᑐᐊᖅ. 

ᓇᓗᓇᐃᖅᓯᑲᐃᓐᓇᕈᓐᓇᖅᐲᑦ ᖃᓄᐃᑦᑐᓂᒃ 

ᐱᕙᓪᓕᐊᔾᔪᓯᕐᓂᒃ ᐊᑐᕆᐊᖃᕐᒪᖔᑦᑕ? ᑖᓐᓇ 

ᐃᒡᓗᕐᔪᐊᖅ ᖃᓄᖅ ᐃᒍᑦᑎᖅᑕᐅᓚᐅᕐᓗᓂ, 

ᐴᖅᑲᖅᑕᐅᓗᑎᒃ ᐊᐅᓪᓚᖅᑎᑕᐅᓗᑎᒃ, ᐅᕝᕙᓘᓐᓃᑦ 

ᐲᔭᖅᑕᐅᓚᐅᕐᓗᓂ ᓴᐅᔭᐅᓂᐊᖅᐸ ᑕᐃᒃᑯᐊ 

ᐊᒥᐊᒃᑯᕐᓗᑯᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐋᑭᓐᔅ ᑖᔅᓱᒥᖓ  

ᑭᐅᑎᓐᓂᐊᕋᒃᑯ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ.  

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᐃᒡᓗᕐᔪᐊᖅ ᐲᖅᑕᐅᖦᖤᖅᐳᖅ, ᐃᓛᒃ 

ᐊᒍᖅᑎᖅᑕᐅᖅᖤᖅᐳᑦ, ᐊᒻᒪ ᐊᐅᓪᓚᖅᑎᑕᐅᓗᑎᒃ. 

ᐃᓚᖏᑦ ᑕᐃᒃᑯᐊ ᐊᒥᐊᒃᑯᕐᓗᖏᑦ  

ᓴᐅᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᕋᓗᐊᑎᑦ 

ᐋᒡᒑᖅᑕᐅᓚᐅᕐᒪᑕ, ᖃᖓ ᑕᐃᒪ ᑮᓇᐅᔭᓂᑦ 

ᑐᒃᓯᕋᒃᑲᓐᓂᕐᓂᐊᖅᐱᑦ ᑕᒪᓐᓇ ᐱᒋᐊᕈᓐᓇᕐᓂᐊᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᒃᓴᓕᐅᕐᓂᖅ 

ᐊᑐᒃᑲᓐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐅᖃᐅᓯᒃᓴᑐᐃᓐᓇᖅ, ᖃᐅᔨᒪᓪᓗᖓ 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᑐᒃᓯᕌᕆᔭᐅᔪᑦ ᑮᓇᐅᔭᑦ 

ᑖᒃᑯᓄᖓ ᑎᑎᕋᓛᖅᑯᖓ ᑖᔅᓱᒧᖓ ᑮᓇᐅᔭᓂᑦ 

ᐱᑎᑕᐅᔪᒪᓗᖓ. ᐃᑦᓯᓐᓇᑯᑐᐃᓐᓇᐅᒻᒪᑦ ᐃᒐᓛᖏᑦ 

ᐃᒐᓛᖃᔮᕈᓐᓃᖅᑐᑦ ᐹᖓᓗ ᓂᕕᖓᓪᓗᓂ ᐃᒻᒥᓂᒃ 

ᓄᖑᑉᐸᓪᓕᐊᑐᐃᓐᓇᓕᕐᒪᑦ. ᑕᒪᓐᓂᓇ 

ᐊᒃᓱᕉᑎᒋᓯᒪᓕᖅᐸᕋ 8-ᓄᑦ ᐊᕐᕌᒍᓄᑦ, 

ᖃᓄᖅᑑᖅᑕᐅᔭᕆᐊᖃᓪᓚᕆᑦᑐᖅ ᑕᐃᓐᓇ  

ᓴᓗᒻᒪᖅᓴᖅᑕᐅᓂᐊᕐᒪᑦ ᐃᒡᓗ. ᐅᖃᐅᓯᑐᐃᓐᓇᖅ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐅᖃᑐᐃᓐᓇᕋᓗᐊᖅᑎᓪᓗᒍ, ᒥᓂᔅᑕ ᐃᐊᓪ-ᑲᓇᔪᖅ 

ᐱᕕᖃᖅᑎᑦᑐᒪᓪᓗᑎᑦ. ᒥᓂᔅᑐ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᒪᓕᒐᓕᐅᖅᑎ.  

ᑐᓐᖓᓱᒃᑎᑦᑎᑲᔭᖅᐳᒍᑦ ᑎᑎᖅᑲᓂᑦ ᑕᐃᒪᐃᑦᑐᓂᒃ 

ᑐᓐᖓᓱᒃᑎᑦᑎᒐᔭᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᑉᐱᑕ 

ᐃᓄᒃᑎᑐᑦ ᕕ-4? 

 

ᐃᒃᓯᕙᐅᑕᖅ: ᐄ, ᕕ-6. 

 

ᓲᔪᖅ: ᐊᒻᒪ ᑐᓐᖓᓱᒋᑦ ᒥᓂᔅᑕ 

ᐃᖏᕐᕋᔪᓕᕆᔨᒃᑯᓐᓄᑦ. ᑕᐃᓐᓇᓗ ᐱᓕᕆᔨᖓ, 

ᐊᑎᓯ ᑕᐃᔪᓐᓇᖏᓐᓇᒃᑭᑦ, ᑐᓐᖓᓱᒋᑦᑎ.  

 

ᐅᕙᓂ ᐸᕐᓇᐅᑎᔅᓯᓐᓂ 2017-2020, ᑕᕝᕙᓂ 

ᐱᓕᕆᐊᖑᓂᐊᖅᑐᓂᑦ ᐸᕐᓇᐅᑎᓂᒃ 

ᐅᖃᖅᓯᒪᔪᖃᕐᒪᑦ, ᓄᑖᑦ ᑕᐃᒃᑯᐊ ᑕᒻᒪᕇᒃᑯᑏᑦ, 

ᐋᖅᑭᒃᓱᖅᑕᐅᕙᓪᓕᐊᓂᐊᕐᒪᑕᒎᖅ, ᐊᕐᕕᐊᑦ, 

ᐸᖕᓂᖅᑑᖅ, ᕿᑭᖅᑕᕐᔪᐊᖅ ᐊᒻᒪ ᑭᒻᒥᕈᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᑲᐅᓯᕚᓪᓕᖁᔭᐅᓪᓗᑎᒃ, 

ᐊᒃᐸᖅᐸᓪᓕᐊᔪᓄᑦ ᐊᒻᒪ ᒥᑦᑐᒪ’ᓇᖅᓯᓗᑎᒃ, 

ᓯᓚᑲᒻᒪᐅᑎᓪᓗᒍ.  

ᑖᒃᑯᐊ ᐋᖅᑭᒃᓱᖅᑕᐅᕙᓪᓕᐊᓕᖅᐹᑦ ᐅᕝᕙᓘᓐᓃᑦ 

ᑭᓱ ᐊᕐᕌᒎᓕᖅᐸᑦ ᐱᔭᕇᖅᑕᐅᔪᒫᖅᐸᑦ ᑖᒃᑯᐊ 

ᓄᓇᓖᑦ ᐱᖓᓱᑦ? ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐱᓕᕆᐊᖑᓯᒪᔪᐃᑦ ᐱᖓᓱᑦ 

ᐱᔭᕇᖅᑕᐅᓯᒪᔪᑦ ᑭᓯᐊᓂ ᐊᓯᖏᑦ ᑖᒃᑯᐊ  

ᑎᑭᑉᐸᓪᓕᐊᔪᓄᑦ, ᒥᑦᑕᖅᐸᓪᓕᐊᔪᓄᑦ ᓱᓕ 

ᑕᐃᒃᑯᓄᖓ ᓈᕝ ᑲᓇᑕ−ᖑᓂᕋᖅᑕᑯᓐᓄᑦ 

ᑐᒃᓯᕋᐅᑎᒋᒋᐊᓕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ  

ᓇᓗᓇᕐᓂᖏᑦᑐᑯᓘᒐᓗᐊᕐᒪᑦ. ᐊᒻᒪ 

ᐱᖓᓱᐃᓕᖅᑲᖓᔪᓂᒃ ᑕᕝᕙᓂ ᐊᐱᕆᓂᐊᕋᒪ. 

ᑖᒃᑯᐊ ᓯᓚᑖᒎᖓᖅᑰᕐᒥᖕᒪᑦ ᑕᓪᓕᒪᑦ ᐊᓯᖏᑦ 

ᒥᕝᕖᑦ, ᓲᕐᓗ ᓇᓗᓇᐃᖅᓯᒪᖕᒥᔪᑦ 

ᒥᑭᔫᑎᑖᒃᑲᓐᓂᕐᓂᐊᕐᓂᖏᓐᓂᒃ ᑕᒻᒪᕇᒃᑯᑎᓂᒃ. 

ᑖᒃᑯᐊᓕ ᑭᒃᑯ ᓄᓇᓖᑦ ᑖᒃᑯᐊ ᑕᓪᓕᒪᑦ ᑕᒪᑐᒥᖓ 

ᐅᖃᐅᓯᖃᖅᐸ? ᑕᒪᑐᒥᖓ ᑐᑭᓯᑎᒋᐊᓚᐅᕐᒥᖓ. 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᑉᐱᐊᕐᔪᒃ, ᐃᖃᓗᑦᑑᑦᑎᐊᖅ, 

ᑭᓐᖓᐃᑦ, ᑲᖏᖅᑐᒑᐱᒃ, ᓴᓪᓖᑦ, ᓴᓂᕋᔭᒃ, ᑭᒻᒥᕈᑦ, 

ᐸᓐᓂᖅᑑᖅ ᐊᒻᒪ ᕿᑭᖅᑕᕐᔪᐊᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᑖᒃᑯᐊ ᑐᑭᓯᔪᒪᕐᔪᐊᕋᒃᑭᑦ ᐊᒻᒪ ᑖᓐᓇ 

ᐱᖓᔪᖓᑦ ᐱᖁᑎᕐᔪᐊᓕᐅᖅᑐᖃᔾᔮᖏᒻᒪᒡᒎᖅ 

ᑕᑉᕙᓂ ᖁᓕᑦ ᐅᓇᓗᑭᐊᖅ (10) ᑭᓱᑭᐊᕐᖑᓇ. 

ᐊᓯᖏᑦ ᐱᖁᑎᕐᔪᐊᓕᐅᕐᕕᐅᒋᐊᓖᑦ ᐱᖁᑎᕐᔪᐊᓂᒃ 

ᓴᓇᕝᕕᐅᓂᐊᖅᑐᑦ. ᓇᓕᐊᑦ ᒥᕝᕖᑦ 

ᐱᖁᑎᕐᔪᐊᓕᐅᕐᕕᐅᔭᕆᐊᖃᕐᓂᐊᖅᐸᑦ, ᓇᓕᐊᑦ  

ᑖᒃᑯᐊ ᓴᓇᔭᐅᕕᖃᕆᐊᖃᓛᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᑖᒃᑯᐊ 

ᑭᖑᓪᓖᑦ ᖁᓖᑦ ᒥᑦᑕᕐᕖᑦ ᒥᑦᑕᕐᕕᖏᑦ 

ᐊᖅᑭᑦᓱᖅᑕᐅᒋᐊᖃᕈᒫᖅᑐᐃᑦ ᐱᓕᕆᐊᖑᔭᕆᐊᓖᑦ. 

(ᑐᓵᔨᑎᒍᑦ) ᑖᒃᑯᐊ ᑎᑎᕋᐅᔭᖅᑕᐅᒃᑲᓐᓂᕆᐊᓖᑦ 

ᖁᓖᑦ ᒥᑦᑕᕐᕖᑦ ᐸᐃᑉᐹᖅᑖᓚᐅᖅᑎᓪᓗᒋᑦ ᓄᑖᓂᒃ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᒥᑦᑕᕐᕕᖓᓂᒃ 

ᐱᓕᕆᐊᖑᔭᕆᐊᖃᕐᓂᖏᓐᓂᒃ ᓯᕗᓂᑦᓴᑎᓐᓄᑦ 

ᑖᓐᓇ ᑐᕌᖅᑐᖅ: ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, 

[ᐅᖅᓱᖅᑑᖅ], ᐃᒡᓗᓕᒃ, ᑰᒑᕐᔪᒃ, ᖁᕐᓗᖅᑑᖅ,  

ᒥᑦᑎᒪᑕᓕᒃ, ᓇᐅᔮᑦ, ᑕᓗᐊᕐᔪᐊᖅ ᐊᒻᒪ ᑎᑭᕋᕐᔪᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ. ᑖᒃᑯᐊ ᓴᓇᔭᐅᔾᔪᑎᒋᓂᐊᖅᑕᖏᑦ 

ᑕᐃᒃᑯᐊ ᖁᓖᑦ ᒥᕝᕖᑦ. ᑖᒃᑯᐊ 

ᓯᐅᖅᑭᖅᓱᖅᑕᐅᑲᓐᓂᕐᓂᐊᖅᐹᑦ ᑕᒪᑐᒥᖓ 

ᑕᐃᒪᓐᓇᐅᓇ ᐅᖃᐅᓯᖃᖅᑑᖅ? ᑭᓱᒥᓄᓇ 

ᐅᖃᐅᓯᖃᖅᑐᖅ? ᑕᒪᑐᒥᖓ ᑐᑭᓯᑦᑎᐊᕈᒪᕗᖓ. 

ᖃᖓᒍᑦ ᓯᐅᕋᓕᖅᑐᖅᑕᐅᒃᑲᓐᓂᕐᓗᑎᒃ ᐅᕝᕙᓘᓐᓃᑦ 

ᐊᓯᐊᓂᒃ ᓴᓇᓗᑎᒃ? ᖃᓄᖑᓇ ᑕᐃᒪᓐᓇ 

ᐋᖅᑭᒃᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᑖᓐᓇ ᓯᐅᕋᖅ, 

ᑭᓱᐃᒃᑯᐊ ᐅᔭᕋᓛᑦ. ᓱᓇᐅᓂᕋᖅᑕᕈᓗᐃᓂᒃᑯᐊ 

ᒪᒥᐊᓇᖅ ᐳᐃᒍᕐᒥᒐᒪ ᐃᒃᓯᕙᐅᑕᖃᖅᑑᖅ. ᑕᒪᓐᓇ 

ᐱᔾᔪᑕᐅᓗᐊᓐᖏᑦᑐᖅ ᐊᓯᖔᖏᑦ ᑕᑉᕙᓂ 

ᒥᑦᑕᕐᕕᖕᒥ ᐋᖅᑭᑦᑕᐅᒋᐊᖃᖅᑑᑎᖏᑦ 

ᐱᓕᕆᐊᖑᔭᕆᐊᖃᕐᓂᖏᓐᓄᑦ. ᑖᓐᓇ 

ᓇᓗᓇᐃᖅᓯᒪᖔᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑕᐅᖃᑦᑕᖅᓯᒪᔪᖅ−ᑐᖄᓘᓕᖅᑐᖅ ᐃᓚᖓᓂᒃ 

ᐊᐱᕆᒃᑲᓐᓂᕈᒪᓪᓗᖓ. ᒪᒃᑯᐊ ᐊᖁᒍᓐᓇᐅᑏᑦ  

ᒥᒃᓵᓄᑦ ᐃᖏᕐᕋᔾᔪᑎᓕᕆᓂᕐᒥ ᑕᑉᕙᓃᒻᒪᑦ 

ᐃᓚᐅᖃᑕᐅᓯᒪᖕᒪᑦ ᐃᖏᕐᕋᔾᔪᑎᓕᕆᓂᖅ. ᑕᐃᑲᓂ 

ᑕᒪᓐᓇ ᐅᖃᐅᓯᐅᔪᑐᖃᐅᓯᒪᖃᑦᑕᕐᒪᑦ ᐊᒻᒪᓗ 

ᒥᓂᔅᑕᐅᔪᓂᒃ ᑭᐅᔭᐅᖏᓐᓇᖅᓯᒪᓲᖑᓚᐅᖅᓯᒪᓪᓗᓂ.  

ᐅᓇ ᐱᔾᔪᑎᒋᓗᐊᖅᖢᒍ ᒪᓕᒐᓕᐅᖅᑎᓂ 

ᐊᑕᐅᓯᐅᓐᖏᓪᓚᕆᒃᑐᓂᒃ 

ᐅᖃᐅᓯᐅᖃᑦᑕᖅᓯᒪᓂᑰᖕᒪᑦ. 

ᐊᑯᓂᐅᓇᔭᓪᓚᑦᑖᖃᑦᑕᕐᓂᖏᑦ ᐅᑕᖅᑭᓇᓱᒃᑐᑦ 

ᐊᖁᒍᓐᓇᐅᑎᖏᓐᓂᒃ ᐃᓚᖏᑦ ᐊᕐᕌᒍᑦ 

ᐊᕐᕌᒍᓗᒃᑖᕐᓘᓐᓃᑦ ᐅᖓᑖᓄᓪᓘᓐᓃᑦ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑕᖅᑭᖃᑦᑕᕐᒪᑕ. ᓱᓇᒧᒃᑭᐊᖅ? ᓱᓇᒧᑦ 

ᐱᔾᔪᑎᖃᕐᒪᖔᑕ ᖃᐅᔨᒪᓐᖏᑦᓯᐊᒻᒪᕆᒃᑐᖓ. 

 

ᑭᓯᐊᓂ ᐆᒥᓐᖓᑦ ᖃᐅᔨᒪᔭᓐᓂᒃ ᑭᒡᒐᖅᑐᖅᑕᓐᓂᒃ 

ᐅᖃᐅᓯᖃᕈᒪᓪᓗᖓ ᐆᑦᑑᑎᒋᑐᐃᓐᓇᕐᓗᒍ. 

ᑐᓴᖅᑎᑕᐅᓯᒪᒐᓚᒃᑑᔮᖅᖢᖓᓗ ᑕᐃᑯᖓ ᐆᒃᑐᖅᑐᑦ 

ᑕᒪᒃᑯᐊ ᓲᖃᐃᒻᒪᑦ GLO-ᑯᑎᒍᑦ 

ᐅᐸᒍᑏᓐᓇᓲᖑᖕᒪᑕ ᐊᖁᒍᓐᓇᐅᑎᒥᒃ 

ᐆᒃᑐᓕᕌᖓᒥᒃ. ᑲᖏᖅᖠᓂᕐᒧᑦ 

ᐊᐅᓪᓚᖅᑎᑕᐅᖃᑦᑕᕐᒪᑕ. ᐅᓇ 

ᐱᔾᔪᑕᐅᖃᑕᐅᓐᖏᒃᑲᓗᐊᕐᒪᖔᑦ ᖃᐅᔨᒪᓇᔭᕐᒪᖔᑦ 

ᖃᖏᖅᖠᓂᕐᒥᒃ ᐱᓕᕆᔨᖃᕐᒪᑕ ᓲᖃᐃᒻᒪ regional 

office-ᖑᖕᒪᑦ ᑭᕙᓪᓕᕐᒥ. ᑭᕙᓪᓕᕐᒥ ᑲᖏᖅᖠᓂᖅ 

ᐊᐅᓪᓚᑎᑦᑎᕕᐅᒐᔪᖕᒪᑦ ᓱᓇᑐᐃᓐᓇᑦᑎᐊᒻᒪᕆᖕᓄᑦ 

ᐆᒃᑐᖅᑕᐅᓂᐊᖅᑐᓂᒃ ᖃᓄᐃᑦᑐᑐᐃᓐᓇᕐᓂᒃ. 

ᐱᓕᕆᔨᖓ ᐃᓄᑑᓕᓪᓚᕆᖃᑦᑕᖅᑰᕐᒪᑦ 

ᑕᐃᒪᐃᓐᓇᐃᑦᑑᓂᖓᓂᒃ ᐱᔾᔪᑕᐅᖃᑦᑕᖅᓯᒪᖅᑰᕐᒪᑦ.  

 

ᑕᒪᓐᓇ ᑐᓴᐅᒪᓇᔭᖅᐸᖓ, ᑕᐃᒪᓐᓇᐅᓂᖓᓅᑦ 

ᐱᓕᕆᔨᖃᓐᖏᓗᐊᕐᓂᖏᓐᓄᑦ ᑕᐃᒪᓐᓇᐃᑦᑐᓄᑦ 

ᐊᑯᓂᕐᔪᐊᓗᐊᕌᓗᒃ ᐅᑕᖅᑭᑎᑕᐅᖃᑦᑕᖅᐸᑦ 

ᐊᖁᒍᓐᓇᐅᑎᑖᕋᓱᒃᑑᒐᓗᐊᑦ? ᓯᕗᓪᓕᕐᒥ ᑖᔅᓱᒥᖓ 

ᐊᐱᕆᓚᐅᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᓐᓇ ᐃᓚᒋᔭᐅᒍᓐᓇᕐᒥᔪᖅ ᐊᒻᒪ 

ᐊᓯᖏᑦ ᐱᔾᔪᑕᐅᒍᓐᓇᕆᓪᓗᑎᒃ. ᑖᓐᓇ  

ᒐᕙᒪᓕᕆᔨᒃᑯᓐᓄᑦ ᓄᓇᓕᓐᓂᑦ ᐃᓚᖏᑦ 

ᐱᓕᕆᔨᐅᓪᓗᑎᒃ ᐱᓕᕆᑦᑎᐊᖅᑐᐊᓗᐃᑦ ᐊᒥᓱᑦ. 

ᐃᓚᖏᑦ ᐃᓕᓐᓂᐊᖅᑎᑕᐅᕌᓂᒃᓯᒪᓐᖏᑦᑐᑦ ᐊᒻᒪ 

ᐃᓚᖏᑦ ᐊᐅᓪᓚᖅᑎᑦᓯᕙᒻᒪᑕ ᐃᓚᑰᔪᓂᒃ. ᓲᕐᓗ 

ᐃᓅᕕᒥᓂᖅᓯᐅᑎᓂᓪᓘᓐᓃᑦ  

ᓇᔅᓴᖅᓯᒪᔭᕆᐊᓕᐅᒐᓗᐊᓂᑦ ᐃᓛᓐᓂ 

ᐱᑕᖃᖅᐸᒐᓂ. ᑖᓐᓇ ᐆᑦᑑᑎᑐᐃᓐᓇᖅ. 

 

ᐊᓯᖏᓐᓂᓪᓗ ᐱᑕᖃᓐᖏᑐᐃᓐᓇᕆᐊᓕᒃ. 

ᐅᓇᑦᑕᐅᖅ ᐱᔾᔪᑕᐅᒍᓐᓇᕐᒥᔪᖅ. 

ᐋᖅᑭᐸᓪᓕᐊᒐᓱᑦᑕᕘᒐᓗᐊᖅ ᐱᓕᕆᔾᔪᑎᖏᑦ 

ᐱᑐᖄᓘᒻᒪᑕ. ᑖᓐᓇ ᐊᕐᕌᒍᒋᓂᐊᖅᑕᑎᓐᓂ 2018 

ᓄᓇᓕᓕᒫᑦ ᓄᑖᓂᑦ ᐱᖃᐅᕐᓂᐊᓕᖅᑑᒐᓗᐊᑦ.  

ᑖᓐᓇ ᐱᔾᔪᑕᐅᓯᓐᓈᖅᑐᖅ. ᒫᓐᓇ ᖃᕆᑕᐅᔭᖅᑎᒍᑦ, 

ᓱᑲᑦᑐᑯᓪᓘᓐᓃᑦ ᐊᐅᓪᓚᖅᑎᑕᐅᖃᑦᑕᖏᒻᒪᑕ. 

ᑎᑎᖅᑲᓂᐊᕐᕕᒃᑯᑎᒍᑦ ᐊᐅᓪᓚᖅᑎᑕᐅᕙᑦᑐᑦ ᐊᒻᒪ 

ᑎᑎᖅᑲᓂᐊᕐᕕᒃᑯᑎᒍᑦ ᐅᑎᖅᑎᑕᐅᓕᕆᓪᓗᑎᒃ. 

ᑕᒪᓐᓇ ᓱᒃᑲᐃᔾᔪᑕᐅᓯᓐᓈᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᐋᖁᐊᖅ): ᒥᔅᑐ ᒫᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᐃᓐᓇ ᒐᕙᒪᒃᑯᓐᓂᑦ ᐱᓕᕆᔨᒋᔭᐅᔪᖅ GLO, 

ᑕᐃᑲᓂ ᓴᖅᑭᓕᓵᕐᒪᑦ. ᑕᐃᑲᓃᑦᑐᑐᖃᐅᓯᒪᖕᒪᑦ 

ᐊᒻᒪᓗ ᐃᓕᓐᓂᐊᖅᓯᒪᑦᑎᐊᖅᖢᓂ. 

ᐱᓕᕆᔪᓐᓇᕐᓂᖓᓗ ᖃᐅᔨᒪᑦᑎᐊᖅᖢᒍ. 

ᑕᐃᒪᓐᓇᐃᑦᑑᒻᒪᑦ. ᐅᑯᐊ ᑭᓯᐊᓂ 

ᐊᐱᕆᓚᐅᕐᓚᖓᐃᑦ ᑭᕙᓪᓕᕐᒥ ᑕᒪᒃᑯᐊ 

ᓄᑖᓐᖑᖅᑎᖅᑕᐅᓯᒪᓐᖏᑦᑐᑦ ᐊᔾᔨᓕᐅᕈᑏᖅᑲᐃ 

ᑕᒪᒃᑯᐊ ᐱᓕᕆᔪᑎᖏᑦ, ᖃᑦᑎᐅᕙᑦ? ᐊᒻᒪᓗ 

ᖃᑦᑎᑦ ᐱᓯᒪᓕᐊᓂᒃᐸᑦ ᑭᕙᓪᓕᕐᒥ? 

ᖃᐅᔨᒪᓇᔭᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓵᓐᓃᖏᑦᑑᒐᓗᐊᖅ ᓇᓪᓕᐊᑦ 

ᐱᖃᖅᑐᐃᓐᓇᐅᒋᐊᓕᐅᒐᓗᐊᑦ. ᖃᓄᖅ 

ᐱᐅᑎᒋᒻᒪᖔᑕ. ᓄᓇᓖᑦ ᓇᓪᓕᐊᒃ ᓵᓃᖏᒻᒪᑕ. 

ᑖᔅᓱᒧᖓ ᑐᓂᑦᓯᐊᕈᓐᓇᕋᔭᖅᑐᒍ ᑭᖑᓂᑦᑎᓐᓂ.  

ᐃᓚᖏᑦ ᐊᑲᐅᓐᖏᓪᓕᐅᕈᑕᐅᖃᑦᑕᖅᑐᑦ 

ᓇᓗᓇᓐᖏᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒪ ᑕᒪᒃᑯᐊ 

ᐱᓗᐊᖅᑐᒥᓂᓛᒃ ᐃᒥᖅᑕᖅᑎᐅᔪᑦ ᑕᒪᒃᑯᓂᖓ 

ᐊᖁᓲᖑᔪᑦ ᐊᖏᔪᓂᒃ, ᐱᖃᖅᐸᒌᔭᖅᑐᑦ. 

ᒫᓐᓇᒧᓪᓘᓐᓃᑦ ᑕᐃᒪ ᐃᓚᖏᑦ ᐅᑕᖅᑭᓯᒪᓕᖅᑐᑦ 

ᐅᑭᐅᓗᒃᑖᖅ ᐅᖓᑖᓄᑦ. ᐊᖁᑦᑐᓐᓇᐅᑎᖃᕐᓗᑎᑦ 

ᑭᓯᐊᓂ ᐱᓕᕆᔪᓐᓇᕐᒪᑕ ᑭᓇᑐᐃᓐᓇᑦᑎᐊᒻᒪᕆᒃ 

ᐱᓗᐊᖅᑐᒥ ᑕᒪᒃᑯᓂᖓ ᐊᖏᔪᓄᑦ ᓄᓇᒃᑰᕈᑎᓄᑦ. 

ᑕᐃᒪᓐᓇ ᓇᓗᓇᓐᖏᑦᑐᖅ ᐊᑐᓚᐅᐱᓪᓚᒍᓐᓇᖅᑐᒥᑦ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖁᒍᓐᓇᐅᑎᒥᑦ 

ᐱᑕᖃᖅᑎᑕᐅᓲᖑᔪᒃᓴᐅᒐᓗᐊᖅᐳᑦ.  

 

ᑕᒪᒃᑯᐊ ᐱᓗᐊᖅᑐᒥ 

ᐱᔾᔪᑎᖃᓗᐊᕆᐊᖃᖅᑰᖏᒃᑲᓗᐊᕐᒪᑦ ᑭᓯᐊᓂ 

ᐱᔾᔪᑎᒃᓴᑐᐊᕆᓇᔭᕐᒪᒍ ᑕᐃᑲᓂ 

ᐊᐅᓪᓚᖅᑎᑦᑎᕕᐅᕙᒃᑐᒥ ᑭᕙᓪᓕᕐᒥ ᐱᓕᕆᔨᖏᓐᓂ 

ᖃᓄᑭᐊᖅ. ᑕᒪᓐᓇ ᑕᐃᒪᐃᓐᓇᐃᑦᑑᑎᓪᓗᒍ 

ᖃᓄᑭᐊᖅ ᖃᐅᔨᓴᖅᑕᐅᖃᑦᑕᖅᐸ ᑕᐃᒪᓐᓇ 

ᐅᑕᖅᑭᔪᒃᑐᖃᐅᓗᐊᓕᕌᖓ? 

ᐱᓕᕆᔨᖃᑦᑎᐊᕋᓗᐊᕐᒪᖔᑕ ᑕᐃᑲᓂ 

ᐱᓕᕆᕝᕕᐅᓪᓚᕆᒃᑐᒥ, ᓲᕐᓗ ᑭᕙᓪᓕᕐᒥ 

ᑲᖏᖅᖠᓂᕐᒥ? ᐱᓕᕆᑦᑎᐊᖅᓯᒪᓕᕋᓗᐊᕐᒪᖔᑕ, 

ᐱᓕᕆᔨᖃᑦᑎᐊᕋᓗᐊᕐᒪᖔᑕ. ᖃᓄᑭᐊᖅ 

ᖃᐅᔨᒋᐊᖅᑕᐅᓲᖑᕙ ᑕᒪᒃᑯᐊ 

ᐃᖏᕐᕋᔪᓕᕆᔨᒃᑯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ, 

ᓇᓗᓇᐃᖃᑎᒋᑦᓯᐊᕋᔭᕋᑦᑎᒍ ᑭᓱᒥᑦ 

ᐱᔾᔪᑎᖃᕐᒪᖔᖅ ᑐᑭᓯᖃᑎᒌᑦᓯᐊᓕᕋᔭᕋᑦᑕ.  

 

ᑖᓐᓇ ᐊᖁᑦᑐᖅᓯᐅᑎᒥᓂᒃ ᐅᑕᖅᑭᒃᓲᔭᖅᑐᖅ 

ᐅᖁᒪᐃᑦᑐᓕᕆᔭᕆᐊᖃᖅᑎᓪᓗᒍ ᑕᐃᒃᑯᓂᖓ 

ᐊᖁᒋᐊᖃᖅᑎᓪᓗᒍᓘᓐᓃᑦ 

ᓄᓇᓯᐅᑎᐸᐅᔭᐅᓂᖅᓴᓂᑦ. ᑖᓐᓇ  

ᑐᑭᓯᑦᓯᐊᕈᒪᒐᔭᖅᑕᕗᑦ ᐱᓕᕆᖃᑎᒋᓂᐊᕋᑦᑎᒍ 

ᑭᓱᒥᑦ ᐱᔾᔪᑎᖃᕐᒪᖔᑕ.  

 

ᑕᐃᒪᐃᓕᒐᓗᐊᕐᓗᖓ ᑖᒃᑯᐊ ᓈᓂᐅᔪᐃᑦ 

ᐃᖅᑲᓇᐃᔭᖅᑏᑦ ᒫᓐᓇ ᑲᖏᖅᖠᓂᕐᒥ ᐊᒻᒪ  

ᐱᓕᕆᖃᑎᖃᑦᓯᐊᖅᐸᑦᑑᒐᓗᐊᑦ. ᓄᓇᓕᓕᒫᓂᑦ 

ᑐᓴᖅᑎᑕᐅᒍᒪᑐᐃᓐᓇᖅᑐᒍᑦ ᐊᓪᓚᕕᑦᑎᒍᑦ 

ᐋᖅᑮᖃᑎᒌᒐᓱᒍᒪᒐᔭᕋᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ ᑭᐅᔾᔪᑎᒋᔭᖓᓐᓄᑦ. ᐃᓛᒃ 

ᑕᐃᒪᐃᓐᓇᐃᑦᑑᖕᒪᑦ ᐊᒻᒪᓗ ᑕᒪᓐᓇ 

ᐅᖃᐅᔾᔭᐅᓯᒪᐃᓐᓇᖅᐸᒃᖢᑕ 

ᓇᓗᓇᐃᕐᕕᐅᓯᒪᐃᓐᓇᖅᐸᒃᖢᑕ ᒥᓂᔅᑑᔪᑦ, 

ᒥᓂᔅᑑᔪᓂᑦ ᑕᒪᓐᓇ ᑖᓐᓇ ᐊᕐᕌᒍᑕᒫᑦᓯᐊᒻᒪᕆᒃ 

ᑐᓴᓲᕆᒐᑦᑎᒍ. ᐊᑕᐅᓰᖅᑕᖏᖦᖢᒍ ᐊᒥᓱᐃᖅᑕᖅᖢᒍ 

ᑕᒡᕙᓂ ᒪᓕᒐᓕᐅᕐᕕᖕᒥᑦ.  

ᑕᒪᒃᑯᐊ ᐅᑕᖅᑭᔭᕆᐊᖃᖅᑐᑦ ᐊᒻᒪᓗ 

ᐅᖃᐅᔾᔭᐅᖏᓐᓇᖅᐸᒃᖢᑕ 

ᓇᓗᓇᐃᕐᕕᐅᖏᓐᓇᖅᐸᒃᖢᑕ, ᑕᒪᓐᓇᒎᖅ 

ᐱᓕᕆᐊᖑᔫᒐᓗᐊᖅ ᐊᒻᒪᓗ ᐱᐅᓯᕚᓪᓕᕐᓂᐊᖅᑐᖅ 

ᐅᑕᖅᑭᔅᓲᔭᓐᖏᔾᔫᒥᖃᑦᑕᕐᓂᐊᕐᒪᑕ. 

ᑕᐃᒪᓐᓇᐃᑦᑑᓂᖓᓄᑦ ᓂᕆᐅᖏᓐᓇᕋᑦᑕ ᓱᓕ. 

ᖃᓄᖅ ᐱᐊᓚᕆᖅᐹᓪᓕᕈᓐᓇᕐᒪᖔᑕ ᑕᒪᒃᑯᐊ 

ᐱᓗᐊᖅᑐᒥᑦ ᐊᒥᓲᖕᒪᑕᐃᓛᒃ ᐊᖁᒍᓐᓇᐅᑎᓂᒃ 

ᐱᓯᒪᓐᖏᑦᑐᑦ. ᒫᓐᓇ ᐅᑕᖅᑭᔪᑐᖃᐅᓗᐊᓕᖅᑐᑦ.  

 

ᑕᐃᒪ ᐅᖃᓚᐅᕋᒪ ᐊᐱᖅᓱᖅᑎᓪᓗᖓ 

ᕼᐋᒻᓚᒃᑯᓐᓂᓪᓘᓐᓃᑦ ᑕᐃᒻᓇ ᐃᓱᒪᑕᕆᔭᖓ 

ᓴᓇᔨᖏᓐᓂ ᐃᓱᒫᓗᓕᓚᐅᕐᒪᑦ ᐊᒥᓱᑦ 

ᐊᓂᒎᑎᓯᒪᒐᓗᐊᖅᑎᓪᓗᒋᑦ ᐊᖁᒍᓐᓇᐅᑎᒥᑦ 

ᑎᑭᑕᐅᔪᓐᓇᐃᓪᓕᔪᑐᖃᒻᒪᕆᐊᓘᖕᒪᑕ. ᐱᓕᕆᔪᒃᓴᑦ 

ᓇᓂ ᐊᔪᕐᓇᖅᓯᖕᒪᑦ. ᑖᓐᓇ 

ᑕᑯᒋᐊᑦᑎᐊᕈᓐᓇᓪᓚᕆᒃᑑᒐᓗᐊᖅ. 

ᐊᐱᖅᑯᑕᐅᓗᐊᓐᖏᑦᑐᖅ ᐅᖃᐅᓯᑐᐃᓐᓇᖅ. 

ᐊᔭᐅᕆᔾᔪᑎᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ. ᒥᓂᔅᑕ ᑲᓇᔪᖅ 

ᑭᐅᔪᒪᒍᓂ ᑭᐅᔪᓐᓇᖅᑐᖅ. ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᓱᒍ ᑖᓐᓇ.  

ᓯᕗᓂᑦᓴᑦᑎᓐᓄᑦ ᑖᓐᓇ ᐊᖏᖅᑕᐅᓚᐅᖅᓯᒪᒻᒪᑦ  

Motor Vehicle Information System, ᑕᐃᓐᓇ 

ᖃᕆᑕᐅᔭᓕᕆᔾᔪᑎ ᐱᓕᕆᔾᔪᑎᐅᓛᖅᑐᖅ. ᒫᓐᓇ 

ᐱᓕᕆᐊᖑᕙᓪᓕᐊᒻᒪᑦ ᑕᐃᑲᓂ ᐃᓘᓐᓇᑎᑦ ᓄᓇᓖᑦ 

2018 ᐱᖃᐅᑦᓯᐊᓛᓕᕆᐊᖓ ᑖᓐᓇ 

ᓂᕆᐅᓇᓪᓚᑦᑖᖅᑐᖅ.  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐃᓘᓐᓇᑎᑦ ᓄᓇᓕᓕᒫᑦ 

ᒐᕙᒪᓕᕆᓂᑦᑎᒍᑦ GLO-ᑰᖅᑐᐃᓐᓇᐅᖏᒻᒪᑕ. 

ᐃᓚᖏᑦ ᕼᐋᒻᓚᒃᑯᓄᑦ ᐱᓕᕆᓕᕆᔨᓐᖏᓇᑦᑎᒍ 

ᑐᓂᓯᒪᔭᕗᑦ ᑕᐃᒃᑯᐊ ᐱᓕᕆᐊᑦᓴᒥᑦ 

ᐊᐅᓚᑦᑐᓐᓇᖏᑦᑕᕗᑦ ᐱᓕᕆᐊᑦᓴᒥᑦ 

ᐊᖏᖃᑎᒌᒍᑎᒃᑯᑦ ᕼᐊᒻᒪᓚᒃᑯᑎᒍᑦ. ᐃᓚᖏᑦ ᓱᓕ 

ᓄᓇᓖᑦ ᑕᐃᑰᓈᕐᒪᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᒋᓂᐊᓕᕐᒥᔭᕋ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᐊᐱᖅᑯᑎᒋᓂᐊᖅᑕᒃᑲ ᑐᑭᕼᐃᓇᑦᓯᐊᕈᒪᑉᓗᖓ 

ᑐᕼᐋᔨᖃᑦᓯᐊᕐᓂᐊᖅᑰᕋᒪ. ᖃᑉᓗᓈᑐᑦ 

ᐅᖃᐅᕼᐃᕆᓂᐊᕋᑉᑭᑦ. ᒥᓂᔅᑐᕆᔭᑉᑎᓐᓄᑦ 

ᑐᓐᖓᕼᐅᒋᑦ ᐃᑲᔪᖅᑎᒋᔭᑉᑎᓪᓗ.  

 

(ᑐᓵᔨᑎᒍᑦ) 2017−2020 ᐱᓕᒋᐊᒃᓴᓄᑦ 

ᐅᖃᖅᓯᒪᖕᒪᑕ ᐃᓚᖓ ᓯᕗᓪᓕᐅᑎᓯᒪᔭᖏᑦ 2017-

18 ᐊᕐᕌᒍᐊᓄᑦ ᒥᐊᓂᖅᓯᖁᓪᓗᒋᑦ ᐊᑕᐅᓯᐊᕐᓗᑎᒃ 

ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ. 

ᐱᓕᕆᔾᔪᑎᒋᔭᐅᓂᐊᖅᑐᖅ ᐊᑐᕈᒫᖅᑐᑦ ᑖᒃᑯᐊ 

ᑕᕝᕗᖓ $1.5 ᒥᓕᐊᓂᒃ $4 ᒥᓕᐊᓅᖓᐅᓂᐊᕐᒪᑦ. 

2015-16 ᐊᕐᕌᒍᐊᓄᑦ, ᐱᓕᕆᔨᓯ $1.421 

ᒥᓕᐊᓂᒃ ᐊᑐᓚᐅᕐᒪᑕ. ᑕᕝᕙᓐᖓᑦ $1.5 ᒥᓕᐊᓐ 

ᑮᓇᐅᔭᖁᑎᖏᓐᓂᒃ ᑕᕝᕙᖓᑦ. ᓇᐅᒃᑯᑦ 

ᐱᔾᔪᑎᖃᖅᐸᑦ ᐊᑭᑦᑐᕆᐊᕈᑎᖓᓄᑦ ᑕᑉᕙᓂ  

ᐱᓕᕆᔾᔪᑎᒃᓴᖏᓐᓂ ᐊᑐᕈᒫᖅᑐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᐃᒪᓐᓇᐃᓕᖓᔪᖅ, ᐱᓕᕆᐊᒃᓴᐃᑦ ᐃᓚᖏᑦ 

ᑕᒪᒃᑯᐊ ᐱᔭᕇᖅᑕᐅᓯᒪᓚᐅᓐᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᐊᖑᔪᖅ ᑖᓐᓇ ᐊᑐᐊᒐᖓ ᒫᓐᓇ 

ᐊᖏᓂᖅᐹᒥᒃ ᐃᑲᔪᖅᓯᔾᔪᑎᖃᖃᑦᑕᕐᒪᑕ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒃᓴᒧᑦ $300,000. 

ᑖᓐᓇ ᐊᑭᑦᑐᕆᐊᖅᑕᐅᓛᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕐᑭᓐᖑ (ᑐᓵᔨᑎᒍᑦ): ᐅᓪᓗᒥᒧᑦ ᑎᑭᖦᖢᒍ ᖃᔅᓰᑦ 

ᑐᒃᓯᕋᖅᓯᒪᓕᖅᐸᑦ ᑮᓇᐅᔭᖅᑐᕈᑎᒃᓴᓄᑦ ᓄᓇᓕᖕᓄᑦ  

ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᔾᔪᑎᓂᒃ ᐱᓇᓱᒃᖢᑎᒃ,  

ᐱᔭᐅᓯᒪᓕᖅᐸᑦ ᖃᔅᓯᑦ ᑐᒃᓯᕋᐅᑎᑦ 2016-17  

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 
 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 21-ᖑᔪᑦ ᑕᐃᒃᑯᐊ 

ᑐᒃᓯᕋᐅᑎᓕᐅᓚᐅᖅᑐᑦ ᑕᕝᕙᓐᖓᑦ 

ᑮᓇᐅᔭᖅᑐᕈᑎᒃᓴᓂᒃ 2016−17 ᐊᕐᕌᒍᐊᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ ᑭᐅᖕᒪᒍ. 

ᓇᓗᓇᐃᑦᑎᐊᒃᑲᓐᓂᖁᓪᓗᒍ ᖃᑦᓰᑦ ᑐᒃᓯᕋᐅᑏᑦ 

ᐊᖏᖅᑕᐅᓯᒪᓕᖅᐸᑦ ᐊᒻᒪ ᖃᑦᓰ ᐋᒡᒑᖅᑕᐅᓯᒪᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2015 ᐃᓗᐊᓂ ᑖᒃᑯᐊ 

$3,199,000-ᓂᒃ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᕐᕕᐅᓚᐅᖅᑐᑦ 19-ᖑᔪᓂᒃ ᓄᓇᓕᖕᓂᒃ ᑖᒃᑯᐊ 

21-ᖑᔪᑦ ᑐᒃᓯᕋᐅᑏᑦ ᐊᖏᖅᑕᐅᔪᐃᓐᓇᐅᓚᐅᖅᑐᑦ 

ᑮᓇᐅᔭᖅᑐᕈᑎᒃᓴᖏᑦ ᐱᔪᒪᔭᕋᓗᐊᖏᑦ 

ᖃᑦᓯᑖᓚᖏᑦ ᐃᓄᐃᓴᓪᓕᒋᐊᖅᑕᐅᓯᒪᓪᓗᑎᒃ 

ᐱᔪᒪᓚᐅᖅᑕᕋᓗᐊᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᓕᕐᒪᔭᕋ ᑭᖑᓪᓕᖅ. ᑭᐅᔪᓐᓇᖅᐸᒍ 

ᒥᓂᔅᑕᐅᑉ. ᑭᓱᒧᑦ ᐋᒡᒑᕈᑎᖃᖃᑦᑕᖅᐸᑦ, ᑭᓱ 

ᐱᔾᔪᑎᒋᓪᓗᒍ? ᑭᓱᓗ ᐱᔾᔪᑎᒋᓪᓗᒍ 

ᐊᖏᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑳᕐᕕᐅᔪᖃᓚᐅᓐᖏᑦᑐᖅ 

ᑐᒃᓯᕋᐅᑏᑦ ᐊᖑᒻᒪᑎᔭᕆᐊᖃᕐᒪᑕ ᒪᓕᒐᖏᓐᓂᒃ 

ᐱᓕᕆᔾᔪᑏᑦ ᑐᒃᓯᕋᐅᑎᓕᐅᖃᑦᑕᖅᑐᑦ. ᐊᒻᒪᓗᑦᑕᐅᖅ 

ᓄᓇᓕᖕᓂᒃ ᐱᓕᕆᔭᕆᐊᖃᖅᖢᑎᒃ ᐊᔪᓐᖏᓪᓗᑎᒃ 

ᐊᒻᒪᓗ ᓄᓇᓖᑦ ᑖᒃᑯᐊ ᐃᑲᔪᕈᓐᓇᖅᐸᑕ ᓇᖕᒥᓂᖅ 

ᑮᓇᐅᔭᖁᑎᖏᓐᓂᒃ ᒪᓕᒡᓗᑎᒃ. ᐊᒻᒪᓗᑦᑕᐅᖅ 

ᓄᓇᓕᖕᓂᒃ ᐃᖅᑲᓇᐃᔭᖅᑎᑖᕈᓐᓇᕐᓂᖏᑦ 

ᓄᓇᓕᖕᓂᓗ ᐱᖁᑎᒋᔭᐅᔪᑦ ᐊᑐᖅᑕᐅᔪᓐᓇᕐᓂᖏᑦ 

ᒪᓕᒃᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 36-ᒦᑦᑐᒍᑦ. 

ᐊᑎᖁᑎᒐ ᑭᖑᓪᓕᖅ. ᐊᐱᖅᓱᕈᒪᓂᐊᓕᕐᒥᔪᖅ. ᒥᔅᑕ 

ᒥᑭᖑᐊᖅ. 

 

ᒥᑭᓐᖑᐊᖅ: ᒪ'ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᒪᓕᒐᓕᐅᖅᑎᐅᖃᑎᒋᔭᕐᒪ ᒥᔅᑕ ᓲᔪᖅ 

ᐊᐱᖅᓱᓚᐅᖅᑑᒐᓗᐊᖅ ᑭᓯᐊᓂ ᖄᒃᑲᓐᓂᐊᒍᑦ 

ᑐᑭᓯᕼᐅᐊᖅᓯᒪᒐᒪ. ᑕᐃᒃᑯᐊ ᓯᓚᓗᒃᑳᖓᑦ ᑕᐃᒃᑯᐊ 

ᑎᖕᒥᕼᐆᖅ ᒥᑉᐸᓪᓕᐊᓂᖓ ᑕᐃᓐᓇ 

ᓴᖑᓐᓂᐊᖏᓐᓂᕋᖅᑕᕋ ᖃᒪᓂᑦᑐᐊᕐᒧᑦ GPS 

Approach, ᑕᒪᓐᓇᓕ ᖃᓄᐃᓕᖅᐸ, ᖃᒪᓂᑦᑐᐊᖅ 

ᒥᒃᓵᓄᑦ? ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᒥᔅᑕ ᕼᐋᑭᓐᔅ ᑭᐅᖁᓪᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ.  

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᒪᓂᑦᑐᐊᕐᒥ ᑕᐃᒃᑯᐊ ᒥᑦᑕᖅᑐᖅᐸᓪᓕᐊᑎᓪᓗᒋᑦ 

ᓇᓗᓇᐃᒃᑯᑕᕐᖏᓛᒃ, ᑖᓐᓇ ᐱᐅᓂᖅᐸᖑᖕᒪᑦ 

ᐊᑐᓕᖅᑎᑕᐅᔪᖅ ᒫᓐᓇ ᖃᒪᓂᑦᑐᐊᕐᒥᑦ. ᑭᓯᐊᓂ 

ᓴᓇᔭᐅᒃᑲᓐᓂᓚᐅᓐᖏᓐᓂᖓᓂᑦ ᑕᒪᒃᑯᐊ 

ᐊᒡᕕᐊᕈᑏᑦ ᐲᔭᖅᑕᐅᓚᐅᕐᓗᑎᑦ ᐊᒻᒪᓗᑦᑕᐅᖅ 

ᖄᒃᑲᓐᓂᐊᒍᑦ ᓴᓇᓂᐊᕐᒪᑕ. ᓄᓇᒥ 

ᓴᓇᒪᖅᑳᕆᐊᖃᖅᑐᑦ ᑖᒃᑯᐊ 

ᐃᓕᔭᐅᓚᐅᓐᖏᓐᓂᖏᓐᓂᑦ ᒥᑉᐸᓪᓕᐊᔪᒧᑦ 

ᐃᑲᔪᕈᑏᑦ, ᐊᑐᖅᑕᐅᑦᑎᐊᕈᓐᓇᖁᓪᓗᒍ 

ᐊᑕᖏᐊᓗᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᑕᐃᒪᓕ ᕿᒥᕐᕈᓇᒃᑯᔅᓯ ᑖᒃᑯᐊ  

ᐅᓄᑲᓪᓚᒃᑐᓂᒎᖅ ᖃᒪᓂᑦᑐᐊᕐᒥᒎᖅ 

ᓴᓇᔭᐅᔭᕆᐊᓖᑦ ᐅᓄᑲᓪᓚᖕᒪᑕ, ᒥᑦᑕᕐᕖᑦ 

ᐊᒻᒪᓗᑦᑕᐅᖅ ᑖᒃᑯᐊ ᒥᓕᖅᑎᓪᓗᒋᑦ ᖃᖓᑕᓲᑦ 

ᐊᑐᖅᑕᐅᓲᑦ ᑕᐃᒃᑯᐊ. ᖃᐅᔨᒪᕖᑦ ᖃᓄᖅ ᖃᑦᑎᓂᒃ 

ᑮᓇᐅᔭᓂᑦ ᐊᑭᖃᕐᓂᐊᕐᒪᖔᑦ ᖃᐅᔨᒪᕐᓚᒃᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓕᐊᖏᓐᓃᑦᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᓇᓗᓇᓐᖏᑦᑐᖅ ᑮᓇᐅᔭᑲᓪᓚᑉᓂᑦ 

ᐱᔭᕆᐊᖃᕐᓂᐊᕐᒪᑦ. ᑭᓯᐊᓂᓕ ᑖᒻᓇ 

ᐅᖃᐅᓯᕆᓪᓗᑎᒍ ᓄᓇᕗᑦ 

ᒐᕙᒪᒃᑯᓃᓐᖔᕐᓂᐊᖃᕋᔭᖅᐸ? ᐅᕝᕙᓘᕝᕙ 

ᒐᕙᒪᑐᖃᒃᑯᓐᓂᑦ? ᐅᕝᕙᓘᓐᓃᑦ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3963 

ᒐᕙᒪᑐᖃᒃᑯᑦ ᒐᕙᒪᒃᑯᓐᓂᑦ ᐃᓚᓕᐅᑎᖃᑎᒌᓪᓗᑎᒃ 

ᑕᒪᓐᓇ ᐋᖅᑭᒋᐊᕋᔭᖅᐸ? ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᐃᑦ 

ᐱᔭᐅᔭᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ, 

ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ ᐱᔭᐅᔪᓐᓇᖅᑐᓂ 

ᒥᑦᑕᕐᕕᓕᕆᓂᕐᒧᑦ ᐱᔪᓐᓇᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑕᐃᒪ ᐅᐊᑦᓯᐊᖅ ᒥᓂᔅᑕ ᐅᖃᕐᓚᑦ ACAP-ᒧᑦ 

ᐊᔪᓕᖅᓯᒪᖕᒪᑦ ᒫᓐᓇᐅᔪᖅ. ᖃᓄᕐᓕ 

ᐱᓕᕆᐊᖑᔭᕆᐊᖃᕋᔭᖅᐸ ᑕᐃᑯᖓᖅᑎᒋᐊᕐᓗᒍ? 

ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᕋᑖᕋᒪ ᑖᓐᓇ ACAP 

ᑕᐃᑯᓐᖓᕈᓐᓇᕋᔭᓐᖏᑕᕗᑦ. (ᑐᓵᔨᑎᒍᑦ) ᑕᐃᑯᖓ 

ᐊᔪᖅᑐᖅ ᑮᓇᐅᔭᖅᑖᕆᐊᒃᓴᖅ ᑕᐃᒃᑯᓇᓐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᓇᓗᓇᓐᖏᑦᑐᖅ ᒥᓂᔅᑕ ᓇᓗᓇᐃᔭᐃᑦᑎᐊᕐᒪᑕ. 

ᐱᔪᓐᓇᖏᑦᑐᖅ ᒪᓐᓇᐅᔪᖅ. ᕼᐅᓇᒥᓪᓕ 

ᐱᔾᔪᑎᖃᖅᑐᓂ ᑕᐃᒪᓐᓇᐃᑉᐸ ᒫᓐᓇᐅᔪᖅ? ᒪ’ᓇ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᔅᓱᒧᖓ ᒥᔅᑕ ᕼᐋᑭᓐᔅᒧᑦ  

ᑭᐅᔭᐅᖁᓪᓗᒍ.  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒥᑦᑕᕐᕕᖕᓂ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᖃᑦᑕᖅᑕᕗᑦ ᑭᓯᐊᓂ ᑕᒪᓐᓇ 

ᑲᒪᒋᔭᐅᔾᔪᑎᒋᖃᑦᑕᖅᑕᖓ ᐳᖅᑐᓯᔭᐅᒋᐊᕐᒪᑕ 

ᓇᓗᓇᐃᒃᑯᑎᖅᑖᕈᑕᐅᖃᑦᑕᖅᑐᖅ ᒥᑦᑕᕐᕕᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᓯᔾᔨᖁᓪᓗᒋᑦ ᐃᓕᓴᕆᔭᐅᔾᔪᑎᒋᔭᖏᑦ 

ᑕᐃᒃᑯᐊ. ᖃᒪᓂᑦᑐᐊᕐᒥᓕ ᖃᓄᖅ ᒥᑦᑕᕐᕕᒃ ᑕᐃᓐᓇ 

ᖃᐅᔨᓴᖅᑕᐅᖅᑳᕆᐊᖃᖅᐹ 

ᐅᓂᒃᑳᓕᐅᖅᑕᐅᓗᓂᓘᓐᓃᑦ. ᖃᓄᐃᑦᑐᓂᒃ 

ᐃᖅᑲᓇᐃᔭᖅᑖᕆᐊᖃᖅᐸᑦ ᑖᓐᓇ  

ᐱᓕᕆᔭᐅᔪᓐᓇᖁᓪᓗᒍ ᐃᓕᓴᕆᔭᐅᔾᔪᑕᐅᖃᑦᑕᖅᑐᖅ 

ᓇᓗᓇᐃᒃᑯᑕᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᓂᐊᖅᑕᕋ ᒥᔅᑕ 

ᕼᐊᑭᓐᔅ ᑭᐅᖁᓗᒍ ᑖᑦᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᐅᓯᒋᐊᕈᑎᐅᖃᑦᑕᖅᑐᑦ ᑖᒃᑯᐊ ᓲᕐᓗ 

ᓯᓕᒃᓯᕚᓪᓕᖅᑕᐅᓗᓂ ᐊᒻᒪᓗ ᐊᑉᕕᐊᖅᑐᑦ 

ᐲᔭᖅᑕᐅᓗᑎᒃ ᒥᑦᑕᕐᕕᖕᒥ ᐃᒻᒪᖃ 5 ᒪᐃᓕᓂᒃ 

ᐅᖓᓯᓐᓂᖃᖅᑐᓂᒃ ᑕᐃᒪᓐᓇ. ᒥᕝᕕᐅᓪᓗ 

ᐃᑯᒻᒪᖅᑯᑎᖏᑦ ᐋᖅᑭᒃᓱᖅᑕᐅᒃᑲᓐᓂᕐᓗᑎᒃ 

ᐃᓚᒋᖕᒪᒍ. ᑖᓐᓇ ᓄᓇᒦᑦᑐᑦ 

ᐃᓕᓴᕆᔭᐅᔾᔪᑎᑖᕆᖃᑦᑕᖅᑕᖓ ᖁᕝᕙᓯᖕᓂᒃᓴᒃᑯᑦ 

ᑕᐃᒪᓐᓇ ᒥᑉᐸᓪᓕᐊᓕᖅᑎᓪᓗᒋᑦ 

ᐊᑐᖅᑕᐅᔪᓐᓇᖅᑐᖅ ᖃᖓᑕᓲᓄᑦ ᒪᓕᒡᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᒥᕝᕕᓕᕆᓂᑦᑎᓐᓂ ᑖᓐᓇ 

ᐊᐱᖅᑯᑎᒋᔪᒪᓂᐊᖅᑕᕋ. ᐊᒻᒪᓗ ᐃᖅᑲᐅᒪᓪᓗᖓ 

ᑐᒃᓯᕋᐅᑎᓂᒃ ᖃᐃᑦᑎᔪᖃᓚᐅᖅᓯᒪᔪᖅ 

ᓄᑖᓐᖑᕆᐊᖅᑎᑕᐅᓂᐊᕐᒪᑦ ᑕᐃᓐᓇ ᖃᒪᓂᑦᑐᐊᒥ 

ᐅᑕᖅᑭᕕᒃ ᒥᕝᕕᖕᒦᑦᑐᖅ. ᖃᓄᐃᓕᖓᓕᖅᐸ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᕌᓂᒍᓐᓇᓐᖏᓐᓇᒃᑎᒃᑯᑦ ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᓂᐊᖅᐸᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 

ᐃᒃᓯᕙᐅᑖᖅ. ᐅᑕᖅᑭᓂᐊᖅᐳᖓ. ᑖᓐᓇ ᑭᐅᔾᔪᑎᑎᑦ 

ᐅᕙᓐᓄᐊᖅᑕᐅᑐᐃᓐᓇᕐᓂᐊᖅᐸ, 

ᐅᕙᓐᓄᐊᖅᑕᐅᔪᓐᓇᖅᐹᑦ ᑎᑎᕋᐅᓗᓂ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐊᒻᒪᓗ ᒪ’ᓈᒻᒫᖅᖢᒍ ᒥᓂᔅᑑᔪᖅ 

ᑭᐅᔾᔪᑎᒋᔮᓄᑦ. ᐅᓇᑉᑕᐅᖅ 

ᒪᓕᒐᓕᐅᖅᑎᐅᖃᑎᒋᔭᕐᒪ ᒪᑉᓴᓛᖅ 

ᐊᐱᕐᒃᓲᑎᒋᓚᐅᒑ ᑭᕙᓪᓕᕐᒥ ᑕᐃᒃᑯᐊ 

ᐸᐱᕈᖅᓱᕐᓂᐅᑏᑦ ᑕᒪᒃᑯᓄᖓ 

ᓄᓇᒃᑰᕈᑎᕐᔪᐊᕋᓗᓐᓄᑦ ᐃᓚᖏᑦ 

ᐅᑕᖅᑭᖃᑦᑕᕐᒪᑕᑦᑕᐅᖅ ᖃᒪᓂ’ᑐᐊᒥ.  

 

ᐅᓇᓕ ᐊᐱᖅᑯᑎᒋᕼᐅᐊᒐᕋ. ᑕᐃᒪ ᒥᓂᔅᑕ 

ᑭᐅᓚᐅᕐᒪᑦ  

ᑕᐃᒃᑯᐊ ᑕᑕᑎᖅᑕᐅᓯᒪᔪᑦ ᑎᑎᖅᑲᓕᕆᕝᕕᒃᑯᑦ 

ᐊᐅᓪᓚᖅᑎᑕᐅᖃᑦᑕᒪᖅᑕ ᑕᑲᓄᖓ 

ᖃᖏᖅᖠᓂᕐᒧᑦ. ᐅᓇᓕ ᑐᐊᕕᕐᓇᕐᓂᕼᐊᐅ. 

ᐱᐊᓚᓐᓇᕐᓂᖅᕼᐊᐅᓇᔭᖅ ᓇᓗᓇᓐᖏᑦᑐᖅ 

ᐊᒥᓱᓐᖑᖔᕋᒥᒃ ᐊᐅᓪᓚᖅᑎᑕᐅᑦᑕᕐᒪᑕ 

ᓇᓗᓇᓐᖏᒻᒪᑦ cargo-ᑰᕐᓗᑎᑉᓕ ᐱᔫᓪᓗᐊᖏᖅᐹᑦ. 

ᒪ’ᓇ ᐃᒃᕼᐃᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. ᑕᐃᒃᑯᐊ 

ᓄᓇᓯᐅᑎᓕᕆᓂᕐᒧᑦ 

ᖃᕋᓴᐅᔭᒃᑰᖅᑎᑕᐅᔪᐃᓐᓇᐅᓕᖅᐸᑕ ᑕᒪᒃᑯᐊ 

ᑎᑎᖅᑲᐃ ᖃᕋᓴᐅᔭᒃᑯᑦ 

ᐊᐅᓪᓚᖅᑎᑕᐅᖃᑦᑕᕈᓐᓇᕐᓂᐊᖅᑐᑦ ᒫᓐᓇ 

ᑎᑎᖅᑲᒃᑯᕕᒃᑎᒎᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑕᖃᖅᑑᖅ. 

ᑕᐃᒪ ᖃᕆᑕᐅᔭᒃᑯᑦ 

ᐊᐅᓪᓚᖅᑎᑕᐅᑦᑕᖅᑑᓪᓗᐊᓂᐊᓕᕐᒪᑕ ᑕᒪᓐᓇᓕ 

ᑕᕝᕙᓂ ᐊᕐᕌᒎᔪᒥ ᐊᑐᓕᕐᓂᐊᖅᐸ? ᐊᒻᒪ ᓄᑖᓂᒃ 

ᖃᕆᑕᐅᔭᖅᑖᓗᒃᑖᕐᓂᐊᖅᐸᑦ ᑕᐃᒃᑯᐊ ᑕᒪᑦᓱᒥᖓ 

ᐱᓕᕆᐊᖃᑦᑕᖅᑐᑦ ᐊᒻᒪᓗ ᐊᔾᔨᓕᐅᕈᑎᖏᑦ 

ᓄᑖᓐᖑᓗᒃᑖᕐᓗᑏᒃ? ᒪ’ᓇᓗᐊᕕᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐊᑐᓕᖅᑎᑕᐅᓂᐊᖅᑐᑦ 2018 ᐊᒻᒪᓗ 

ᓱᓇᒃᑯᑖᓕᒫᑦᑎᐊᑦ ᐊᔾᔨᓕᐅᕈᑏᓪᓗ ᑕᒪᒃᑯᐊ 

ᐃᓘᓐᓇᖏᑦ ᓄᑖᓐᖑᕆᐊᖅᑎᑕᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᒻᓇᐅᑎᓪᓗᒍᓕ ᑕᐃᒪ ᓇᓗᓇᓐᖏᒻᒪᑦ ᐃᓚᖏᑦ 

ᐅᑕᖅᑭᖃᑦᑕᑕᕐᒪᑕ. ᐆᒃᑑᑎᒋᓗᒍ ᐅᕙᒻᓂ, 

ᐸᐱᕈᖅᓱᕐᓂᐅᑎᖃᕋᒪ  

ᐊᕐᕌᒍᓂᑦ ᐊᒥᕼᐅᓂᒃ ᖄᖏᖅᑐᓂᒃ, ᑖᒻᓇ ᐃᒡᓗᒪ 

ᓈᓴᐅᑖ, ᑐᕌᕈᑎᒐ, ᕼᐅᓇᕈᓗᐃᑦ ᑕᑭᓂᕋ, 

ᐅᖁᒪᐃᓐᓂᕋ ᓱᓐᓂᓚᐅᕐᔪᐊᕐᕼᐃᒪᓐᖏᒻᒪᑕ.  

 

ᑖᒻᓇ ᐸᐱᕈᖅᓱᕐᓂᐅᑎ ᓄᑖᓐᖑᕐᓂᐊᓕᕌᖓᑦ, ᐅᓇ 

ᐱᖁᔭᓂᑦ ᐊᒃᑐᐃᓂᖃᕋᔭᕐᒪᖔᖅ 

ᑐᑭᕼᐃᕼᐋᖅᑐᖓᓕ. ᑕᐃᒪ Class 1, Class 2, 3, 

5, 7, ᑖᑉᑯᐊ ᐊᓪᓚᒌᒻᒪᑕ ᓇᓗᓇᓐᖏᑦᑐᖅ. ᐅᓇᓕ 

ᐱᓕᕆᕝᕕᒋᔭᑉᓯᓐᓂ ᐃᕼᐅᒪᒋᔭᐅᕼᐃᒪᓐᖏᒻᒪᖔᑦ 

ᑐᑭᕼᐃᕼᐅᐊᖅᑐᖓ. ᑕᐃᒃᑯᐊ Class 1, 2, 3 

ᑕᒪᒃᑯᐊ ᓄᓇᒃᑰᕈᑎᕐᔪᐊᓂᑦ ᐸᐱᕈᖅᓱᖅᑕᐅᔪᒻᒪᑕ 

ᓄᓇᓕᖕᒧᓪᓗ ᐱᔨᑦᑎᕋᖅᑐᑎᑦᑕᐅᖅ. ᑖᓐᓇ 

ᓚᐃᓴᖃᕐᓂᖓ, ᑎᖑᒻᒥᓂᖓ ᐊᓪᓚᓐᖑᕆᐊᖅᐸᑦ 

ᐃᕼᐊᖅᕼᐃᕚᓪᓕᕋᔭᕋᓗᐊᓐᖏᓛᖅ? ᐆᑦᑑᑎᒋᓗᒍ, 

Class 1-ᒥ ᐱᖃᕈᓂᑦ, ᐱᖓᓱᓄᑦ ᐊᕐᕌᒍᓄᑦ 

ᑎᒍᒻᒥᓗᐅᓂᒃ. 

 

ᑖᒻᓇ ᐊᐱᖅᕼᐆᑎᒋᓗᐊᖅᐸᕋ ᐃᒻᓇ ᑲᓇᑕᓗᒃᑖᒥ 

ᖁᑭᐅᑎᓄᑦ ᓚᐃᓴ ᐊᓪᓚᓐᖑᕆᐊᓚᐅᕐᒪᑦ ᑐᒡᓕ 

ᑕᓪᓕᒪᓄᑦ ᐊᕐᕌᒍᓄᑦ. ᖁᓕᓄᑦ ᐊᕐᕌᒍᓅᖅᑰᖅ. 

ᑕᐃ`ᓇ ᐱᔫᓪᓗᐊᕋᓗᐊᓐᖏᑉᐱᑖ, ᑕᒪᑐᒥ ᒥᒃᓵᓄᑦ? 

ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᔾᔨᒌᓐᖏᑦᑐᑦ 

ᑕᐃᖅᑲᐅᔭᒃᑲ Class 1, 2 ᑕᒪᒃᑯᐊ ᓘᒃᑖᓄᑦ 

ᖃᐅᔨᓴᖅᑕᐅᓚᐅᖅᑳᕐᓗᑎᐅᖃᑦᑕᕐᒪᑕ  

ᐃᓱᓕᑦᑕᕐᕕᖃᕆᐊᓖᑦ, 

ᓘᒃᑖᖅᑕᐅᖃᑦᑕᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓪᓗᖓ ᑖᔅᓱᒪ ᒥᓂᔅᑕᐅᑉ ᑭᒡᒍᑖᓂ, ᑕᐃᒪ 

ᓄᓇᓯᐅᑎᓕᕆᔨᒃᑯᑦ ᑕᐃᒪ ᐅᓄᓗᐊᖅᑐᐊᓗᖕᓂᑦ, 

ᐊᑕᐅᑦᑎᒃᑯᐊᓗᒃ ᐊᕐᕌᒍᑕᒫᕌᓗᒃ 

ᑲᒪᒋᔭᖃᕆᐊᖃᖃᑦᑕᔮᓐᖏᒻᒪᑕ. ᐃᒻᒪᖄ 

ᐃᒡᓗᖔᖓᓂᑦᑎᐊᒻᒪᕆᒃ ᐋᖅᑭᒍᓐᓇᖅᑕᕗᑦ.  

 

ᑕᐃᒃᑯᐊ ᓘᒃᑖᖅᑕᐅᔭᕆᐊᖃᓐᖏᑦᑐᖅᑲᐃ ᐃᒻᒪᖄ 

ᐊᖁᔾᔪᑎᖏᑦ, ᐃᒻᒪᖃ ᒪᕐᕉᖕᓄᒃ ᐊᕐᕌᒎᖕᓄᒃ 

ᐊᑐᕈᓐᓇᖅᓯᓗᑎᒃ ᐊᑕᐅᓯᑐᐊᑯᓗᖕᒨᖏᑦᑐᖅ. 

ᑖᓐᓇᖃᐃ ᐊᐱᖅᑯᑎᒋᖔᕈᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ Class 5 

ᐊᖁᔾᔪᑏᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ 

ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᓯᒪᖃᑦᑕᖅᑐᑦ. ᑭᓯᐊᓂ 

ᐊᓯᖏᑦ ᓘᒃᑕᖅᑕᐅᔭᕆᐊᓖᑦ 

ᖃᐅᔨᓴᖅᑕᐅᔭᕆᐊᖃᖅᑐᓪᓗ, ᑕᒪᒃᑯᐊ 

ᕿᒥᕐᕈᓇᒍᓐᓇᕐᒥᔭᕗᑦ. ᒫᓐᓇ 

ᕿᒥᕐᕈᓇᒋᐊᖃᖅᑳᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓲᓐᖏᑦᑐᑯᓗᓐᓂᑦ ᐊᐱᖅᑯᑎᔅᓴᖃᖅᑐᖓ, ᑭᓯᐊᓂ 

ᐅᖃᐅᓯᖃᒐᓛᒍᒪᔪᖓ, ᐃᖃᓗᐃᑦ ᒥᕝᕕᐊᑕ ᒥᔅᓵᓄᑦ.  

 

ᒪᑉᐱᖅᑐᒐᖅ 215, ᒐᕙᒪᒃᑯᑦ ᒪᕐᕉᒃ, 

ᐃᒻᒥᒃᑰᖅᑐᓪᓗᐃᒃᑯᐊ ᐃᖅᑲᓇᐃᔭᖃᑎᒌᓱᖑᒻᒪᑕ, 

ᑭᒃᑯᑦ ᓇᐅᑦᓯᖅᑐᖅᑎᒋᔭᐅᕙᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ, ᑲᓇᑕᐅᑉ ᒐᕙᒪᒃᑯᖏᓪᓗ ᐃᒻᒥᒃᑰᖅᑐᓪᓗ 

ᒪᓕᒐᕐᓕ ᒪᓕᖃᑦᑕᕋᓗᐊᕐᒪᖔᖏᑦ? ᑭᓱᓂᑦ  

ᐃᓱᒫᓘᑎᓂᑦ ᓇᓗᓇᐃᖅᓯᕕᐅᓯᒪᓕᖅᐱᓯ? 

ᑕᒪᒃᑯᐊᖑᓚᐅᖅᑎᒡᓗᒋᓪᓗ ᑕᐃᒃᑲᓃᖅᑐᖃᖃᑦᑕᖅᐹ 

ᑕᐃᒫᑦᑎᐊᖅ ᐃᖏᕐᕋᔭᕆᐊᖃᖅᑐᑦ 

ᒪᓕᑦᑕᐅᑦᑎᐊᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ, ᑖᒃᑯᐊ 

ᐊᐱᖅᑯᑎᓕᒫᖏᑦ ᑭᐅᓇᓱᓐᓂᐊᖅᐸᒃᑲ.  

ᑲᑎᒪᔨᕋᓛᑯᓗᖃᖅᑐᒍᑦ ᒥᓂᔅᑕᐃᑦ ᑐᖏᓕᖏᓐᓂ 

ᐃᒃᓯᕚᕐᕕᐅᓪᓗᑎᒃ 

ᐱᕙᓪᓕᐊᔪᓕᕆᔨᒃᑯᓐᓃᓐᖔᖅᑐᓂᑦ, ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᑮᓇᐅᔭᓕᕆᔩᓪᓗ. 

ᑖᒃᑯᐊ, ᑖᓐᓇ ᐱᓕᕆᐊᖅ ᐅᓄᖅᑐᐊᓘᒻᒪᑕ 

ᒪᓕᒐᓪᓗ ᒪᑯᐊ ᐱᑐᐃᓐᓇᐅᖏᑦᑐᒡᓗ 

ᐅᓄᖅᑑᓂᖏᓐᓄᑦ. ᐊᖏᕈᑎᑎᒎᖅᑎᑕᐅᓯᒪᔪᑦ 

ᐱᔭᕐᓂᖏᑦᑑᑎᑕᐅᓪᓗᓂ ᑕᒪᒃᑯᐊ 

ᐱᑐᐃᓐᓇᐅᖏᑦᑐᓄᑦ ᖃᐅᔨᒪᔨᑕᕆᔭᐅᔪᑦ 

ᓴᓇᕐᕈᑏᓪᓗ ᐊᑐᐃᓐᓇᕈᖅᑎᓐᓇᓱᖃᑦᑕᖅᑕᕗᑦ 

ᑲᔪᓯᑦᑎᐊᕈᓐᓇᖁᓪᓗᒍ ᑕᐃᓐᓇ ᓴᓇᔭᐅᔪᖅ.  

 

ᐊᒻᒪᓗ ᐊᐱᖅᑯᑎᒋᔭᕐᓄᑦ ᑭᓇ ᑕᒪᒃᑯᓂᖓ 

ᕿᒥᕐᕈᓇᖃᑦᑕᕐᒪᖔᖅ ᐃᖅᑲᓇᐃᔭᖅᑎᖃᐅᖅᑐᒍᑦ 

ᑕᐃᒃᑯᓂᖓ ᑳᓐᑐᓛᖃᖅᑐᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ, ᐃᓛᒃ 

ᐃᖅᑲᓇᐃᔭᖃᑦᑕᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᑭᖑᓪᓕᖅᐹᒥᒃ, ᐃᓛᒃ ᐊᑯᓐᓂᐊᓃᑦᑐᖅ 

ᐊᐱᖅᑯᑎᒋᓂᐊᖅᑕᕋ. ᑭᓱᓂᑦ ᐃᓱᒫᓘᑎᓂᒃ 

ᓴᖅᑭᖅᑐᖃᓚᐅᖅᐸᑦ ᓇᑭᑐᐃᓐᓇᖅ? ᒐᕙᒪᒃᑯᓐᓂ 

ᓇᓕᐊᑐᐃᓐᓇᕐᓂᑦ ᐅᕝᕙᓐᓃᑦ ᑕᐃᒃᑯᓄᖓ 

ᓇᒻᒥᓂᖃᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ. ᒥᓂᔅᑕ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑐᖏᓕᒃᑲᓐᓂᕋ ᒥᔅᑕ ᕼᐋᑭᓐᔅ 

ᑭᐅᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᑯᓚᐃᑦᑐᒃᑯᓂᒃᑯᐊ ᑲᑎᒪᖃᑎᒋᖃᑦᑕᖅᑕᕗᑦ 

ᑕᖅᑭᑕᒫᑦ. ᑲᑎᒪᓕᕌᖓᑦᑕ ᑕᐃᒃᑯᐊ ᐸᕐᓇᐅᑎᓕᒫᑦ 

ᐊᐅᓚᔾᔪᑏᑦ. ᐃᓘᓐᓇᖏᑦ ᖃᓄᐃᓕᖓᔪᓕᒫᑦ 

ᐊᓯᔾᔨᐸᓪᓕᐊᔪᑦ ᑎᑎᕋᐅᔭᒐᑦ, ᐃᒡᓘᓪᓗ ᑕᑯᓐᓇᒐᖓ 

ᐃᓄᐃᑦ ᐃᖅᑲᓇᐃᔮᕆᔭᐅᓂᖏᓐᓄᑦ  

ᑭᓱᑐᐃᓐᓇᑦᑎᐊᖅ ᐃᓱᒫᓘᑎᒋᔭᐅᔪᖅ 

ᓇᓖᕌᕐᕕᒃᓴᖃᖅᑎᑕᐅᓯᒪᓪᓗᓃᓐᓇ ᓴᓇᔭᐅᓯᒪᖕᒪᑦ.  

 

ᓇᐅᑦᓯᖅᑐᕐᕕᒋᔭᐅᖃᑦᑕᖅᑐᒍᑦ ᑖᓐᓇ ᐃᒡᓗ 

ᑕᐅᑦᑐᕆᓐᖓᓚᐅᖅᑕᖓᓂ ᑕᐃᑦᓱᒥᖓ 

ᒪᓕᒃᓯᒪᖕᒪᖔᖓ. ᐊᒻᒪᓗ ᐃᓄᐃᑦ 

ᐃᓚᒋᔭᐅᖃᑕᐅᓂᖏᑦ ᑕᒪᒃᑯᐊ 

ᕿᒥᕐᕈᓇᖃᑦᑕᖅᑕᕗᑦ ᐊᒻᒪᓗ ᐊᕐᕌᒍᑕᒫᖅᓯᐅᑏᑦ 

ᑮᓇᐅᔭᖅᑐᕈᑎᖏᑦ ᑕᐃᒃᑯᐊᓕ ᑲᒪᒋᒻᒪᔾᔪᒃ. 

ᐊᕙᑎᓕᕆᓂᕐᒧᑦ ᑐᕌᖓᔪᑦ ᓴᓗᒻᒪᖅᓴᐃᓂᕐᒧᓪᓗ 

ᑐᕌᖓᔪᑦ ᑕᒪᒃᑯᐊ ᓇᐅᑦᓯᖅᓱᖃᑦᑕᕐᒥᒪᕗᑦ 

ᐊᖏᕈᑎᑎᒎᖓᔪᑦ ᑕᒪᒃᑯᐊᓕᒫᑦ 

ᕿᒥᕐᕈᓇᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪᐃᑦᑐᓕᕆᑎᒡᓗᓯ ᓇᐅᑦᓯᖅᑐᒋᔭᐅᑎᓪᓗᒋᑦ 

ᑖᓐᓇ ᐃᒡᓗ ᑕᐃᒫᒃ ᓴᓗᒻᒪᖅᓴᖅᑕᐅᔭᕆᐊᓕᓪᓗ, 

ᐃᓕᔅᓯᓐᓂᓈᖅ ᐱᓕᕆᕝᕕᔅᓯᓐᓂᓐᖔᖅᑐᓂᑦ 

ᐱᑐᐃᓐᓇᐅᓐᖏᑦᑐᓕᕆᔨᓂᑦ ᐱᑕᖃᐅᕆᕙ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ: 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᓕᕆᕝᕕᑦᑕ ᐃᓗᐊᓂ 

ᑕᖅᑳᓐᖔᖅᑐᓂᒡᓗ ᑕᐃᒪᐃᑦᑐᓕᕆᔨᓂᑦ 

ᐱᖃᐅᖅᑐᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᖏᖃᑎᒌᒍᓐᓇᐃᓕᐅᖅᑲᓐᓂᕈᔅᓯ ᖃᓄᖅ 

ᐊᔪᐃᓐᓈᕆᕕᒃᑕᖃᖅᐹ ᐊᖅᑯᑎᒋᔭᐅᔪᓐᓇᖅᑐᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ: 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐋᖅᑭᒃᓱᐃᓯᒪᔪᒍᑦ 

ᐊᖏᕈᑎᓂᑦ ᐊᖅᑯᑎᒋᔭᐅᔪᓐᓇᖅᑐᑎᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᓪᓕᐅᖑᕙ? ᒥᓂᔅᑕ ᖃᓄᐃᑦᑑᖕᒪᖔᖅ 

ᓇᓗᓇᐃᖅᓯᔪᓐᓇᖅᐹ?  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᕼᐋᑭᓐᔅ ᑖᑦᓱᒥᖓ 

ᐅᓂᒃᑳᖅᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᑕᐅᓯᐅᓐᖏᑦᑐᑦ ᐱᕙᓪᓕᐊᔾᔪᓯᕐᓂᑦ 

ᐊᑐᖅᑎᑦᑎᖃᑦᑕᖅᑐᒍᑦ 

ᐃᓗᐊᓐᖏᓕᐅᕈᑎᑕᖃᓕᕐᓂᖅᐸᑦ ᕿᒥᕐᕈᓇᒡᓗᒍ 

ᐊᑯᓐᓂᖅᓱᖅᑎᖃᕐᓗᑎᒃ. ᐄ, ᑕᒪᓐᓇᓕ 

ᐱᔭᕐᓂᖏᑦᑐᖅ ᐊᒻᒪᓗ ᓲᕐᓗ  

ᐊᖏᖃᑎᒌᒍᓐᓇᐃᓪᓕᔪᖅᑕᖃᖅᐸᑦ 

ᐊᑯᓐᓂᖅᓱᖅᑎᒧᑦ ᐃᓚᓕᐅᔾᔨᓗᑕ ᑭᖑᓪᓕᕐᒥᑦ 

ᐃᖅᑲᖅᑐᐃᕕᒃᑎᒎᓕᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒌᒍᓐᓇᐃᓕᐅᖅᑲᓂᔅᓯᓐᓄᑦ 

ᐊᑯᓐᓂᖅᓱᖅᑎᖃᕆᐊᖃᕐᓂᕐᒥᑦ ᐊᑐᓚᐅᖅᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑕᐅᓯᕐᒥᑦ, ᓲᕐᓗ 

ᐊᖏᖃᑎᒌᒍᓐᓇᐃᓕᒻᒪᑕ ᐊᑯᓐᓂᖅᓱᖅᑎᖃᖅᑐᑎᒃ 

ᑲᒪᒋᔭᐅᓚᐅᖅᓯᒪᔪᖅ ᑕᐃᓐᓇ ᐃᓱᒫᓘᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑐᓴᕈᒥᓇᖅᑐᒥᒃ ᑐᓴᖅᐳᖓ. ᑭᓱᒥᒃ 

ᐱᔾᔪᑎᖃᓚᐅᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐊᐱᖅᑯᑖ 

ᑐᓴᓐᖏᑕᕋᓗᐊᖓ ᑭᓯᐊᓂ ᐊᐱᖅᑯᑎᖃᖅᐸᖃᐃ 

ᑕᐃᓐᓇ ᐊᑯᓐᓂᖅᓱᖅᑎ ᖃᓄᐃᓚᐅᕐᒪᖔᑦ? 

ᑮᓇᐅᔭᓕᕆᓂᐅᑉ ᒥᒃᓵᓄᓂᒃᑯᐊ 

ᐊᑲᐅᓐᖏᓕᐅᕈᑎᖃᓚᐅᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᒐᓚᒍᒪᔪᖓ ᑕᐃᓐᓇ ᒥᕝᕕᓕᐊᖅ ᐊᖅᑯᑦ 

ᐊᑲᐅᓐᖏᓕᐅᕈᑎᖃᕐᒪᑦ. ᑕᐃᓐᓇ ᑲᒻᐸᓂ  

ᒥᕝᕕᓕᐅᖅᑐᖅ, ᐃᓛᒃ ᑕᐃᓐᓇ ᑲᒪᒋᔭᐅᑦᑕᕐᒪᑦ 

ᑕᐃᑯᖓ, ᒥᕝᕕᓕᐊᖅᑐᖅ ᐊᖅᑯᑦ ᑕᐃᓐᓇ ᐅᕙᒍᓪᓕ 

ᑲᒪᒋᓇᔭᖅᖢᑎᒃᑯᑦ ᓄᓇᓕᐅᐸᐅᔭᐅᔪᒍᑦ.  

 

ᐊᖅᑯᒻᒥᑦ ᑕᐃᒪᓐᓇ ᐱᐅᓐᖏᑎᒋᔪᒥᑦ, ᓲᕐᓗᓕ 

ᐅᒥᐊᖅᑐᖅᑰᔨᓇᒻᒪᕆᖕᒪᑦ ᐱᐅᓐᖏᑦᑐᑯᓗᐊᐱᒃ. 

ᐅᓄᖅᓯᒋᐊᒃᑲᓂᕐᓂᐊᕐᒪᑕᐃᒃᑯᐊ 

ᒥᕝᕕᓕᐅᖃᑦᑕᖅᑐᑦ? ᑖᓐᓇᖃᐃ ᒥᓂᔅᑕᕆᔭᐅᔪᖅ  

ᐅᓂᒃᑲᐅᓯᖃᕈᓐᓇᖅᐳᖅ  

ᖃᓄᖅ ᑖᓐᓇ ᐋᖅᑭᒃᑕᐅᓂᐊᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕐᒪ ᒥᔅ ᐅᕉ ᑭᐅᖔᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᖅᑯᑦ ᐅᑕᖅᑭᕕᓕᐊᕆᐊᖅ, ᓄᓇᓕᐸᐅᔭᒃᑯᓐᓂᑦ  

ᐱᒋᔭᐅᖕᒪᑦ. ᑕᐃᒪᓕ ᓄᓇᓕᐅᑉ ᐃᓗᐊᓃᑦᑐᓂᑦ 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᑲᒪᒋᔭᖃᕐᒪᑕ ᑭᓯᐊᓂ ᐃᖃᓗᖕᓂ ᓄᓇᓕᐸᐅᔭᒃᑯᑦ 

ᐊᖅᑯᑎᖁᑎᒋᖕᒪᒍ. ᑕᐃᒪᓕ 

ᐱᓕᕆᖃᑎᒌᒃᑎᑕᐃᓐᓇᕆᓇᓱᒃᑕᕗᑦ, ᑖᓐᓇ 

ᐋᖅᑭᒍᒃᔅᓴᖓᓂᑦ ᑖᔅᓱᒪᖓ ᐊᖅᑯᑎᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓇᓃᓕᖅᐱᓯ ᑖᒃᑯᓄᖓ ᓄᓇᓕᐸᐅᔭᖅ ᒪᓐᓇ 

ᐱᓕᕆᖃᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᔅᓱᒧᖓ ᑭᐅᑎᒃᑲᓐᓂᕈᒪᓪᓗᒍ, ᒥᔅ 

ᐅᕉ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᓪᓕ, ᓄᓇᓕᖕᓂ  

ᒐᕙᒪᓂᓪᓗ ᐱᔨᑦᑎᖅᑏᑦ ᓄᓇᓕᐸᐅᔭᒃᑯᓐᓂᑦ 

ᑲᑎᖃᑎᖃᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑲᑎᒪᖃᑕᐅᖃᑦᑕᖏᑦᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐅᕉ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐃᓚᐅᖃᑦᑕᖅᓯᒪᓐᖏᑦᑐᒍᑦ 

ᐅᖃᖃᑎᒌᖕᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᐅᖃᑦᑕᖏᒃᑯᔅᓯ, ᖃᓄᕐᓕ ᑕᐃᒪ 

ᐱᓕᕆᖃᑎᒋᕕᓯᐅᒃ? ᐃᓕᔅᓯ ᓇᐅᑦᑎᖅᓱᖁᔨᒐᔅᓯᐅᒃ 

ᐊᖏᔪᕐᔪᐊᖑᓪᓗᓂᓗ ᐊᒻᒪᓗ ᖃᐅᔨᒪᔪᒪᒋᓪᓗᒋᑦ 

ᑖᒃᑯᐊ ᑳᓐᑐᕌᖃᖅᑐᑦ ᖃᓄᐃᓕᖓᖕᒪᖔᑕ? ᑖᓐᓇ 

ᐱᒻᒪᕆᐅᓱᒋᒐᒃᑯ ᐋᖅᑭᒃᑕᐅᔭᕆᐊᖃᖅᑐᓂ.  

 

ᑖᓐᓇᓗ ᓄᓇᓕᐸᐅᔭᒃᑯᓪᓕ ᓇᓃᒻᒪᖔᑕ 

ᖃᐅᔨᒪᓐᖏᑕᕋᓗᐊᒃᑲ ᐃᒪᓐᓇ ᒐᕙᒪᒃᑯᓐᓄᑦ 

ᑎᒃᑯᐊᖅᑐᕋᔅᓯ ᑮᓇᐅᔭᖃᓐᖏᓐᓂᕋᖅᑐᓯ ᑖᓐᓇ 

ᓴᓇᔾᔪᑎᒃᓴᖏᓐᓂᑦ. ᑕᐃᒪᓕ ᐃᓱᒪᒐᓗᐊᖅᐳᖓᓕ 

ᐋᖅᑭᒍᑎᒃᓴᓂᒃ.  

ᐃᒪᓐᓇ ᐱᐅᓐᖏᑐᒻᒪᕆᐅᒐᔭᕐᒪᑦ ᐅᑕᖅᑭᕕᖃᕐᓗᓂ 

ᑕᒫᓂ ᑮᓇᐅᔭᖅᑐᖅᑐᕐᔪᐊᕌᓘᓚᐅᕐᓗᓂ 

ᐊᖅᑯᑎᕐᓗᒃᑐᐊᓘᓗᓂᓗ ᑕᐃᑯᖓ. ᑖᓐᓇ 

ᐊᖅᑯᑎᖓ ᐱᐅᔪᐊᓗᒃ. ᐃᒡᓗ ᑕᑯᓐᓈᕈᓐᓃᕐᓗᒍ 

ᑖᓐᓇ ᐊᖅᑯᑎᕐᓗᐊᓗᐊ ᑕᑯᒃᓴᐅᔪᑑᓕᕋᔭᕐᒪᑦ. 

ᖃᓄᐃᒻᒪᑦ ᐃᓚᐅᓐᖏᓚᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒥᖓᓕ 

ᑳᓐᑐᓛᖃᖅᑐᓄᑦ ᑕᐃᓐᓇ ᐱᓕᕆᐊᖏᑕ 

ᐃᓗᐊᓃᓐᖏᒻᒪᑦ ᑭᓯᐊᓂᓕ ᒥᔅ ᕉ ᑭᐅᖁᓂᐊᕋᒃᑯ 

ᑖᑦᓱᒥᖓ ᐊᐱᖅᑯᒻᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᒋᐊᕐᓂᐊᖅᐸᕋ ᐅᑎᕐᕕᒋᓂᐊᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐱᒻᒪᕆᐅᓱᒋᔭᐃᑦ ᐃᒻᒪᖃ ᐱᓕᕆᕝᕕᒃ 

ᑎᑎᕋᕈᓐᓇᖅᐸᑕ ᐃᒃᓯᕙᐅᑕᒥᒃ ᐊᖅᑯᑎᖃᕐᓗᑎᒃ 

ᖃᓄᐃᓕᕐᒪᖔᑦ. ᐱᒻᒪᕆᐅᖕᒪᑦ ᐊᖏᔪᕐᔪᐊᖑᓪᓗᓂᓗ 

ᐱᓕᕆᐊᖓᑕ ᐃᓗᐊᓃᓐᖏᓐᓂᕋᖅᑕᕋᓗᐊᓯ ᑭᓯᐊᓂ 

ᐃᓚᒋᓕᐅᑎᓯᒪᒐᔭᓐᖑᐊᖅᑐᒥᓂᐅᒐᓗᐊᖅ 

ᑖᔅᓱᒧᖓᓕᒫᖅ ᐃᒪᓐᓇ ᑭᖑᒧᑦ ᕿᕕᐊᖅᖢᓂ 

ᑕᐅᑐᑦᑎᐊᕐᓇᖅᑑᒐᓗᐊᖅ. 

 

ᑭᓯᐊᓂ ᑖᓐᓇ ᐋᖅᑭᒃᑕᐅᓵᓕᒃᐸᑦ ᐃᒪᓐᓇ 

ᐱᐅᔪᐊᓗᖕᒥᒃ  

ᐅᑕᖅᑭᕕᒃᑖᕐᓂᐊᕐᓂᖅ ᐊᒻᒪᓗ 

ᓈᒻᒪᒃᓴᖏᑦᑐᓪᓗᒪᑯᐊ ᐊᑭᓖᖁᔨᓪᓗᑎᒃ ᐊᖅᑯᒻᒥᒃ.  

ᑕᐃᒪᓕ ᑕᑯᒃᓴᐅᓗᐊᕐᓂᐊᖅᑰᕐᒪᑦ ᐊᖅᑯᑎᕐᓗᖕᓂᖓ 

ᐊᒻᒪᓗ ᐊᓯᐊᒍᑦ.  

 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᑲᑎᖃᑎᖃᓚᐅᕋᑦᑕ 

ᓄᓇᓕᐸᐅᔭᐅᑉ ᑲᑎᒪᔨᖏᓐᓂᒃ ᐃᖃᓗᖕᓂ ᑖᓐᓇ 

ᓴᖅᑭᑕᐅᓚᐅᕐᒪᑦ ᐅᕙᑦᑎᓐᓄᑦ ᒥᑦᑕᕐᕕᓕᐅᕐᓂᖅ 

ᐅᓇᐅᒻᒪᑦ ᐅᖃᐅᔾᔭᐅᓯᒪᓗᐊᓚᐅᓐᖏᒻᒪᑕᒎᖅ  

ᐱᒋᐊᓚᐅᖅᑎᓐᓇᒍ. ᐃᑉᐸᒃᓴᖓᓂ 

ᑐᓴᖅᑎᑦᑎᓂᐊᓚᐅᖅᑐᑦ ᐃᖃᓗᖕᓂᒃ. 

 

ᐃᓱᒫᓗᑎᖃᕐᓂᖏᓐᓂᒃ ᑖᒃᑯᐊ ᐃᑲᔪᖅᖢᓂ 

ᒪᑯᓄᖓ ᑭᓈᓗᒡᓗ ᓱᓪᓗᓕᖏᓐᓂᒃ ᐊᓯᔾᔨᕆᐊᓖᑦ. 

ᑖᓐᓇ ᑮᓇᐅᔭᖅᑐᖅᑐᒻᒪᕆᐅᖕᒪᒡᒎᖅ ᑕᐃᒃᑯᐊ 

ᓂᕆᐅᓚᐅᓐᖏᒃᑲᓗᐊᕐᒪᑕ ᑮᓇᐅᔭᖏᑦ 

ᐅᑎᖃᑦᑕᖅᑰᖅᑐᒐᓗᐊᑦ ᐅᕙᓂ ᐅᓪᓗᕐᒥ ᑭᓯᐊᓂ 

ᐊᑭᓖᕙᒌᖅᓯᒪᔭᕆᐊᖃᕐᒪᑕ ᐃᓱᒫᓗᑎᒋᔭᐅᔪᖅ 

ᑕᐃᒪᓕ ᐱᓕᕆᕝᕕᐅᓪᓗᓯ ᖃᓄᖅ 

ᐅᖃᐅᓯᒃᓴᖃᕐᕕᒋᒐᔭᕐᒪᖔᑦᓯᐅᒃ ᑕᒪᓐᓇ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᑐᐃᓐᓇᖅᑐᖓ 

ᐃᖅᑲᓇᐃᔭᖅᑎᓐᓂᒃ ᐅᖃᐅᔾᔭᐅᓯᒪᔪᖓ 

ᓄᓇᓕᐸᐅᔭᐅᒡᒎᖅ ᐃᖅᑲᓇᐃᔭᖅᑎᖏᓐᓄᑦ 

ᐅᖃᖃᑎᖃᖃᑦᑕᓚᐅᖅᑐᒡᒎᖅ ᑖᓐᓇ 

ᐱᒋᐊᓚᐅᔾᔮᑎᓐᓇᒍ ᑖᓐᓇ ᐱᓕᕆᐊᖑᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑐᓴᐅᒪᖃᑦᑕᐅᑎᑦᑎᐊᖏᑦᑐᖅᑕᖃᕐᒪᑦ 

ᐊᔾᔨᒌᓐᖏᑦᑐᓂᒃ ᐊᑐᓂ ᑖᒃᑯᐊ ᐅᖃᕐᒪᑕ. 

ᒪᓕᒐᓕᐅᖅᑎᐅᓪᓗᑕ  



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑯᓐᓂᖓᓃᖅᑰᔨᒐᑦᑕ ᑕᒪᕐᒥ  

ᑕᐅᑐᖃᑦᑕᓐᖏᑕᕋᓗᐊᕗᑦ ᓴᖅᑭᑐᐃᓐᓇᖅᑕᕋ. ᑖᓐᓇ 

ᐃᓱᒫᓗᑕᐅᓪᓗᓂ ᐃᖃᓗ`ᓂ ᓄᓇᓕᐸᐅᔭᒃᑯᓐᓂ 

ᐃᒻᒪᖃ ᑐᓴᕐᕕᒋᒋᐊᒋᐊᖃᖅᑕᓯᖃᐃ 

ᖃᓄᐃᓕᐅᓕᕋᓗᐊᕐᒪᖔᑕ. ᑕᐃᒫᑦᑐᖓᓕ ᐅᕙᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᖅᑰᕋᑖᓐᖏᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᓅᑦᓯᒋᐊᖅᐳᖓ ᐅᓂᒃᑳᖁᓕᕐᕼᐅᑎᑦ 

ᐅᕼᐊᖅᑎᑦᓯᔨᒧᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ ᐅᓂᒃᑳᖁᔨᔪᒥᒃ  

ᐱᔭᕇᕐᓂᕐᒧᑦ ᑖᓐᓇᓗ ᐊᐃᕙᔾᔪᑕᐅᔪᓐᓇᕋᓂ. 

ᓈᖕᒪᒃᓴᖅᑐᑦ ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑭᓯᐊᓂ ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓗᖓ ᐱᔭᕇᕐᓂᑦᑎᓐᓂᒃ.  

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᒃᑭᒃ. 

 

ᐅᖃᖅᑎ: ᖁᔭᓐᓇᒦᒃ. 20. ᑲᑎᒪᑐᐃᓐᓇᓐᓂᒻᒧᑦ 

ᐅᓂᒃᑳ. ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕐᒪᑕ ᒪᓕᒐᒃᓴᖅ 34-ᒥ, 

ᑮᓇᐅᔭᖅᑑᑎᒃᓴᖏᓪᓗ ᐱᔭᕇᕐᒪᑕ ᐅᓂᒃᑳᕈᒪᓪᓗᖓ, 

ᐊᒻᒪᓗ ᐅᖃᖅᑏ ᐱᒋᐊᖅᑎᑦᑎᕗᖓ ᑖᒃᑯᐊ  

ᐅᓂᒃᑳᖏᑦ  

ᑲᑎᒪᑐᐃᓐᓇᕐᓂᒃᑯᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᐅᖃᖅᑎ; ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᐱᖁᔨᕗᖔᖅᑕᖃᕐᒪᑦ ᓇᑎᕐᒥ, ᐊᐃᑉᐱᖅᑕᐅᕚ? ᒥᔅᑕ 

ᔪᐊᓇᓯ. ᐱᖁᔨᕗᖔᕈᑦ ᓈᒻᒪᖕᒪᑦ. 

(ᑐᓵᔨᒃᑰᕈᓐᓃᖅᑐᖅ) ᓈᒻᒪᒃᓴᖅᑐᑦ? ᖁᔭᓐᓇᒦᒃ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

 

(ᑐᓵᔨᒃᑯᑦ) 21. ᐱᖓᔪᐊᓐᓂ ᐅᖃᓕᒪᖅᑕᐅᓂᖏᑦ 

ᒪᓕᒐᒃᓴᐃᑦ. 22. (ᑐᓵᔨᒃᑰᕈᓐᓃᖅᑐᖅ) 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᓯᒋᐊᑐᐃᓐᓇᓪᓗᒋᑦ ᐅᓐᓄᓴᒃ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ 1:30-ᒥ ᑲᑎᒪᓂᐊᖅᑐᑦ ᐊᒻᒪᓗ  

ᒪᓕᒐᓕᕆᔨᑦ ᑲᑎᒪᔨᕋᓚᖏᑦ ᑲᑎᒪᔪᖃᒃᑲᓐᓂᕐᒥᓗᓂ 

ᒪᓕᒐᓕᐅᖅᑎᓄᑦ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 11-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 



ᐅᓪᓗᑐᐃᓐᓇᖅ, ᒫᑦᓯ 10, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 19 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 30 

 ᒪᓕᒐᒃᓴᖅ 31 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

 ᒪᓕᒐᒃᓴᖅ 38 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᒪᓕᒃᖢᒍ 

ᐱᔪᓐᓇᖅᑎᑕᐅᓂᕋ ᐱᖁᔨᕗᖔᕈᑦ 41 - 4(3), 

ᑖᓐᓇ ᒪᓕᒐᓕᐅᕝᕕᒃ ᒪᑐᑲᐃᓐᓇᖅᑐᖅ 

ᓯᕙᑖᕝᕕᓐᖑᕋᓱᖕᓂᖓᓂ ᒫᑦᓯ 11, 2017 1:30-ᒥ 

ᐅᓐᓄᓴᒃᑯᑦ.  

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 11:45ᒥ



 

 

 


